
				АЛҒЫ СӨЗ

				Талапшыл достарым, міне, әдебиет пәнімен алғаш танысқан 5-сыныпты артқа тастап, жаңа бір оқу жылын бастап отырмыз. 6-сыныпқа келдік, тағы бір жылға есейдік. Абайша айтсақ, «Естігенімізді ескеріп жүретін естілердің» қатарына қосылдық. 

				Достар, мектептегі әрбір пәннің орны бөлек. Біреуінен табиғат сырын ұғынсақ, келесі бірінен күнделікті өзіміз тұтынатын әрбір заттың құрамын білеміз. Барлық пән біздің білімді де білікті азамат болуымызға қызмет етеді. Сондай қызыққа толы пәндердің бірі – «Қазақ әдебиеті». 

				Қалай ойлайсыңдар, ешкімнен кем емес рухани құндылықтарымыз бар халық екендігімізді дәлелдейтін не нәрсе? Ол – әдебиет.

				6-сыныпқа арналған «Қазақ әдебиеті» оқулығы әдеттегідей таңғалдырар қызықты ертегі мен күш-жігерге толы толғаулар мен жырлардан басталады. Абайдың ғибратқа толы өлеңі мен қарасөздері, С.Торайғыровтың үмітке жетелейтін өлеңдері бәрімізге ой салары анық. Балалық шақтың қызық та қиын күндерінен сыр шертетін С.Мұратбеков пен О.Бөкей шығармалары қиялымызды сан қиырға шарлатады. Ал Қ.Әбдіқадыровтың атақты палуанның жеңіске толы жолын суреттеген «Қажымұқан» повесі де сүйіп оқитын шығар-мамызға айналары сөзсіз. 

				Өздеріңе арналған осы оқулықта біз оқыған көркем шығарма-мызға қатысты көптеген сұрақтарға жауап алып, автордың айтпақ болған ойын анықтап үйренеміз. Көркем шығарма бүтін бір организм сияқты, ол да көптеген құрамдас бөлшектерден тұрады. Белгілі бір ойды жеткізуде қаламгер жай ғана айта салмай, оны көркемдеп, әсемдеп жеткізуге тырысады. Біз автордың осындай шеберлігін танып, талдап, пікірімізді ауызша да, жазбаша да білдіруге машықтанамыз. Өздеріңе ұсынылып отырған барлық тапсырмалар шығарманы түсініп, талдап, ондағы кейіпкер әрекеттерін бағалауға, салыстыруға негізделген. 

				Оқулықтағы «Сөз сыры» айдарында ұмыт бола бастаған сөздердің мағынасын білсек, «Жас ғалымға көмек» айдарында көптеген әдеби-теориялық ұғымдармен танысамыз. «Зерттейік!» айдары зерттеушілікке баулыса, «Шығармашылық шеберхана» айдарында автор өміріне немесе шығарманың жазылу тарихына қатысты құнды ақпаратқа ие боламыз. Ал «Артық болмас білгенің» де сүйікті айдарларың болатынына күмәніміз жоқ. 

				Әдебиет айдынында өздеріңе сәттілік тілейміз!

					ТУҒАН ЖЕРІМ – АЯЛЫ АЛТЫН БЕСІГІМ

				

			

			
				
					Сүйем сені туған ел – атамекен,

					Абзал анам сенсің ғой құшағың кең.

					Жер мен көктің жаннаты бір өзіңсің,

					Сенен артық не табам, қайда кетем.

					 Қасым Аманжолов

				ТУҒАН ЖЕРІМ – АЯЛЫ АЛТЫН БЕСІГІМ

				Достар, халық арасында «Әркімнің туған жері – Мысыр шаһары», «Әркімнің туған жері – жерұйық», «Туған жердей жер болмас, туған елдей ел болмас» деген қанатты сөздер жиі айтылады. Мұның бәрі туған жердің ең қымбат қазына екенін аңғартса керек. 

				Елбасымыз Н.Назарбаев «Туған жер» бағдарламасын қолға алуды ұсынып, «Болашаққа бағдар: рухани жаңғыру» атты мақа-ласында: «Қазақ «Туған жерге туыңды тік» деп бекер айтпаған. Патриотизм кіндік қаның тамған жеріңе, өскен ауылыңа, қалаң мен өңіріңе, яғни туған жеріңе деген сүйіспеншіліктен баста-лады... Бағдарлама неге «Туған жер» деп аталады? Адам баласы – шексіз зерденің ғана емес, ғажайып сезімнің иесі. Туған жер – әркімнің шыр етіп жерге түскен, бауырында еңбектеп, қаз басқан қасиетті мекені, талай жанның өмір бақи тұратын өлкесі. Оны қайда жүрсе де жүрегінің түбінде әлдилеп өтпейтін жан баласы болмайды. Туған жерге, оның мәдениеті мен салт-дәстүрлеріне айрықша іңкәрлікпен атсалысу – шынайы патриотизмнің маңызды көріністерінің бірі», – деген болатын. 

				«Туған жерім – аялы алтын бесігім» атты тарауда біз:

				«Аяз би» атты шыншыл ертегіні оқып, ақылды адамның жерде қалмасына көз жеткіземіз.

				Алып Ер Тұңғадай батырдың ерлік істері мен оны халқының қаншалықты құрметтеп, бағалағанына куә боламыз.

				«Екінші ұстаз» атанған, бүкіл түркіге ортақ ойшыл-ғалым әл-Фарабидің туған жерге деген сезімі суреттелетін жырларымен танысып, ақындық қырына қанығамыз.

				Ел басына күн туғанда қаруымен де, жырымен де еліне қорған болған Доспамбет жыраудың толғауларынан сол заманның көріністерін көз алдымыздан өткереміз.

				Туған еліміздің асыл мұрасының иесі өзіміз екенін естен шығармайық, достар!

			

		

		
			
				
					Р.Құлбатыров. Туған жер 

				Ертегі

				Мұхтар Әуезов: «Ертегі» деген ат ертеде, ерте күндергі деген сөздерден туған. Кейде «ертек» деп те айтылады. Содан ертегі айтушыны «ертегіші», «ертекші» дейді. Қазақ ертекшісі де көп-тен-көп ертегісін: «Ертеде бір бай болыпты», «Ертеде бір хан болыпты», «Ертеде бір кемпір мен шал болыпты» деп бастайды», – дейді1. Қазақ ертегілерін жинап, зерттеп, жинақ болып жарық көруіне Шоқан Уәлиханов, Илья Березин, Василий Радлов, Әбубәкір Диваев және т.б. ғалымдар үлкен үлес қосқан. 

				Шыншыл ертегі

				Шыншыл ертегілердің қиял-ғажайып және хайуанаттар жайлы ертегілерден айырмашылығы – мұндағы оқиғалар өмірлік талас- тартыстардан туып, шындыққа жақындау болып келеді.

				Шыншыл ертегілердің мынадай негізгі түрлері бар: 1) салт ертегілер; 2) күлдіргі ертегілер; 3) аңыз-ертегілер; 4) күй аңызы. 

				Салт ертегілердің тақырыбы, негізінен, ақылды адам, пайдалы өсиет, хан мен қарапайым халық, әке мен бала, аға мен іні болып келеді. Мұндай ертегілер қатарында «Аяз би», «Білгір адам», «Үш өсиет», «Алпысқа келгеннен ақыл сұра», «Кесір хан мен тазша», «Қарт пен тапқыр жігіт», Үш ауыз сөз» т.б. ертегілерді айтуымызға болады. Аталған ертегілерде көбінесе ақылдылық, тапқырлық, адалдық сияқты қасиеттер дәріптеледі. «Ақылы асқан адамға ханның өзі де бас исе» деген халықтың таза арман-тілегі осы ертегілерден аңғарылады. «Аяз би» ертегісін осындай ертегінің үлгісі деуге болады. 

				Күлдіргі ертегілер бала мен үлкенге бірдей ортақ күлкіге, қызықты оқиғаларға құрылады. Мұндай ертегілердің кейіпкерлері атына заты сай, сырт келбеті ғана емес, мінез-құлықтары мен іс-әрекеттері де күлкілі, оғаш болып келеді. Мысалы: «Тоғыз Тоңқылдақ, бір Шіңкілдек», «Шибұт, Қағанақбас, Қылкеңірдек», «Ұр, тоқпақ», «Қаңбақшал», «Екі еріншек» және т.б. 

				Аңыз-ертегілер деп тарихта болған адамдар жайында халық шығарған көркем, жасанды әңгімелерді айтамыз. Жасанды дейтін себебіміз, мұндай ертегінің кейіпкері тарихта болғанмен, ондағы оқиғалар сол қалпында болмаған. Халық өзі қадірлеген адамын есінде сақтау үшін, ол туралы осындай аңыз-ертегілер шығарған.Бұған мысал ретінде Қорқыт, Асанқайғы, Жиренше шешен, Алдар

				көсе, Қожанасыр жайлы әңгімелерді айтуға болады. 

				
					1 Әуезов М. Шығармаларының елу томдық толық жинағы. 42-том. Алматы: Дәуір, 2014.

				Күй аңызында домбыра, қобыз, сыбызғы, сырнай және т.б. аспап-тармен ойналатын күйлердің шығу тарихы, күйшінің басынан өткен түрлі жағдайлар ауызша баяндалады. Мысалы, «Ақсақ құлан», «Нар идірген», «Абыл» сияқты күйлердің әрқайсысының өзіне тән қызық аңызы бар. 

				«Аяз би» ертегісі

				Аңдатпа

				Достар!

				• Жақсы деген немене, жаман деген немене? 

				• Біз оны қалай ажыратамыз?

				• Адамның жаманы бола ма? 

			

		

		
			
					1.	Ертегінің біз тыңдаған үзіндісі не туралы? Қандай оқиғалар баяндалған? 

					2.	Ханның уәзірлері құстың жаманы мен шөптің жаманына нені таңдады? 

					3.	Не себепті Жаман олардың таңдауымен келіспеді? Жаман өзі ұсынған құс жаманы мен шөп жаманы туралы не деді? Сендер Жаманның ойымен келісесіңдер ме?

					4.	Шөптің жаманы мен құстың жаманын хан алдында дәлелдеп берген Жаман не себепті өзін жаманмын деді? Оған қандай дәлел айтуы мүмкін? Өз болжамдарымызбен бөлісейік.

					5.	Сендер жаман мен жақсыны қалай ажырата аласыңдар? Пікірлерімізді ортаға салайық.

					1.	«Адам туа жаман болмайды, жүре жаман болады» деген пікірді топ-пен таразылайық. Ойымызды дәлел келтіре отырып нақтылайық.

							Адам туа жаман болады.

						

					

					
						
							Адам туа жаман болмайды.

						

					

				

				«...Енді өзіңнің жамандығыңды қайдан білдің?» деген хан сұрағына Жаманның не деп жауап бергенін білу үшін, ертегінің жалғасын оқиық.

				…Уа, тақсыр! Менің жасым елуге келді. Мен қатарлылар әйел алып, бала көрді; келін жұмсап, қызық көріп отыр. Мен қайда болса сонда, әлі күнге дейін әркімнің артына мінгесіп, басқа біреудің құлшылығында жүрмін. Енді мен жаман емей, жақсымын ба? – деп, Жаман ханға қарайды. Хан басын шайқап:

					Жоғарыдағы сұрақтарға жауап тапқы-мыз келсе, «Аяз би» ертегісінен үзінді тыңдайық (1-аудио).

				– Апыр-ай, осы жаман болса жарар еді, – деп ойлап:

				– Құстың, шөптің, өзіңнің жамандығыңа да дәлел айттың. Жарайды. Енді менің бір тұлпарым бар, соны сынап бересің бе? – дейді.

				– Жақсы, сынап берейін, – деп, тұлпарды алып келген соң, Жаман тұлпардың алды-артына қарап: 

				– Тұлпарыңыздың сипатынан мін таба алма-дым. Енді мініп қарар едім, – деп ханнан рұқсат сұрап алып, тұлпарға мініп, есік алдындағы өзен-нен әрі-бері өтті де, қайтып келіп: 

				– Тақсыр! Тұлпарыңыздан басқа мін таба алмадым. Тұлпарыңыз тек сиырға шатыс екен, – дейді.

				– Апыр-ай, оны қайдан білдің? Айтқаның рас. Менің Ақша хан деген құдам бар еді. Соның тұлпар табатын бір биесін қалап алдырғанмын. Бие күні жетіп, құлынды туа алмай, өлер болған соң: «Бие өлсе өлсін, құлын қалсын», – деп, ішін жарып, құлынды алғанмын. Сол құлын осы еді, әбден отығып кеткенше, сиырдың сүтімен асырап едім. Ал енді сен мұның сиырға шатыс екенін қайдан білдің? – дейді хан таңданып. 

				– Тұлпарыңыз судан әрі-бері өткенде аузын суға малып, артқы аяғын сілкіп өтті. Сиыр күніне қырық суарсаң да, судан айдағанда аузын суға малмай, артқы аяғын сілікпей өтпеуші еді. Тұлпардың сиырға шатыс екенін сонан білдім, – дейді. Жұрт таңғалып, бір-біріне қарасады. Хан біраз ойланып отырып:

				– Енді менің бір гауһар тасым бар. Ол тастың Сүлейменнің жүзігіндей, Мұсаның асасындай, Дәуіттің қоржынындай қасиеті бар. Сол қандай қасиет екенін тап, – деп, қазынасындағы тасты алдырып берді. 

				Жаман тасты алып салмақтап, байқап қарап отырды да:

				– Сіздің тасыңыз, рас, қасиетті тас екен. Бірақ екі жылдан соң қасиеті бітеді. Тастың ішінде екі ақ қарабас құрт бар. Тасыңыздың пышақ сырты қалыңдығы қалыпты. Сол құрт екі жылдан соң тесіп шығады; тесіп шыққан соң тасыңыз пайдаға аспайды, – дейді. Жұрт не дерін білмей, бірсыпырасы: «Бәрібір екі жылдан соң пайдаға аспайтын болса, тасты жаралық», – депті. Бірсыпырасы: «Жаманның сөзіне 

				бола тастан айырылмайық», – депті. Ақырында, тасты жармақшы болады. Тасты жарып қараса, ішін екі ақ қарабас құрт кеулеп, тесуге жақындап қалған екен.

				– Тастың ішінде құрт бар екенін қайдан білдің? – дейді хан.

				– Тастың қасиетіндей салмағы да болу керек. Тас жеңілденген екен. Құрт бар екенін сонан білдім, – деп жауап береді.

				– Апыр-ай, сен жаман болмадың ғой! Қайта, сен бір данышпан болып жүрме! Ал сен менің өзімді сынашы. Мен неше атамнан бері хан екенмін? – дейді хан. 

				Жаман: 

				– Жақсы! – деп, тақта отырған ханның алды-артына шығып, алдына келіп, ханның бетіне тіке қарап тұрып: 

				– Тақсыр, ханым! Ақыл-ойың ешкімнен кем емес, бірақ хандық қара басыңда, қарадан туып хан болғансыз, атаңда хандық жоқ, – дейді. 

				Жаман сөзін бітірмей, хан сөзін бөліп: 

				– Жоқ, қате айтасың! Мен жеті атамнан бері ханмын. Өзімді қойғанда да, алты атамды қайда жібересің? – деп зекіреді. 

				Жаман саспайды.

				– Жоқ, тақсыр! Сіздің қара басыңыздан басқа тегіңізде хандық жоқ. Сіз нағыз наубайшының баласысыз, – дейді. 

				Хан не дерін білмей, халыққа қарап:

				– Апыр-ау, мына Жаман не дейді!? Халқым, мен хан баласымын деп жүр едім, шақырыңдар анамды! – дейді. – Ол о дүниеге біреу-дің қанын жүктеп барып, тәңірі алдында қарабет болмасын, не де болса, шынын айтсын. Әйтпесе ашумен мына Жаманның басын кесемін! – дейді. 

				Шешесі келген соң, хан шешесіне Жаманның сөзін айтады. Шешесі терең күрсініп, сөзге кірісті:

				– Е, шырағым, жасым сексенге келгенде біреудің қанын жүктеп не қылайын. Бір сыр бар еді, оны тәңірінің өзі білетін еді, мен білетін едім. Мынау Жаманың біліпті, енді айтайын. Атаң сенің Зәрлі хан еді. Менен бұрын он тоғыз әйел алып, кілең қыз тапқаны үшін бәрінің де ішін жарып өлтірген екен. Соның үшін де «Зәрлі хан» деп халық ат қойып еді. Жиырмасыншы әйел етіп мені алды. Мен де екіқабат болған соң, жалғыз жанымнан қорқып, тәуіптерге қаратып едім: «Сенің ішіңдегі де қыз», – деді. «Қыз тапсам мені де өлтіреді ғой!» – деп қайғы жедім. Сол күндерде аспаз наубайшының әйелі де екіқабат екен. Оның да тамырын ұстатып қарап едім: «Оның ішіндегі ұл», – деді. Жалғыз жаным үшін сол жерде маған ой келді. Ол әйелді оңаша шақырып алып, барлық мұңымды айтып, қазынадан табақтап 

				алтын беріп: «Ақыреттік дос болайық, ұл тапсаң, ұлыңды маған бер, менің қызымды ал. Бірақ бұл сырды ешкім білмесін!» – деп жалындым. Әйел табақтап алтын алып, бір жағынан мені аяп, сол жерде уәдесін берді. Босанар кезімізде Зәрлі хан аңда еді, екеуміздің толғағымыз бір күнде келіп, бір сағатта босанып, сырды ешкім білмесін деп, басқа біреуді де жолатпай, біріміздің баламыздың кіндігін біріміз кесіп, сол қолыммен қызымды беріп, оң қолыммен алған шырағым сен едің! Енді бұл күнде мына Жаманың оны біліпті. Сыр ашылуға тәңірі жазса, не шарам бар?! – деп, сөзін аяқтай алмай шешесі жылап жібереді. 

				Хан:

				– Сөз тапқанға қолқа жоқ. Олай болса, мен таққа лайық емес екенмін, осы оқиғаны оймен білген сіз лайықты екенсіз, – деп хан тағынан түсіп, тақты Жаманға береді. 

				Жаман:

				– Жоқ, тақсыр! Кешегі күні «жаман кісі керек» дегенде, ат артына мініп келген жаман едім, бүгін таққа отырмаймын. Сіздің көлеңкеңізде жүрсем де жарар. Тағыңызға мініңіз, – деп болмайды. Хан таққа отырып:

				– Апыр-ай, менің наубайшының баласы екенімді қайдан білдің? – дейді. 

				Сонда Жаман:

				– Мен жаман-жақсы болсам да, үйіңізге келген қонақ едім. Хан-дардың ішер асы – жал мен жая аузыңызға түспей, нан, көже түсіп, мені келісімен аспазға жібердіңіз. Салтыңызға тарттыңыз. Сіздің шонжарлы, атаулы хан емес екеніңізді содан байқадым, – дейді. 

				Жиналған жұрт таңғалады. Сол күйінше хан тағы да хандық қылды. Жаман оған жақсы уәзір болды. Жаман ханға ақылымен, тапқырлығымен жақты. Қырық уәзір шетте қалды... 

					1.	Оқыған үзіндіге ат қояйық. Неліктен олай атағанымыз туралы ойы-мызды білдірейік.

					2.	Жаманның «Қарадан туып хан болғансыз, атаңда хандық жоқ» деген сөзін қалай түсінесіңдер?

					3.	Ақыреттік дос болу деген ұғым нені білдіреді? Оны басқа сөзбен қалай алмастырар едіңдер? 

					4.	«Сөз тапқанға қолқа жоқ» деген мәтел қандай жағдайда айтылады? Мысал келтірейік.

				...Бір күні қырық уәзір кеңесіп отырып: «Бұл Жаман біздің жаман кісі іздегенде ат артына мінгестіріп алып келген жаманымыз еді. Бұл күндерде хан оны өзіне жақсы дос қылды; қыз әперді, бізді есепке алмай тастады. Қой, бүйтіп болмас! Біз бұл екеуін 

				араздастырайық. Жаманның әйелін мақтайық, үйіне қонаққа апарып көрсетелік. Сөйтіп, екеуінің арасына от жағалық», – деседі. Уәделері бойынша Жаманның әйелін ханға мақтайды.

				– Тақсыр, шынында, ол әйел сізге лайық әйел! – деп, ханды азғырады.

				Хан Жаманның үйіне барып, өз көзімен әйелді, оның тәрбиесін көрген соң: «Шынында, маған лайық әйел екен», – деп ойлап, үйге қайтып келіп, қырық уәзірмен кеңеседі.

				– Ойда жоқты ойға салған сендер едіңдер. Енді әйелді алуға маған қандай айла тауып бересіңдер? – дейді. 

				Уәзірлер кеңесіп:

				– Жақсы, тақсыр! Жаманды шақырыңыз. Біз оны Барсакелмеске жұмсайық. Сонда ол өлер, ол өлген соң жесір әйелді сіз оңай ала-сыз, – дейді. 

				Жаманды шақыруға хан бір жігіт жібереді... 

				Жігіт кеткен соң Жаман:

				– Ханға барайын ба? – деп әйелімен ақылдасады. 

				Әйелі:

				– Бар, сені Барсакелмеске жұмсарын көптен-ақ сезгенмін. Риза бол, бірақ жолға жұлқынған жүйрік, жылжыған жорға мінбе, жылқыдағы ең семізді мін. Қырық уәзір сені үш күншілік жерге шығарып салар. Олардың қарасы үзілген соң, сен де қайт. Орман ішіне апарып атыңды сой да, етін алып кел, соны қорек қылып жата береміз, – дейді. 

				Жаман ханға келген соң, хан сөз бастайды:

				– Мен сені бір ұзақ сапарға жұмсаймын, жұмсағанда сенің ерлігіңнен үміт етпеймін, ақылыңнан үміт етемін. Барсаң, айта-мын, – дейді.

				– Жақсы, барайын, – деп Жаман ризалығын көрсетеді.

				– Барсакелмес дейтін жерде «інжулі қой» дейтін қой бар, – деп айтады. Бір түгі – алтын, бір түгі – күміс, сойса, терісі бір адамға тон дейді. Соның терісін үстіме кигім келеді. «Інжулі үйрек» деген үйрек бар, қанаты – күміс, басқа жері – алтын» дейді. Соны тәж қылып кигім келеді. «Дәудің інжулі қара арғымағы бар, бір шапқанда жүз шақырым шабады» дейді. Соны мінгім келеді. Міне, осы жұмыстарға барасың, – деп Жаманды хан кілең өтірікке жұмсайды. 

				Жаман ханның жылқысынан бір семіз атты таңдап мініп, жолға шығады. Қырық уәзір үш күншілік жерге шығарып салып қайтады. Уәзірлердің артынша Жаман да кейін қайтып, Қаратоғай дейтін 

				орманға апарып атын сойып, үйінен көлік әкеліп етті тасып, тұздап алады. Төсегінің астынан адам бойы жер қазып алып, сонда жата береді. Ай өтеді, жыл өтеді. Бір күні Жаманның үйіне жеңгесіне көңіл айтуға хан келеді. Қонақасы жеп болған соң, хан сөз бастап:

				– Адамның, шөптің, құстың жаманын әкел дегенде, уәзірлерімнің алып келген жаманы еді. Жаман болса да, ақылына риза болып, тағымды да беріп едім. Ақылының арқасында сені де алып еді. Сол ақылынан үміт етіп бір жұмысқа жұмсай қойып едім, келер уақыты өтіп кетті. Құдайдың әмірі болды ма, деймін... Сені қор қылып, жалғыз тастамаспын, «Аға өлсе, жеңге – мұра» деген, қолыма алып бағармын, – деп үгіт айтады. 

				Әйел отырып:

				– ...Саған қызмет етіп жаға алмаспын, әуре болма, – дейді. 

				Хан әйелден жеңіліп, үйіне қайтады. Хан шығып кеткен соң, әйел Жаманды шақырып алып:

				– Бар, енді ханның жауабын өзің бер, – деп қоя береді. Хан да барып тағына отырады, Жаман да сәлем беріп кіріп барады. Хан сасып қалып:

				– Уа, қашан келіп қалдың? Ал енді әңгімеңді айта бер! – дейді.

				Жаман тұрып:

				– Әңгіме ұзақ емес. Уәзірлер шығарып салған соң, бір аш арыстан соңымнан қалмады. Мен: «Барсакелмеске барып жауды мұқатқанша, мына жауды мұқатайын» – деп қылышымды суырып алып, қуып кеттім. Өз ауылыма апарып қамап едім, онан шығып кетті. Осы сіздің ордаға кірді ме деп отырмын, – дейді. 

				Хан не дерін білмейді, бір қызарады, бір бозарады, жерге кіріп кеткендей болады, ақырында:

				– Мен айыптымын, менде бір қате болды, шайтанның азғырғанына ердім, оған себеп – мына уәзірлер. Бұлар енді иә саған, иә маған бір қатер қылар, сен енді іргеңді көтер, бөтен елге көш, – дейді. 

				Жаман риза болып көшетін болады. Хан бірнеше түйеге жасау, асыл зат арттырып, Жаманды Ақша ханның еліне көшіріп салады. Жаман Ақша ханның елінде бір қадірлі адам болып тұра береді. 

					1.	Хан Жаманды не алып келуге жұмсады?

					2.	Арасына от жағу, қарасы үзілу, ірге көтеру деген тіркестердің мағы-насын қалай түсінесіңдер?

					3.	Қазақтың ертегі, жыр-аңыздарынан Жаманның әйелі сияқты қандай ақылды әйелдерді білеміз? Есімізге түсіріп, топ ішінде ой бөлісейік.

					4.	Қалай ойлайсыңдар, егер Жаманға әйелі ақыл айтпағанда ол не істер еді? Өз нұсқамызды ұсынайық. 

					5.	Аталған үзіндіге атау берейік.

					1.	Төмендегі кестені пайдаланып, оқыған үзіндідегі кейіпкерлерге мінез-деме берейік.

				
					Ертегі кейіпкерлері

				

				
					Автордың сипаттауы

				

				
					Іс-әрекеттері

				

				
					Сендердің мінездемелерің

				

				
					Жаман

				

				
					Жаманның әйелі

				

				
					Хан

				

				
					Уәзірлер

				

					2. Төмендегі кестені пайдаланып, берілген үзіндіге өз дәлелдеріңді ұсыныңдар. 

				
					Ертегіден үзінді

				

				
					Метафо-ралар

				

				
					Астарлы ма-ғыналы ой

				

				
					Уәзірлер шығарып салған соң, бір аш арыстан соңымнан қалмады. Мен: «Барсакелмеске барып жауды мұқатқанша, мына жауды мұқатайын», – деп қылышымды суырып алып қуып кеттім.

				

					3.	https://www.youtube.com/watch?v=eHuVIvOP11I «Ер Төстік» мульт-фильмін қарап, Кенжекей мен Жаманның әйелін салыстырайық. Ақылына көркі сай қандай қазақ қыздарын білесіңдер? Топта ой бөлісейік.

					4.	Азғыру сөзін қалай түсінесіңдер? 

					1.	Сендердің ойларыңша Жаманның өзін жаман деп бағалауы дұрыс па? 

					2.	Ханның қырық уәзірінің әрекетін қалай бағалар едіңдер? Ондай әрекетке олар не үшін барды деп ойлайсыңдар?

					3.	Қырық уәзірінің сөзіне еріп Жаманнан құтылғысы келген Мадан ханның әрекетін қалай бағалар едіңдер? Өзіміздің дәлелді пікірімізді ұсынайық. Мысалы, Мен оны ханның ақымақтығы дер едім, ... т.б.

					4.	Ел билейтін адамның бойында болуы керек деген қасиеттерді айтайық.

				Күндердің күнінде хан Жаманның сөзі көке-йінен кетпей, шалқасынан шаңыраққа қарап, ойланып жатыр еді, қырық уәзір кіріп келеді. Хан басын көтеріп алып:

				– Жау шапты, ел бүлінді, апат соқты. Осыны ойлап табыңдар! Болмаса, жазалаймын, – дейді. 

				Уәзірлер ақылдасып, өздері таба алмайтын болған соң Жаманды іздеп барып, оған ханның айтқанын айтады. Жаман қырық уәзірді құрмет етіп болған соң:

				– Жақсы, мен жауабын берейін. Хан мені ойлап, қапаланып жатқан шығар, қай-қайдағы есіне түскен шығар, сендерге де өкпесі 

				болса керек. Сөйтіп жатқанда, хан ордасының күлдіреуішінің бір басы шыққан болар. «Жаман болса, осыған бір нәрсе айтар еді, сынайын», – деп сендерге айтқан ғой. Барып күлдіреуішінің басын салып берсеңдер, ханның қызметі тамам болады, – деп кеңес береді. Уәзірлер ханға келіп:

				– Тақсыр! Мына бір күлдіреуішіңіздің бас жағы шығып кеткен екен, соны салып берейік, – деп рұқсат сұрайды. 

				Хан рұқсат берген соң, күлдіреуішінің басын салып береді. Хан күліп:

				– Мұны кім үйретті сендерге? – деп сұрайды. Уәзірлер шынын айтады, хан уәзірлеріне:

				– Ол жаман болса да, қысылғанда айла табатын ақылды, даныш-пан еді. Әркімнің пайдасына жарайтын еді. Сендер күндеп, ақырында екеумізді айырдыңдар. Егер де ол сендерге ақыл таппаса, сендер өлетін едіңдер. «Біреуге ор қазба, өзің түсерсің» деген мақал бар, – дейді. 

				Қырық уәзір ханға жағамыз деп, ханның көңілін аулап күнде ойын-той жасап жатса да, ханның көңілі көншімейді. Жаманды сағынады. Бәрі де Жамандай бола алмайды. 

				Бір күні хан ерігіп, уәзірлерімен аңға шығады. Аң іздеп келе жатып, таудың етегінде қой жайып жүрген бір шалға ұшырап, сәлем беріп:

				– Уа, ата, мына таудың басын қырау шалғалы неше жыл болды? – деп сұрайды.

				– Бір жиырма жыл болған шығар, – дейді шал.

				– Бұл таудың етегін қырау шалғалы неше жыл болды?

				– Он бес жыл болды.

				– Бұл таудың басынан бұлақ аққалы неше жыл болды?

				– Оған да бір он жыл болған шығар. 

				Хан ойланып тұрып тағы да:

				– Баба, менің қырық асыранды қазым бар, соны білдірмей жүнін жұлып, күйдірмей пісіріп, қан шығармай сойып беретін кісі бар ма? – деп сұрайды хан. Сонда шал:

				– Адамына тап болсаң, айтқаныңнан да артық етер, – дейді. Хан шалдың сөзіне қанағат етіп атының басын бұрып, үйіне қайтады. Хан үйіне келген соң, уәзірлеріне:

				– Мен не дедім, шал не деді? Соны айырыңдар, оны айыруға бір ай уақыт берем. Айыра алмасаңдар, қырқың да өлесіңдер, – дейді. 

				Уәзірлер сасып, өздері таба алмайтын болған соң, бәрі де баяғы Жаманға барып, ханның айтқанын айтады. Сонда Жаман:

				– Бұл оңай жұмыс емес. Бастарың өлімге байланған екен. Жақсы, енді болмас, тағы да бір амал табайын. Сендер бір ат қалдырып, 

				басқа аттарыңды сойыңдар, киімдеріңді өртеп, сонымен бір аттың етін пісіріңдер, мен мына қалған атқа мініп сендерді ханға жалаңаш айдап барам. Егер де сендер арланып, қастық етпейтін болсаңдар, мен сендерді хан алдында құтқарып алам, – дейді. 

				Уәзірлер бір ауыздан:

				– Ойбай, тақсыр, арланбаймыз! Жанымыз қалса болады, ханы-мыз бізге мықты өкпелеп жүр, – деп, риза болып, сол жерде отыз тоғыз атты сойып, бір атты қалдырып, сойған аттардың біреуінің етін өздерінің киімін жағып пісіріп, етін жеп алады. Етті жеп болған соң, соймай қалдырған ала шолақ атқа Жаман мінеді, қолына құрық алып жалаңаяқ, жалаңбас уәзірлерді ханға айдап жөнеледі. 

				Жаман келе жатыр дегенді естіп, хан қырық жігіт ертіп, жібек кілем, жібек шатыр алып, түстік жерден алдынан шығып, Жаманды жер бастырмай құрметтеп, жібек кілемге түсіріп алады.Хан уәзірлерді ұмытып кетеді. Отыз күн ойын, қырық күн тойын жасап жата береді. Бір күні уәзірлердің арасында: «Бұл хан өз қызығы өзінде жата берді. Түнеугі сөзін ұмытып кетті білем», – деген күңкіл шығады. Жаман оны естіп, уәзірлерді шақыртып алып, жиылған халық алдында:

				– Ол шал жұрттан асқан дана еді. Хан оның даналығын сезіп, «Қырық уәзірімді жөнге салып, ақыл айтпас па екен?» – деп сәлем беріп, тілдесіп еді. Ханның: «Бұл таудың басын қырау шалғалы неше жыл болды?» дегені: «Сенің шашыңа ақ кіргелі неше жыл болды?» дегені еді. Шал: «Шашыма ақ кіргелі жиырма жыл болды», – деді. Ханның: «Бұл таудың етегін қырау шалғалы неше жыл болды?» дегені: «Сақалыңа ақ кіргелі неше жыл болды?» дегені еді. Шал: «Оған да он бес жыл болды», – деді. Ханның: «Бұл таудың басынан бұлақ аққалы неше жыл болды?» дегені: «Көзіңнен жас аққалы неше жыл болды?» дегені еді. Шал: «Оған да бір он жыл болды», – деді. Ханның: «Ата, өзің нешеусің?» дегені: «Үйіңде неше жаның бар?» дегені еді... Ханның «Қырық асыранды қазым бар, соны қан шығармай сойып, білдірмей жұлып, күйдірмей пісіріп беретін кісі бар ма?» дегені: «Менің ақылсыз қырық уәзірім бар, соларды ұрмай-соқпай жөнге салып беретін кісі бар ма?» дегені еді. Шалдың: «Адамына тап болсаң, айтқаныңнан асырар» дегені, оның шешуін маған жолдағаны еді. Сендер мені іздеп барған соң, үстеріңдегі киімдеріңді алып отқа жаққаным – білдірмей жұлғаным, күйдірмей пісіргенім; сендерді алдыма салып жалаңаш, жаяу айдап ханға әкелгенім қан шығармай сойғаным еді. Ал енді осымен ханның жұмысы біткен шығар? – деп Жаман сөзін аяқтады. Хан:

				– Уәзірлерімнің күнәсін кешірдім. Неше рет екеуміздің арамызға от салып, қоныс аударып көшіп кетуге себеп болып еді. Сонысына ызаланып: «Өздері әбден жеңілсін, кінәларын мойнына алсын!» – деп едім. Менің тілегім орындалды. Ал, халық, мен де біраз хан болып қызық көрдім. Ендігі хандығымды мынау досыма берем. Сіз де енді тартынбаңыз, таққа сіз мінуге уақыт жетті, қалған өмірде сізге қызмет етіп, сіздің хан болған қызығыңызды көрейін, – деп, Жаманды қолтықтап әкеліп хан тағына отырғызды. 

				Елі отыз күн ойын, қырық күн тойын қылып, Жаманды ақ киізге салып хан көтерді. Жаман Ақша ханның еліндегі үйін көшіріп алады. Жаман таққа мінген соң, ешбір соғыссыз бес хандықтың қонысын біріктіріп, ел арасында достық орнатыпты дейді. Әр ханның адамдары өз елінен әділдік таппаса, бұған келіп қосыла беріпті. Сол уақыттан бастап әділдігі үшін бес ханның елі Жаманға «Аяз би» деп ат қойып, сол аты өле-өлгенше қалды дейді. Аяз би әділ болды. Тура билік етті, нашарларға қарасты. 

				Баяғы өзінің жыртық тоны мен жаман тымағын ордасының маңдайшасына шегелеп қойды. Кейде хандықпен көңілі ауытқып тура жолдан таяйын десе, шегелеулі тоны мен тымағына қарап: «Ей, Аяз, баймын деп аспа, ханмын деп таспа! Аяз, әліңді біл, құмырсқа жолыңды біл!» – деп көңілін басушы еді дейді.

							Фабула (лат. Fabula) – көркем шығармада суреттелген оқиғаны рет-ретімен жүйелеу, мазмұндау. 

						

					

					
						
							[image: ]
						

						
							
								Жас ғалымға көмек

							

						

					

				

					1.	Оқыған үзіндіде хан неліктен қапаланды? Ол осы көңіл күйін қандай сөзбен білдірді?

					2.	Үзіндідегі хан мен ақсақал арасындағы диалогті рөлге бөліп оқып, мағынасын түсінейік. Қалай ойлайсыңдар, осы сынды жұмбақтап, астарлап сөйлесу бүгінгі күнде бар ма? 

					3.	Хан уәзірлерін қалай жазалады? 

					4.	Халық не үшін Жаманды Аяз би деп атады? Сендер Жаманға қандай ат берер едіңдер? Ойымызды мысал келтіре отырып дәлелдейік.

					5.	Жаманның хан тағына дейін көтерілуіне оның қандай қасиеттері көмек-тесті деп ойлайсыңдар? Өмірде осы сияқты мысалдар болуы мүмкін бе? 

								Сөз сыры

							

						

					

					
						
							Наубайшы – нан пісіретін адам, яғни нан пісіруді кәсіп етуші.

							Күлдіреуіш – үш-үштен немесе төрт-төрттен айқастырылып, шаңырақ кепілдігіне 	бекітілген име ағаштар. Күлдіреуіш түндікті көтеріп тұрады. Шаңырақ күлді-	реуіштер арқылы бақанмен көтеріледі.

					1.	Хрестоматияда берілген ертегінің толық нұсқасын оқиық. Төмендегі суреттерді оқиғаның ретіне қарай орналастырып, ертегі мазмұнын құрап айтайық.

					2.	Ертегіге композициялық талдау жасайық.

							Оқиғаның басталуы

						

					

					
						
							Оқиғаның байланысуы

						

					

					
						
							Оқиғаның шиеленісуі

						

					

					
						
							Оқиғаның шешімі

						

					

					
						
							Оқиғаның шарықтау шегі 

						Қой жайып жүрген шал

					

				

			

			
				
					Жаманның әйелі

				

			

		

		
			
				
					Хан мен қырық уәзірі

				

			

			
				[image: ]
			

			
				
					Қырғауыл

				

			

			
				[image: ]
			

		

		
			
				[image: ]
			

			
				
					Аш арыстан

				

			

		

		
			
				
					Сауысқан

				Қырық қаз

					3.	Ертегідегі Жаманның тапқырлығын үлгі-кесте арқылы көрсетейік. 

				
					№

				

				
					Жаманның тапқырлығы

				

				
					Қандай уәж айтты?

				

				
					1

				

				
					Шөптің, құстың жаманын табуы

				

				
					2

				

				
					3

				

					1.	«Аяз би» ертегісін 5-сыныпта оқыған «Керқұла атты Кендебай» ертегісі-мен салыстырайық.

				
					Салыстыру аймағы

				

				
					Ертегінің 

					түрі 

				

				
					Кейіпкер ерекше-лігі: мінезі, ақылы, ерлігі т.б.

				

				
					Ерекше әсер еткен тұстары

				

				
					Өмірмен байланы-сы 

				

				
					«Аяз би» ертегісі

				

				
					«Керқұла атты Кен-дебай» ертегісі

				

					2.	«Аяз би» ертегісіндегі Жаманды өзіміз көрген мультфильм немесе көркем фильм кейіпкерлерімен салыстырып көрейік. 

					3.	Біздің ата-анамыз қандай ертегілерді тыңдап өсті? Қазіргі таңда сендер сол ертегілерді білесіңдер ме? Ата-анамызбен сұхбат жасау арқылы олардың балалық шағы мен осы кезең балаларын салыстырайық. 

					1.	Жаманның ерекше ақылдылығын танытатын эпизодтарды оқып, оның тапқырлығына баға берейік. 

					2.	Қалай ойлайсыңдар, Жаманның кезінде өзіне жаманшылық ойлаған қырық уәзірге көмектескені дұрыс па? Жаманның осы әрекетін дәл сипаттайтын мақал-мәтелдер тауып, ойымызды түйіндейік. 

					3.	«Адамның жаманы бола ма?» деген тақырыпта пікірталас өткізейік. Екі топқа бөлініп, төмендегі пікірлердің бірін таңдап, ойымызды нақты мысалдармен дәлелдейік. 

						1-топ. Адам жаман болғаны үшін өзі ғана кінәлі емес. Оның сондай 	болуына ата-анасы мен ортасы жауапты.

						2-топ. Кез келген адамның бойында жақсы да, жаман да мінез болады. 	Оның қайсысын дамытамын десе, адамның өз қолында.

							Зерттейік!

							Қазақтың батыр-жазушысы Б.Момышұлы өзінің бір пікірінде: «Оттан да, оқтан да қорықпаған Бауыржан едім. Кейінгі кезде қорқынышым көбейіп барады. Бірінші, балаларға бесік жырын айтатын келіндерімнің азайып бара жатқандығынан қорқам. Екінші, немерелеріме ертегі айтып беретін әжелердің азайып бара жатқандығынан қорқам. Үшінші, дәстүрді сыйламайтын балалардың өсіп келе жатқанынан қорқамын.

							Өйткені бесік жырын естіп, ертегі тыңдап, дәстүрді бойына сіңіріп өспегеннің көкірек көзі көр бола ма деп қорқам. Ал көрдің қолына балта берсең шаба салады, бақыр берсең ала салады, найза берсең сұға салады, намыстанбай бұға салады...» – депті. 

							Қосымша материалдарды пайдалана отырып, бесік жыры, ертегі айту, дәстүр сыйлаудың біріне шағын зерттеу жүргізейік.

					1.	Бауыржан Момышұлының жоғарыдағы пікіріне топпен талқылау жасайық. 

				 

					2.	Б.Момышұлының пікірімен мағыналас, мазмұндас қандай нақыл сөздер білесіңдер? Топқа бөлініп айтып көрелік. 

					1.	Аяз би неліктен хан болғанында өзінің жыртық тоны мен жаман тыма-ғын ордасының маңдайшасына іліп қойды деп ойлайсыңдар? Аяз бидің осы әрекетін бүгінгі қоғаммен байланыстырып сыни шолу жазайық.

					2.	Төмендегі тақырыптардың бірін таңдап, әдеби эссе жазайық.

					•  Жақсылар жақсымын деп айта алмайды...

					• Жақсыменен өткізген жарты сағат...

					• Жақсының жақсылығын айт...

				Достар!

				• Ертегідегі Жаман, яғни Аяз би өмірде болған ба? 

				• Оның «Аяз, әліңді біл, құмырсқа жолыңды біл!» деген сөзіндегі Құмырсқа кім? 

				• Бұл туралы шығармашылық шеберханадан білетін боламыз.

				Аяз би Жаманұлы (шамамен XII – XIII ғғ.) – қазақ халқының аңызға айналып кеткен ақылгөй абызы, шешен, биі. Оның есімі бүгінгі ұрпаққа «Аяз би» ертегісі мен «Аяз, әліңді біл, құмырсқа жолыңды біл!» дейтін қанатты сөз арқылы жеткен. 

				Аяз бидің Құмырсқа деген би әрі батыр жан серігі болыпты. Қайда барса да екеуі жұбын жазбай жүреді. Ол екеуі Майқы бидің сілтеуімен қазылық құрып, көбінесе ел мен ел арасындағы елшілік, бітімгершілікпен айналысады. Сондықтан да Майқы би Аяз би мен Құмырсқаға арқа сүйеп, оларға сенеді екен. Ол екеуімен Майқы би халық тағдыры, ел жағдайы, шаруа қамы жөнінде жиі-жиі ақылдасып, ой-пікір алысып оты-рады. Кейде дәл жауап айта алмай шалыс басқан заматта, оларға ескерту жасап, бағыт беріп жібереді екен. Бір жолы ол екеуі жарыса сөйлеп, Майқының алдын кес-кестей беріпті, сонда Майқы би оларға былай депті: 

								Мен пікір авторымен келісемін, өйткені ...

								Мен пікір авторымен келіс-пеймін, өйткені ... 

							

						

					

				

				
					
						
							Шығармашылық зертхана

					1 Тарихи тұлғалар. Танымдық-көпшілік басылым. Мектеп жасындағы оқу-шылар мен көпшілікке арналған. Құрастырушылар: Тоғысбаев Б., Сужикова А. Алматы: Алматыкітап, 2009. 

				Билер, бүгін Майқының алдын кесесің, 

				Ертең жұрттың төбесін тесесің. 

				Майқының да айтатын кебі бар, 

				Айтуға аузының да ебі бар. 

				Хан сөзінің қашанда бәрі дұрыс, 

				Әзір сөзімде болмас бұрыс, 

			

		

		
			
				Ақылым алжыған жоқ, 

				Ондайды болжағам жоқ,

				Орынсыз ауыз ашсаң,

				Екі би басарсың шоқ.

				Аяз би, әліңді біл,

				Құмырсқа жолыңды біл!

			

		

		
			
				Ел арасында осы нақыл сөз содан қалса керек1.

				ЕЖЕЛГІ ДӘУІР ӘДЕБИЕТІ

				Ежелгі түркілердің арғы тегі саналатын сақтар – б.з.б. бірінші мыңжылдықта Орта Азия мен Қазақстан, Шығыс Түркістанды мекен еткен ежелгі тайпалар. Сақтарды көне грек тарихшылары скифтер, азиялық скифтер деп атаса, парсылардың сақ, сақа деп атағаны тарихтан белгілі. Олар туралы көптеген саяхатшы ғалымдар түрлі қызық мағлұматтар жазып қалдырған. Солардың бірі ежелгі грек саяхатшысы Страбон өзінің «География» деп аталатын еңбегінде сақтар туралы: «Олар малшаруашылығымен айналысады. Жейтін тағамдары: ет, сүт, көбінесе ірімшік жеп, қымыз ішеді. Бұлар нағыз ержүрек батыр, әділ жандар», – деп жазады1. 

				Сақ сөзі қазақ тілінде күні бүгінге дейін сақталған. Мысалы: сақа (асық), сақпан, сақшы, қыпсақ (қыпшақ) және т.б. Сақтардың 

				
					1 Келімбетов Н. Түркі халықтарының ежелгі әдеби жәдігерліктері. Алматы: Раритет, 2011.

							Кері байланыс: «Қызық. Қиын. Құнды»

						

					

					
						
								Жапырақ бөлімдеріне «Аяз би» ертегісін оқу барысында біз үшін қызық, қиын, құнды болған тұстарды жазып, ой қорытайық.

							Артық болмас білгенің

							Ертегіде Мадан хан: «Ол тастың Сүлейменнің жүзігіндей, Мұсаның асасындай, Дәуіттің қоржынындай қасиеті бар», – дейді. Осындағы Сүлейменнің жүзігі, Мұсаның асасы, Дәуіттің қоржыны дегеннің не екендігін біле отырайық.

							Сүлейменнің жүзігі. Сүлеймен пайғамбардың саусағында жұрттың қолында бола бермейтін жүзік болыпты. Әлгі жүзіктің кереметі мен ерекшелігі сол – пайғамбар бір нәрсеге көңілі құлазып қатты ренжігенде не қуанышы қойнына сыймай кеткенде, жүзік саусағын қысып белгі береді екен. Белгі берген кезде жүзікке қараса, жүзіктен «Бәрі де өткінші!» деген жазу көрінеді екен. Сол жазуды оқыған соң Сүлеймен пайғамбар сабасына түсетін көрінеді.

							Мұсаның асасы дегендегі аса – таяқ, жіңішке таяқ. Мұсаның (Моисей) қасиетті асасы болыпты-мыс. Мұса ол асасымен алуан түрлі ғажайыптар жасайды екен. Діни аңызда Мұса асасымен Ніл дариясының суын қақ бөліп, сол жерден өзінің Мысырдағы қауымын алып өтіпті-міс. 

							Дәуіттің қоржыны – діни түсінік бойынша Дәуіт пайғамбар ұстаған, ішіндегі тағамы қанша жесе де таусылмайтын қасиетті ыдыс. 

							Мифтік таным бойынша бұл заттар ерекше қасиетті болып саналады. Халық ерекше бір затқа теңеу айтқанда, осы мифологиялық түсінікпен байланыстырады. 

				26 әріптен тұратын жазуы болған. Олар көне түркі тілінде сөйлеген. Сақтардың өз тарихын, ерлік істерін бейнелейтін көптеген дастан-дарының болғандығы түрлі жазбаларда айтылған. Алайда олар толық сақталмай, мазмұны қысқаша үзінділер арқылы ғана жеткен. Мұндай дастандар қатарына сақтардың ерлікке толы шежіресін жыр еткен «Томирис», «Шырақ батыр», «Шу батыр», «Алып Ер Тұңға» және т.б. дастандар жатады. 

				Қазақстан аумағын мекендеген сақ тайпалары 

				«Алып Ер Тұңға» жыры

				«Алып Ер Тұңға» – сақтар тарихынан сыр шертетін қаһармандық жыр. Бүгінгі күнге «Алып Ер Тұңға» жырының жалпы сюжеті мен жекелеген үзінділері ғана жеткен. 

				Жырдың басты қаһарманы Алып Ер Тұңға – аты аңызға айнал-ған тарихи тұлға, Тұран елінің билеушісі. Сақтардың әскери қолбас-шысы, ержүрек батыры Ер Тұңғаның есіміне алып деген көне түркі сөзі қосылып айтылады. Алып сөзі ежелгі түркілерде үлкен күш иесі, ер, батыр деген мағынаны білдірген. Түркілер өз батырлары-ның атына алып деген мәртебелі сөзді қосып айтатын болған. Түркі қағанаты тұсында бұл сөз әскери титул мағынасында да қолданылған. Мұндағы тоңға (тоңа) сөзі – жолбарыс тектес аң; яғни Тұңға – алып ер, жолбарыс секілді күшті, қайратты, батыр адам дегенді білдіреді. 

				«Алып Ер Тұңға» жырының негізгі идеясы – Тұран елін сыртқы жаудан қорғау, түркі жұртын ішкі ынтымақ-бірлікке үндеу, туған жердің абырой-даңқын арттыра түсу. Жырдың қысқаша мазмұны: 

				түркілердің атамекені – Тұранға көрші отырған Иран елі қайта-қайта шабуыл жа-сап, тыныштық бермейді. Сол заманда Тұран елінен Ер Тұңға деген батыр шығып, Иран әскеріне қарсы тұрады. Тұран мен Иран әскері кездесіп, Иран әскері ойсырай же-ңіледі. Сол күннен бастап халық Ер Тұңғаны алып деп атап, Тұран патшасының тағына отырғызады.

				Парсы елінің ұлы ақыны Фирдоуси (940–1030) өзінің әлемге мәшһүр «Шаһнама» атты еңбегінде Алып Ер Тұңға жайындағы әфсана-аңыздарды, тарихи деректерді, мақтау өлең-дер мен жоқтау жырларын аса дарынды сөз зергерлеріне тән шеберлікпен пайдалана білген. Өз дастанында ақын оны Афрасиаб деп атаған. Көне парсы тілінде Афрасиаб сөзі дүлей қара күш иесі деген мағына біл-діреді. Алып Ер Тұңға – Тұран елі үшін жағымды қаһарман, ал Иран жағы үшін басқыншы патша болып саналады. Сол себепті ұлы шайыр «Шаһнамада» Алып Ер Тұңғаны, яғни Афрасиабты, бір жағынан, жанкешті батыр, орасан күштің иесі, дарынды қолбасшы етіп көрсетсе, екінші жағынан, Иран елін қанға бөктіруге әзір тұрған залым патша ретінде бейнелейді. Десек те, Фирдоуси өз шығармасында Алып Ер Тұңғаның түркі жырындағы батырлық келбетін көп өзгертпей, сол күйінде берген. 

				Алып Ер Тұңғаның өлімі жайлы ғалымдар екі түрлі дерек ұсынады: 1) ирандықтар оны соғыс майданында жеңе алмаған соң, достық пейілмен алдап шақырып, у беріп өлтіреді; 2) Фирдоуси «Шаһнамасында» келтірілгендей, Кейхұсрау патшадан жеңіліп, қашып жүріп қаза табады.

				Алып Ер Тұңға қайтыс болғанда артын-дағы елі жоқтау шығарған. Шығарма бүкіл түркі елінің күңіренген жоқтау жырымен аяқталады. Бұл жыр Махмұт Қашқаридың «Диуани лұғат ат-түрік» атты сөздігі арқылы бүгінгі күнге ешбір өзгеріссіз жеткен. Жоқтау «Ер Тұңға» жырының ең соңғы тарауы болса керек. Аяулы адам қаза болғанда жоқтау айту дәстүрі түркі халықтары арасында күні бүгінге дейін сақталған. 

			

		

		
			
				
					Тегеран қаласындағы Фирдоуси ескерткіші

					«Шаһнама» дастанының аудиоэнциклопедиясы

				Алып Ер Тұңғаны жоқтау

				Аңдатпа

				Достар! 

				• Сендер білесіңдер ме? Алып сөзі зор денелі адам, алапат күш иесі, батыр дегенді ғана білдірмейді. 

				• Сонымен қатар бұл сөз түркі-оғыз заманынан бері батырлардың, хан-сұлтандардың есіміне ресми титул ретінде қосылып айтылады екен. Ал жырда қай мағынада екендігін мәтінмен танысқан соң анықтайтын боламыз. 

					Ежелгі түркі әдебиетінің алғашқы нұсқаларының бірі болып есептелетін Алып Ер Тұңғаға арналған жоқтауды ғалым, ақын, аудармашы Асқар Егеубайдың аударған нұсқасы бойынша мәнерлеп оқиық. 

				
					
						
							Махмұт Қашқари

						

					

					
						
							Көне түркі жазуы

							Түрік сөздігі

								Тірек сөздер:

							

						

					

				

			

		

		
			
				Алып Ер Тұңға өлді ме?

				Опасыз дүние қалды ма?

				Заман өшін алды ма?

				Енді жүрек жыртылар...

			

		

		
			
				Бектер атын болдырып,

				Қайғы оларды солдырып,

				Меңді жүзі сарғайып,

				Запыран рең сүртілер.

				Бөрідей жұрт ұлысып,

				Айқаймен жаға жыртысып,

				Өкірген үнін өшіртіп,

				Жылаған көзден жас өрер.

				Көңілім ішті жандырды,

				Жазылған жара жаңғырды.

				Кешкен күндер көзге ұрды,

				Күн-түн демей ізделер.

				Тағдыр кезін келтірді,

				Ұры тұзағын ілдірді.

				Бектердің бегін ап кетті,

				Қашса қалай құтылар.

				Тағдырдың күнін тербетер,

				Пенденің күшін меңдетер.

				Пәниді жұрттан тазартар,

				Қашсаң тағы артылар.

			

		

		
			
				
					1 Түптеді – бұл жерде: көбейді деген мағынада.

					2 Жидіді – мағынасы өте көп. Бұл жерде: қайтыс болған адам тәнінің жер астында шіріп, топыраққа сіңуі айтылған. 

				Тербетер салты мұндай-ақ,

				Бұдан да басқа сыр көп-ақ.

				Заман атса кезеп-ақ,

				Таулардың басы күйрелер.

				Оғын атса дәл кезеп,

				Кім тоқтатар көлбеу кеп.

				Тауды атса көздеп кеп,

				Шың шатқалы қақырар.

				Замана түгел күйреді,

				Білімді жақсы сиреді.

				Жаман-жәутік түптеді1,

				Ізгі бектер шетінер.

				Білімді батыр жүнжіді,

				Замана аты жаншыды.

				Ізгілер тәні жидіді2,

				Жерге тиіп сүртілер. 

							Жас ғалымға көмек

						

					

					
						
							Жоқтау – дүниеден өткен кісіні жоқтап сөйлеу. Жоқтау көбінесе белгілі адамдарға айтылады. Қайтыс болған кісінің әйелі, қызы немесе келіні жылай оты-рып, ол адамның ерекше мінезі мен көзі тірісінде жасаған жақсы істерін, ендігі өз бастарына түскен ауыр қайғыны жыр түрінде айтқан. Жоқтауды ақындар шығарып беретін де болған. Мысалы: Шоқанды, Абайдың ұлы Әбдірахманды, Жамбылдың баласы Алғадайды жоқтау және т.б.

						

					

				

					1.	Жыр деп қандай шығарманы айтамыз? Оның қандай түрлерін білеміз? 

					2.	Төменгі сыныпта өткен жырларды есімізге түсірейік.

					3.	Алып Ер Тұңға кім? Жоғарыда берілген мәліметтерді пайдалана отырып, төмендегі үлгі-кестеге Ер Тұңғаның жеке қасиеттерін толтырайық.

							Сөз сыры

						

					

					
						
							Запыран – 1) асқазанда болатын ащы, сарғылт түсті сұйық; 2) у, зәр, ащы; 3) ашу, 	ыза, кек; 4) ерекше иісті сары гүл. Бұл жерде:  мұң-шер, зар, қайғы, құса.

							Бек – ежелгі түркілердегі қолбасшы дәрежесін білдірген әскери шен, атақ, жо- 	ғары басымдыққа ие тұлға.

							Пәни – өмір, дүние, тіршілік, яғни осы жарық дүние.

							Жаман-жәутік – 1) ескі-құсқы, көне; 2) арық-тұрақ, нашар; 3) ауыспалы мағы-		нада: төменгі топ. Бұл жерде: үшінші мағынада. 

					4. Шығарма неліктен «Алып Ер Тұңғаны жоқтау» деп аталған? 

					5. Жоқтау деген не? Ол не үшін айтылады деп ойлайсыңдар? 

					6. Жырдың негізгі идеясын қандай мақал-мәтелмен түйіндер едіңдер?

					1.	Тарих сабағынан Алып Ер Тұңға туралы естуіміз бар ма? Ол туралы тарих пәні мұғалімімен сұхбат жүргізейік. Сұхбатқа сұрақтар дайын-дайық.

					2.	Опасыз дүние, пәни, замана, тағдыр сөздерін қандай синонимдермен алмастыруға болады? Негізгі идеяны екі-үш сөйлеммен түйіндейік.

					3.	Барлық ақпарат көздерін пайдаланып, «Алып Ер Тұңға» тақырыбында постер жасап, қорғайық.

					Достар!

					Түркі ойшылдарының бірі Жүсіп Баласағұнның «Құтты білік» дастанында берілген Алып Ер Тұңға туралы мадақ жырды оқиық.

				Назар салсаң, бұл түркінің бектері,

				Жаһанның әз бектері, асыл тектері.

				Түркі бектері ішінде атын асырған,

				Алып Тұңға ер еді құты тасыған.

				Білімі, даңқы ұлы, көптің сарасы,

				Білімді, ойлы әрі халық ағасы.

				Зерек, дана көңілі сара сері еді,

				Жұтты жалған, елге тұтқа ер еді!

				Тәжіктер оны Афрасиаб атаған.

				Елдерге ол көп ізгілік жасаған.

							Алып Ер Тұңға

				Қажет білсең, білім, ақыл, даналық,

				Қолға алуға дүниені қаратып.

				Тәжіктер де хатқа мұны түсірген,

				Кітапта жоқ болса кімдер түсінген?!

				Жақсы айтқан қас батыр, ер кешегі,

				Небір берік түйінді ерлер шешеді!

					1.	Жүсіп Баласағұн туралы не білесіңдер? Естігенімізді ортаға салайық. 

					2.	Мадақ сөзін қалай түсінесіңдер?

					3.	Құты тасыған, атын асырған, көптің сарасы сөз тіркестеріне түсінік берейік.

					1.	«Небір берік түйінді ерлер шешеді!» деген жолдарда автор нені меңзейді? 

					2.	Шығармадағы негізгі мәселені анықтап, жұбымызбен бас кейіпкерге тән қасиеттерді санамалап айтайық.

					1.	Оқыған екі үзіндідегі ортақ ойды анықтап, екі жырды салыстыра отырып Алып Ер Тұңғаға мінездеме берейік. 

					

				 

					2.	Қазіргі уақыттың Алып Ер Тұңғалары кімдер? Бүгінгінің Алып Ер Тұңғаларын жырдағы бейнемен салыстырайық.

					1.	«Алып Ер Тұңға өмірде болған адам ба, әлде мифтік бейне ме?» тақы-рыбын дәлелдеп, эссе жазайық.

					Достар, «Алып Ер Тұңғаны жоқтау» жырының ақын Фариза Оңғарсынова 	аударған үлгісінен үзінді тыңдайық (2-аудио).

					1.	Тыңдалған мәтіндегі «Бектердің бегін сұлатты, Қыршын да ғұмыр қырқылды-ау!» деген жолдардағы «Бектердің бегі» дегенді қалай түсі-несіңдер?

					2.	Жырда кездесетін көркемдегіш құралдарды тауып, олардың қолданылу ерекшелігін анықтайық.

					3.	Жаратылыстану пәнінен алған білімдеріңді пайдаланып, ертеде Тұран атанған бүгінгі Түркістанның орналасқан жері туралы айтып беріңдер.

					1.	«Алып Ер Тұңғаны жоқтау» жыры мен Жүсіп Баласағұн еңбегіне енген жырды және тыңдаған үзіндіні салыстыра отырып, Алып Ер Тұңғаның түркі халықтарындағы орнын анықтайық.

					2.	Жырдағы заман келбеті мен бүгінгі заманды салыстыра отырып, әр заманның өзіне тән сипаттамасын жазайық.

							Жырдағы заман бейнесі

						

					

					
						
							Бүгінгі заман келбеті

							Жырдағы Алып Ер Тұңға

							Менің түсінігімдегі Алып Ер Тұңға

							Ж.Баласағұнның сипаттауындағы Алып Ер Тұңға

					3.	«Алып Ер Тұңғаны жоқтау» өлеңін қазақтың дәстүрлі жоқтаулары-мен салыстырып, олардың өзара ортақ тұстары мен ерекшеліктерін анықтайық.

					1. Алып Ер Тұңға сынды батырлардың ерлік істері мен олардың тарихтағы рөлін бағалап, сыни хабарлама жазайық.

					1. Қосымша ақпарат көздерін пайдаланып, Алып Ер Тұңғаның тарихтағы орнын көрсететін дәлелді эссе жазайық.

							Зерттейік!

							1. Қазақ халқы тарихында сақталған жоқтау жырлар туралы ақпараттар жинайық. Қазақ әдебиетінде сақталған жоқтаулардың ерекшелігін анықтайық.

							2. Жоқтау жырларының тағы қандай халықтарда кездесетіндігі туралы зерттеу жүргізейік.

						

					

				

				
					
						
							Шығармашылық зертхана

				 «Алып Ер Тұңға» дастаны түркі тайпаларының байырғы поэтикалық өлшемі  – көг өлшемінде туған. Көг өлшемі бойынша жырдың алғашқы үш жолы өзара ұйқасады да, төртінші жолы келесі шумақтың төртінші жолымен ұйқасып отырады. Көне түркі поэзиясының көг өлшемі а– а– а– ә; б– б– б– ә; в– в– в– ә түрінде келеді. Мысалы: 

							Артық болмас білгенің

							Алаш ақыны Мағжан Жұмабаев: 

							Ертеде Түркістанды Тұран дескен, 

							Тұранда ер түрігім туып-өскен. 

							Тұранның тарихы бар толқымалы,

							Басынан көп тамаша күндер кешкен, – 

							деп жырлаған Тұран туралы білеміз бе?

							Тур деп аталған көшпелі бабалар ен жайлаған Тұран Түркістан өлкесінің көне атауы болған. «Авеста» мен Фирдоусидің «Шаһнамасында» бұрын бір болған Иран мен Тұран елінің өзара байланысы мен тайталасы айтылады. Тұрандықтар деп сақ, массагет, кушан, оңтүстік эфта-литтер, солтүстік ирандық халықтар аталған. 

							Мұстафа Шоқай «Тұран дәулеті хақында» атты мақаласында: «Біз тұрандықпыз. Біздің ортақ Отанымыз – Түркістан... Біздің барлығымыз осы атамекен – бесігіміздің империализмнің бұғауынан босауы үшін күресіп жүрміз», – деп жазған. 

					1 Ен – бұл сөздің мағынасы өте көп. Бұл жерде: еркін иелік етті, емін-еркін өсіп-өнді, кең жерді алып жатты, қоныстанды деген. 

				Тағдыр кезін келтірді, а

				Ұры тұзағын ілдірді. а

				Бектердің бегін ап кетті, а

				Қашса қалай құтылар. ә

			

		

		
			
				Тағдырдың күнін тербетер,	б

				Пенденің күшін меңдетер.	б

				Пәниді жұрттан тазартар,	б

				Қашсаң тағы артылар.	ә

				Ислам дәуіріндегі әдебиет (Х–ХІІ ғғ.)

				Түркі халықтары әдебиеті тарихында ислам дәуірі ерекше орын алады. Қазіргі Орта Азия мен Қазақстан жерін бір кезде мекен еткен түркі халықтарының тарихында Х–ХІІ ғасырлар қоғамдық дамудың жаңа басқышы болды. Бұл кезде түркі қауымын әлемге танытқан әл-Фараби, ибн Сина, әл-Бируни, М.Қашқари, Ж.Баласағұн, А.Иүгінеки, А.Ясауи т.б. тарих сахнасына шықты. Ғалымдар бұл дәуірдің түркі халықтарының тарихында Қайта өрлеу – Ренессанс дәуірі болғандығын айтады. Осы кезеңде ғылым, мәдениет, әдебиет саласындағы шығармалар бұрынғыдай араб тілінде емес, жергілікті халықтардың өз тілінде, яғни түркі тілінде жазыла бастады. 

				Әбу насыр Әл-Фараби

				(870–950 ж.ш.)

				Көрнекті ойшыл, ғалым Әбу Насыр әл-Фара-би 870 жылы Сырдария бойындағы Отырар қаласында дүниеге келген. Отырар қаласы өз заманында үлкен мәдениеттің орталығы болған. Атақты Александриядан кейінгі кітапқа ең бай қала осы Отырар деп айтылады екен. 

				Ұлы ғұламаның толық аты-жөні – Әбу Насыр Мұхаммед ибн Мұхаммед ибн Тархан ибн Узлағ әл-Фараби. Арабтар Отырарды жаулап алғаннан кейін, атын өзгертіп Фараб деп атаған. Осыған байланысты Әбу Насыр да өз туған жерінің атымен Фараби, яғни фарабтық деп аталған. Әбу Насыр алғашқы білімін Отырарда алады. Иранда, Хорасанда болып, түркі тілімен қатар парсы, хорасан тілдерін үйренеді. Бұдан соң сол кезеңдегі ғылым мен мәдениеттің орталығы болған Бағдатқа келіп араб, грек, латын тілдерін жетік білген. Ол 70 түрлі тіл білген деседі. Бірақ сол кездегі ғылыми ортақ тіл араб тілі болғандықтан, оның еңбектері арабша жазылған. 

				Әл-Фараби астрономия, математика, медицина, философия, ло-гика, тарих, музыка, әдебиет сияқты ғылым салаларымен шұғыл-

				
					
						
							Кері байланыс: «Жер қыртысы»

								«Алып Ер Тұңға» жыры бойынша жинаған білім қорымыз, тапсырмаларды орындау барысында қандай көңіл күйде болғанымыз, топта, жұпта қалай жұмыс жасағанымыз туралы ой қорытайық. 

				данған. Ежелгі грек ғалымдарының, әсіресе Аристотельдің «Поэ-тика», «Софистика», «Риторика» т.б. еңбектеріне түсіндірме жазған. Әдебиет пен өнерге қатысты «Өлең өнері туралы трактат», «Риторика туралы трактат», «Әдебиеттегі пікірталас туралы трактат», «Мемле-кет билеушісінің нақыл сөздері», «Ғылымдардың шығуы туралы трактат» еңбектері бар. Фараби көзінің тірісінде-ақ Бірінші ұстаз – Аристотельден кейінгі Екінші ұстаз деген құрметті атқа ие болады.

				Көптеген мәліметтерге қарағанда, Фараби еңбектерінің саны жүзден асады. Зерттеушілердің айтуынша, ол еңбектерін бөлек қағаздарға жазып, кездескен шәкірттеріне бере салады екен. Соның салдарынан еңбектерінің арабша көп нұсқасы жоғалып кеткен. 

				Әл-Фарабидің еңбектерінің кейбіреулері неміс, ағылшын, француз тілдеріне аударылған. Фарабидің мұрасы Әлкей Марғұлан, Ақжан Машанов, Орынбек Жәутіков, Әбсаттар Дербісәлин, Немат Келім-бетов және т.б. ғалымдардың еңбектерінде жан-жақты зерттелінді. 

			

		

		
			
				Оңтүстік Қазақстан облысындағы Ежелгі Отырар қаласының орны

				Әл-Фараби – терең білімді ғалым ғана емес, парасатты ақын. Ол өлеңді араб тілінен басқа, парсыша да жазған деген деректер бар. Оның біршама өлеңдері ақын, аудармашы Аян Нысаналының аудармасымен қазақ оқырманына жетті. 

				«Қашықтасың, туған жер» өлеңі

				Аңдатпа

				Достар! 

				• Туған жер сөзін басқа қандай сөздермен алмастыруға болады?

				• Сендердің туған жерлерің несімен ерекшеленеді?

				• Туған жерлеріңнен қашық кетіп көрдіңдер ме? Ол уақытта қандай сезімде болдыңдар?

					Әл-Фарабидің «Қашықтасың, туған жер» өлеңін ақын Аян Нысаналының аудармасы арқылы оқиық. 

				Қашықтасың, туған жер – қалың елім,

				Небір жүйрік болдырып жарау деген.

				Шаршадым мен, жанарым талды менің,

				Шаңыт жолға сарылып қарауменен.

				Кері оралмай жылдарым жатыр ағып,

				Қасіреттің жасына көз жуынар.

				О, Жаратқан, көп неткен ақымағың,

				Құм секілді тез ысып, тез суынар.

				Зиялы аз біртұтам тіршілікте,

				Әкімдікке күллісі жүгіреді.

				Көкірекпен сезініп, күрсініп көп,

				Жаным менің түршігіп, түңіледі...

							Артық болмас білгенің

							Трактат (лат. tractatus) – белгілі бір ғылым саласы бойынша жазыл-ған түбегейлі зерттеу жұмысы, ғылыми шығарма. 

							Риторика – грек тілінен аударғанда шешендік өнер дегенді білдіреді. Сөйлеу теориясы, сөйлеу өнері, сөйлеу шеберлігі сияқты білімдерді қарастырады. 

									Сөз сыры

								

							

						

						
							
								Болдыру – әлі құрып шаршау, титықтау.

								Жарау – мағынасы өте көп. Бұл жерде: ащы тері алынып, іші тартылған, ұзақ жүріс-	ке жарамды ат. 

								Шаңыт жол – шаң, тозаң. Бұл жерде: шаңдатып, шаң борап тұрған жол.

								Көз жуынар – бұл жерде: ауыспалы мағынада көзіне жас алар, яғни жылау. 

								Біртұтам – бұл жерде: аз, азғантай, келте деген мағынада. 

								Күллі – барлық, бүкіл, тұтас, бүтін, бәрі. Бұл жерде: көпшілігі, көбісі деген. 

							

						

					

					
						[image: ]
					

				

				
					[image: ]
				

			

		

		
			
				[image: ]
			

			
				
					туған жер

					ел

					жол 

					жылдар 

					құм

					тіршілік

					түңілу

				

			

			
				[image: ]
			

			
				
					Тірек сөздер:

					1.	Ақынның туған жерге деген сезімін әрі қарай жалғастырып, өз сөзімізбен айтып берейік. 

					2.	Төменде берілген «Әл-Фараби кім?», «Әл-Фарабидің еңбектері» атты үлгі-сызбаны толтырайық. Білетін ақпараттарымыз негізінде оған тән қасиеттерді анықтайық.

				 

					3.	Әл-Фарабидің әдебиетке қатысты қандай еңбектерін білеміз? 

					4.	Әл-Фарабидің «Қашықтасың, туған жер» өлеңі не туралы? Өлеңдегі негізгі ойды анықтап, мақал-мәтелмен түйіндейік.

					1.	«О, Жаратқан, көп неткен ақымағың, Құм секілді тез ысып, тез суынар» деген жолдардағы «Құм секілді тез ысып, тез суыну» тіркесінің мағынасын өз сөзімізбен талдап, түсіндірейік.

					2.	«Жас ғалымға көмек» айдарын пайдалана отырып, өлең өлшемін анықтайық.

					3.	Әл-Фарабидің «Қашықтасың, туған жер» өлеңін ақын М.Мақатаевтың «Апыр-ай, туған жер-ай!» өлеңімен салыстырып, ондағы автор бейнесін анықтайық.

				Апыр-ай, 

				Туған жер-ай!

				Теңесер кім,

				Бұл жерге сен болмасаң, келмес едім.

				Кіндігімді байлаған, қазығым-ай,

				Сен болмасаң, бұл маңды көрмес едім...

								Әл-Фараби кім?

								Әл-Фарабидің еңбектері  

							Жас ғалымға көмек

						

					

					
						
							Өлең өлшемі. Бірауыз өлең дегеніміз – бір шумақ болады, әр шумақта бірнеше тармақ болады. 

							Тармақ дегеніміз – өлеңнің әрбір жолы. Тармақ ішінде бірнеше бунақ болады.

							Бунақ дегеніміз – өлеңді айтқанда сезілетін дауыс толқынының соқпа- соқпасының арасы. Бунақ ішінде буын болады. 

							Буын – қазақ өлең өлшемінде буын санын тұрақты мөлшерде сақтау арқылы жасалады. Мысалы, қазақ жыр үлгісінің тармақтары көбіне 7 не 8 буынды болып келеді, сондай-ақ 6 буынды өлең өлшемі қолданылады. Ең көп тараған өлшемнің бірі – 11 буынды. 

					4.	Әл-Фарабидің «Қашықтасың, туған жер» өлеңіндегі негізгі ойды анық-тап, мақал-мәтелдермен түйіндейік.

					1. Әл-Фараби өлеңіндегі ақынның туған жерге деген сезімін бүгінгі күн тұрғысынан бағалап, өз елінен жырақта жүрген баланың (адамның) атынан бір-екі шумақ өлең жазайық.

							Зерттейік!

							Әл-Фарабидің туған қаласы – Отырар туралы жазылған әдеби шығар-маларға шолу жасайық. Отырардың қалай суреттелетіндігіне зерттеу жүргізейік.

						

					

				

					1.	Отырардан шыққан атақты тұлғалар: ғалымдар, ақын-жазушылар мен қоғам қайраткерлері жайында мәліметтер жинақтап, «Отырарда туған ұл» атты әдеби эссе жазайық.

				Достар, Отырарда болған атақты кітапхана жайында білесіңдер ме? Білімімізді толықтыра отырайық.

				
					
						
							Шығармашылық зертхана

				«Өлең өнерінің қағидалары туралы трактат» атты еңбегінде әл-Фараби ақындар жайына арнайы тоқталып, оларды үш топқа бөледі:

				1) табиғи дарыны бар, өлеңді жазуға және нақышына келтіріп оқуға, сөз ойнатуға бейім ақындар. Олар өлең өнерінің қағидаларымен жете таныс болмағанмен, тамаша табиғи талантының арқасында айтқысы келген ойын шебер жеткізе білетіндер;

				2) поэзия заңдылықтарымен жақсы таныс, көркемдік құралдарды шебер қолдана білетін, бейнелі сөздер ойлап табуға бейім ақындар;

				3) еліктеушілер. Өздерінің сөз қолданыстарында алғашқы екі топқа еліктегенмен, олардың табиғи дарыны да, өлең қағидаларынан хабары да жоқ, сондықтан жиі қателік жіберіп алатындар.

				
					[image: ]
				

				
					[image: ]
				

				
					
						
							 

						

					

					
						
							Артық болмас білгенің

							«...б.з. 100–178 жылдары өмір сүрген грек ғалымы Клавдий Птоле-мей Отырарда кітап қоры жағынан өте бай, Александрия кітапханасынан кейін екінші орын алатын кітапхана бар деп жазып кетіпті», – дейді белгілі ғалым Ақжан Машани. Профессор Еренғайып Омаров мынадай қызықты мәліметтерді келтіреді: «Көшпенділер де кітап жазған. Көпшілігі отырықшы болған, қалаларда тұрған. Бұрын қышқа жазып күйдіріп сақтаған. Одан кейін теріге жазуды үйренген... Біздің дәуіріміздің басында Таразда қағазды ойлап тапқан. Шамасы қағазды әлемдегі ең ірі кітапхана орналасқан Отырар қаласына жақындау жерде дайындаған болар». Кітаптар, негізінен, Жібек жолының көмегімен жиналған. Бұл жерде «әлемдегі ең ірі кітапхана» дегенді Александрия кітапханасының 391 жылы өртеніп кеткенімен негіздейді. Александрия кітапханасы екі рет өртенген. Ал Отырар кітапханасы 1220 жылы Шыңғыс хан шабуылында жойылғаны белгілі.

							http://alashainasy.kz

				Аңдатпа 

				Достар! 

				• Төзімді сөзі тек қана адамға ғана қатысты қолданылады ма? 

				• Сендер өздеріңді төзімді адамдар қатарына қоса аласыңдар ма?

				• Төзімді болудың пайдасы мен зияны туралы не айтасыңдар?

					Достар, Әбу Насыр әл-Фарабидің төменде берілген өлеңін мәнерлеп оқып, жаттап алайық.

				«Тіршілікте құрыштай бол төзімді» өлеңі

				Тіршілікте құрыштай бол төзімді, 

				Сан мәрте алдаса да өзіңді. 

				Тағдырыңды еш уақытта жазғырма, 

				Тіпті кейде болса әзәзіл азғырған. 

				Өрге жүзген өнегелі ісімен, 

				Таңда адал дос өз теңіңнің ішінен. 

				Жүргендер көп достық атын малданып, 

				Алайда тек қалма оған алданып... 

									Сөз сыры

								

							

						

						
							
								Құрыш – жылтыр сұр түсті, темір және басқа бекіткіштердің ерітіндісінен тұратын  болаттың беpiк түpi. Ал мұнда сол болаттай шымыр, мықты, күшті бол деген.

								Әзәзіл – діни сөз: 1) шайтан, iбiлiс тәpiздi қаскөй pух; 2) ауыспалы мағынада: 	рухани азған, әзәзілдің азғыруына ерген адам; 3) азғырушы. 

								Тең – 1) түйеге арту үшін салмағын бірдей етіп буып-түйген жүк; 2) бірдей, пара-	пар, қатар. Бұл жерде: лайық, сай, яғни қатарың, құрбың деген. 

								Малдану – 1) иелену, меншіктену; 2) ауыспалы мағынада мақтану, сену, іш тарту, 	арқа сүйеу. Бұл жерде: атын жамылу, ұқсау деген мағынада.

							Өлең ұйқасы – өлең тармақтарындағы сөз соңының үндестігі, өзара ұқсас, дыбыстас естілуі. Ұйқас өлең сөздің ырғағын күшейтуге себін тигізеді, өлеңнің әуезділігін арттырады. «Қазақ поэзиясында ұйқастардың түрі көп, – деп жазды академик Қ.Жұмалиев, – бірақ ең негізгісі және көп қолданылатындары мыналар:

							1) қара өлең ұйқасы (ааба);	5) шалыс ұйқас (абаб);	

							2) шұбыртпалы ұйқас (аааа);	6) егіз ұйқас (аабб);	

							3) ерікті ұйқас (абвгб);	7) аралас ұйқас (аабвбвббб);	

							4) кезекті ұйқас (абвб);	8) осы күнгі ерікті ұйқастар (абабвгд)».

							Қазақ тілінде өлеңдерде жиі кездесетіндері – қара өлең ұйқасы, кезекті ұйқас және шалыс ұйқастар. Мысалы, шалыс ұйқас:

							Ана тілің – арың бұл, а	Өзге тілдің бәрін біл, а

							Ұятың боп тұр бетте. б	Өз тіліңді құрметте! б

						

					

					
						
							Жас ғалымға көмек

					1.	Өлең деп қандай шығарманы айтамыз?

					2.	Осы өлең арқылы ақын не айтпақ болды деп ойлайсыңдар?

					3.	Құрыштай болу, өрге жүзу, достық атын малдану тіркестерінің мағынасын түсініп, сөйлем құрайық.

					4.	Әзәзіл сөзінің синонимін тауып айтайық.

					1.	Әл-Фараби айтқан жағымды және жағымсыз қасиеттерді санамалап көрсетейік. 

					

					2.	Өлеңде кездесетін көркемдегіш құралдарды тауып, олардың өлеңде қандай қызмет атқарып тұрғандығын анықтайық. 

					3.	Әл-Фараби бейнесінің төл теңгемізге салынуына себеп болған негізгі мәселені айтып көрелік. 

					1.	Ақынның екі өлеңін салыстырып, оларға тән ортақ ойлар мен ерекше-ліктер туралы дәлелді пікірлер айтайық.

				 

					2. Ақын өлеңінің негізгі мағынасымен ұқсас келетін тағы қандай ақын-дардың өлеңдерін білесіңдер? 

					1.	Әл-Фарабидің өзіміз бағалайтын ерекше қасиеттерін санамалап айтайық. Үлгі: 1) ізденімпаздығы; 2) ... ...

					2.	Бір адамның бойында бірнеше өнердің, түрлі қасиеттің болуы неге байланысты деп ойлайсыңдар? Осы тақырып туралы сынып ішінде ой бөлісейік.

					3.	Адал дос пен амал дос туралы пікірімізді түйіндеп, ойымызды тия-нақтайық.

					4.	Әл-Фарабидің «Тағдырыңды еш уақытта жазғырма» деген пікірімен келісесіңдер ме? Келіссеңдер не себепті? 

				
					[image: ]
				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

					
						
							Қашықтасың, туған жер

						

					

					
						
							Тіршілікте құрыш-тай бол төзімді

							Әл-Фараби қан-дай бол дейді?

							Қандай болма дейді?

					1.	«Әл-Фараби ХХІ ғасырда өмір сүрсе немен айналысар еді?» деген та-қырыпта сыни шолу жазайық.

					2.	Бүгінгі қоғамда орын алып жатқан мәселелерді айтып, әл-Фарабиге кеңес сұрау хатын жазайық. 

				
					
						
							Шығармашылық зертхана

				Орта ғасырларда өмір сүрген араб тарихшылары әл-Фарабидің өте қарапайым, аса қанағатшыл, жұпыны ғана киініп, той-думаннан бойын барынша аулақ ұстаған адам болғанын жазады. Күндіз ол, көбінесе қаладағы бақшада күзетшілік қызмет атқарып, одан тапқан ақшасына сатып алған шырақтың жарығымен түні бойы кітап оқумен шұғылданған.

				Фараби өмірінің соңғы жылдарын Сирияның Халаб қаласында өткізеді. Сол жердің әміршісі Сайф ад-Дауланың (945–967) сарайында тұрып, оның дәрігері бол-ғанға ұқсайды. Ибн Халликан шежіресінде Әбу Насырдың осы әміршімен қалай танысқандығы туралы мынадай қызық дерек келтіріледі:

				«Мысырдан қайтып оралған бетінде әл-Фараби Сайф ад-Дауланың мәжілісі үстіне келеді. Ол кіріп келген сәтте Сайф ад-Даула оған: «Отыр!» – деп бұйрық береді. Әл-Фараби: «Қай жерге отырайын? Сіз отырған жерге ме, әлде өзім тұрған жерге ме?» – дейді. Әл-Фараби Сайф ад-Дауланың қасына келіп, оны орнынан ығыстырыңқырап қасына жайғасады. Сонда Сайф ад-Даула өзі мен өзінің бірнеше нөкерлері ғана білетін құпия сарай тілімен: «Мен мына кісіге бірер сұрақ қоямын, егер лайықты жа-уап айта алмаса, жазалаңдар», – дейді. Сонда әл-Фараби іле-шала Сайф ад-Дауланың өзі жаңа ғана сөйлеген құпия тілде: «О, әміршім! Сәл сабыр етіңіз. Әр істің артын баққан жөн болар!» – деп жауап береді. Бұған қайран қалған әмірші: «Апыр-ай, сіз бұл тілді қайдан білесіз?» – деп сұрайды. Сонда әл-Фараби: «Мен жетпіске жуық тіл білемін», – деген екен»1.

				Кері байланыс: «Бес саусақ» 

					Ақ параққа алақанымызды қойып, жиегін айналдырып бастырайық. Салынған саусақтарға төмендегі сұрақтар бойынша жауап жазайық. 

					Бас бармақ – басты мәселе. Тақырып бойынша ең құнды мәселе қандай болды?

					Балаң үйрек – бірлесу. Мен топта, жұпта қалай жұмыс жасадым? 

					Ортан терек – ойлану. Мен қандай білім мен тәжірибе алдым?

					Шылдыр шүмек – шынайылық. Маған шығарма ұнады ма? Неліктен?

					Кішкентай бөбек – көңіл күй ахуалы. Мен осы тақы-рыпты оқу барысында өзімді қалай сезіндім?

				
					1 Дербісалиев Ә. Әл-Фарабидің эстетикасы. Алматы: Издание КазГУ, 1980.

							Зерттейік!

							Қазақстанда әл-Фараби есімімен байланысты қандай аудан, оқу орны, ғимараттар, орталықтар бар екендігіне зерттеу жүргізейік.

				ЖЫРАУЛАР ПОЭЗИЯСЫ 

				Жырау деген кім? Жырауға қандай қасиеттер тән? 

				Жырау – өмірдің түрлі мәселелеріне арнап өз жанынан жыр, толғау шығаратын халық поэзиясының өкілі. М.Мағауин: «Жыраудың жыраулығының басты белгісі – ақындық, яғни өз жанынан өлең шығарғыштық қабілетінің болуы. Жырау деген атаудың өзінің жыр сөзінен шыққандығы күмән туғызбайды», – дейді1. Ш.Уәлиханов кезін-де жырдың белгілі бір аспаппен сүйемелденіп орындалғанын айтады.

				Сонымен қатар жырау өз заманының ақылгөйі, көсемі, ықпалды адамдарының бірі болған. Хандар мен басқа да ел билеушілері қиын-қыстау кезеңде жыраулармен кеңесіп, пікірімен санасып отыратын болған. 

				Жыраудың негізгі жанры – толғау. Толғау сөзі, атынан аңғары-лып тұрғандай, толғану, толғаныс деген мағына береді. Ғалымдар жыраулардың толғауларының көбінесе нақыл, тақпақ, афоризм түрінде келіп, олардың сөздерінің біразы мақал-мәтелге айналып кеткендігін айтады. 

				Доспамбет жырау

				(1490–1523) 

				Доспамбет – ХVІ ғасырдың орта тұсында өмір сүрген жырау, қол-басшы, батыр. Туған жері – Дон бойындағы Азов шаһары (Азау, Азаулы). Зерттеушілердің айтуынша, жыраудың бізге жеткен жырлары көп емес, бар болғаны 160 жолдың шамасында. 

				Доспамбет жырау қазақ халқы-ның қалыптасу кезеңінде өмір сүр-ді. Кіші Ноғай ордасында әскери қолбасшы болып, Қырым ханының жағында көптеген әскери жорықтарға қатысқан. Дешті Қыпшақты көп аралаған, Бақшасарайда, Стамбұлда болған. Бұған Доспамбет жыраудың өзі туралы айтқан:

				
					1 Мағауин М. Ғасырлар бедері. Алматы: Жазушы, 1991.

				

			

		

		
			
				
					Т.Ордабеков. Доспамбет жырау

				Айнала бұлақ, басы Тең,

				Азаулының Ыстамбұлдан несі кем?

				Азаулының Аймадет Ер Доспамбет ағаның

				Хан ұлына бәсі жоқ,

				Би ұлынан несі кем? –

				деген жолдары дәлел. Толғаудың «Айнала бұлақ, басы Тең» деп басталуы бекер емес. Зерттеушілердің айтуынша, Тең, Тан, Тана, Дөң, Дон – бәрі бір өзен. Ал жыраудың Азаулыны Ыстамбұлмен салыстыра жырлауына келсек, ол кезде Азаулы түрік патшасына бағынышты қала еді. Қырым тарапында қала, ұлыс, ру басшыларын аға деп ұлықтаған. Сол себепті Доспамбет өзін хан ұлы, би ұлымен тең санай сөйлейді. Доспамбет өз есіміне Аймадет деген сөзді қосып айтады. Бұл жөнінде ғалым, жазушы Мұхтар Мағауин: «Аймадет жыраудың руының не тайпасының аты болса керек», – дейді. 

				Доспамбет жырларының басты тақырыбы – туған жерге деген ыстық сезімі және сол жерін қорғаудағы азаматтық парызы. Жырау толғауларында айтылатын ойлар қазақ мақал-мәтелдерімен үндесіп жатады. Өз заманының бейнесін айшықты, көркем тілмен суреттеу – Доспамбет жырларына тән ерекшеліктің бірі. 

				Жыраудың бізге жеткен жырлары: «Айнала бұлақ, басы Тең», «Азау, азау дегенің», «Тоғай, тоғай, тоғай су», «Арғымаққа оқ ти-ді», «Қоғалы көлдер, қом сулар», «Айналайын Ақжайық» және т.б. Аталған жырларында Доспамбет жырау өзінің елі мен жеріне деген сүйіспеншілігін, соны сақтаудағы ерлік істерін, ішкі арман-тілегін жырлаған. Оның жырларының көбі жорық үстінде, ұрыс майданында туса керек.

				Доспамбеттің Есақай және Қосай деген екі ұлы болған. Олар кейін Азаулы жұртын басқарған деседі.

				Доспамбет жырау шамамен 1523 жылдың бас кезінде Астрахан түбінде қайтыс болады. 

				Доспамбет шығармалары Мақаш Бекмұхамедовтің 1908 жылы Қазан қаласынан шыққан «Жақсы үгіт», Ғұмар Қарашевтың 1912 жылы Орынборда жарық көрген «Шайыр, яки қазақ ақындарының басты жырлары» кітаптарында жарияланған. Сондай-ақ жыраудың жыр-толғаулары «Ертедегі әдебиет нұсқалары» (1967), «Алдаспан» (1971), «Бес ғасыр жырлайды» (1989) атты жинақтарға енген. 

				Аңдатпа

				Достар, суретті сөйлетіп көрейік.

				Қазақ тарихында ақын болып сөз бастаған әрі батыр болып қол бастаған тұлғалар аз емес. Осындай адамдар қатарына кімдерді жатқызуға болады?

					Доспамбет жыраудың толғауын мәнерлеп оқиық. 

				«Қоғалы көлдер, қом сулар» толғауы 

				Қоғалы көлдер, қом1 сулар

				Қоныстар қонған өкінбес.

				Арыстандай екі бұтын алшайтып,

				Арғымақ мінген өкінбес.

				Кілең бұздай кілшейтіп,

				Көбелер киген өкінбес.

				Жұпарын қардай боратып,

				Арулар құшқан өкінбес.

				Торы төбел ат мініп,

				Той тойлаған өкінбес.

				Құрама шапшақ көп қымыз

				Құйып ішкен өкінбес.

				Екі арыстан жау шапса,

				Оқ қылқандай шаншылса,

				Қан жусандай егілсе,

				Аққан судай төгілсе,

				Бетегелі Сарыарқаның бойында

				Соғысып өлген өкінбес!

				
					1 Қом – 1) түйе өркештерінің түп жағындағы тұтаса біткен жота тұсы; 2) түйеге жүк арту үшін оның жотасына салынған қабат-қабат киіз. Бұл жерде: жайылған, мол, адам мен малға пайдалы сулар деген мағынада. 

				Д.Қастеев. Ұрыс алдында

						Тірек сөздер:

					

				

			

		

		
			[image: ]
		

	
		
			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						40

					

				

				
					
						41

					

				

			

		

		
			
				
					
						[image: ]
					

					
						[image: ]
					

					
						
							Аллитерация (лат. Аllittera – дыбыстас) – дауыссыз дыбыстардың қайталануы арқылы тілді ажарлап, сөздің реңін келтіре түсетін көркемдік тәсіл. Мысалы:

							Жағама қолдың тигенін,	Жамаулы киім кигенім,

							Жалғыздық сенен көремін.	Жарлылық сенен көремін.	

								(Ақтамберді жырау)

							Ассонанс (франц. assonance, лат. assono – үйлесім) – өлеңсөзде дауысты дыбыстардың үндесе қайталануы. Ассонанс сөздің интонация-музыка мәнін, экспрессивтік-эмоционалдық бояуын күшейтіп, ерекше елеулі тұстарды дыбыстан-дырып, ой-сезімнің әсерлілігін арттырады. Мысалы: 

							Ассалаумағалайкүм,	Алдыңа келді қарашаң

							Алдияр тақсыр ханымыз!	Арызды қабыл алыңыз. 

								(Жанкісі би)

						

					

					
						
							Жас ғалымға көмек

						

					

				

					1.	Толғау не туралы?

					2.	Онда қандай мәселе көтерілген?

					3.	Шығарма кімнің атынан баяндалады?

					4.	Жырау қандай іс жасаған адамның өкінбейтіндігін айтады? 

					5.	Адам өкінбейтіндей болу үшін жасау керек негізгі бес нәрсені атап айтайық. Ойымызды өмірмен байланыстыра отырып дәлелдейік.

					Үлгі: Адам өкінбеу үшін, ең алдымен, білім алуы керек деп ойлаймын. Себебі ... т.б.

					1.	Өлеңнен дыбыстық қайталауларға мысалдар келтірейік. Ақынның дыбыстық қайталаулар жасаудағы мақсатын анықтап айтайық.

					2.	Шығармадағы автор бейнесінің қалай көрінетінін мысал келтіре отырып айтайық.

					Достар, әнші Бекболат Тілеуханның орындауында Доспамбет жыраудың «Айнала бұлақ, басы Тең» толғауын тыңдайық. 

					https://www.youtube.com/watch?v=qihwtTSGyGE

					1.	Толғауды тыңдағанда қандай сезімде болдыңдар? Ой бөлісейік.

					2.	Өлең жолдарынан қандай құндылықтарды байқадыңдар? Бұл құн-дылықтардың қазақ халқының тұрмыс-тіршілігіндегі маңызы қандай?

					3.	Доспамбет туған жерін қандай елдермен салыстырып отыр? Неліктен?

					4.	Өлең жолдарындағы Тең, Азау қазіргі қай жер екендігін картадан көрсетіп, топ ішінде білетін ақпаратымызбен бөлісейік.

									Сөз сыры

								

							

						

						
							
								Бұздай – жергілікті (диалект) сөз. Мұздай деген мағынада. 

								Көбе – бүкіл кеудені жауып тұратын, батырлардың соғыста киген қорғаныш киімі.

								Шапшақ – зат. Үлкендігі темір шелектей ағаш ыдыс. Шелектен аласалау, жуандау 	келеді. Оған айран, ашыған көже, қатық құяды.

								Бетеге – 1) малға жұғымды аласа шөп; 2) астық тұқымдасына жататын көпжылдық 	өсімдіктер туысы; 3) ауру түрі. Бұл жерде: бетегелі сөзі сын есім. Бетегесі қалың, 	мол, яғни шөпті жер деген. 

					1.	Тыңдаған толғау мен жоғарыда оқыған жырдан ортақ мәселелерді тауып, салыстырайық.

					2.	Төмендегі сурет пен Доспамбет толғауларындағы ойды байланыстырып әдеби эссе жазайық.

				Оңтүстік Қазақстан өңірі 

				XV–XVI ғасыр жыраулардың өлең-толғауларында: «Қоғалы көлдер, қом сулар, Кім-дерге қоныс болмаған», (Шалкиіз); «Қоғалы көлдер, қом сулар, Қоныстар қонған өкінбес» (Доспамбет) деген жолдардағы Қоғалы көл, Қом сулардың не екенін білеміз бе?

				XV–XVIІІ ғасырлардағы ақын-жыраулар мұралары жарияланған басылымдардың барлығында дерлік бұл өлең тармағы қоғалы көлдер, құм сулар болып жазылған. Дұрысы қом сулар болуы керек. Қом сөзінің қазірде біз білетін мағыналары: 1) түйе өркештерінің түп жағында тұтаса біткен жота майы; 2) түйеге жүк арту үшін оның қос өркеші мен жотасын (қомын) орай салынған қабат-қабат киіз. Алтай тілінде қом сөзі толқын деген ұғымды береді екен. Толқын тұрды дегенді қом кірді дейді. Сон-да мағынасы қоғалы көлдер, қом сулар деген бейнелі тұрақты тіркес болып сақталып қалған деуге болады. Қоғалы көл – тыныш кішкене көлдер, ал толқынды сулар – үлкен өзендер мен теңіздер болмақ1.

				
					1 Сыздықова Р. Сөздер сөйлейді. Алматы: Арыс, 2004.

							Артық болмас білгенің

							Азаулы қаласының аты еңбектерін жаңаша жыл қайыруымыздың І ғасырында жазған Страбонда кездеседі. Қара теңіз жағалауын моңғолдар меншіктеген кезде Азаулы өзіне келіп құятын Тана өзенінің атымен Тана аталды. Ол Алтын Орданың «оң қанатының» астанасы болды. Византия, Генуя, Венеция саудагерлері Алтын Ордамен осы Тана арқылы сауда жасады. Мәскеу князьдігі Азаулыда елшілік және сауда-саттық өкілеттігін ұстады.

							Шығармашылық зертхана

				«Айналайын Ақжайық» толғауы

					«Айналайын Ақжайық» толғауын мәнерлеп оқиық. 

							Жайық өзенінің жалпы ұзындығы 2428 шақырымды құрайды. Ал Қазақстан аумағындағы ұзындығы – 1082 шақырым

						

					

				

				Айналайын Ақжайық,

				Ат салмай өтер күн қайда?!

				Еңсесі биік боз орда

				Еңкеймей кірер күн қайда?!

				Қара бұлан1 терісін

				Етік қылар күн қайда?!

				Күдеріден бау тағып,

				Кіреуке киер күн қайда?!

				Күмбір, күмбір кісінетіп,

				Күреңді мінер күн қайда?!

				Толғамалы ақ балта2

				Толғап ұстар күн қайда?!

				Алты құлаш ақ найза

				Ұсынып шаншар күн қайда?!	

				Садақ толған сайгел оқ3

				Масағынан4 өткеріп,

				
					1 Бұлан – үлкен мүйізді, ашатұяқты, бұғы тектес ірі аң. 

					2 Ақ балта – ақ түсті болаттан жасалған, сабына күміс жалатқан айбалтаның түрі; ұрыс, соғыс қаруы. 

					3 Сайгел оқ – сайгел деген топ-тобымен ұшатын құс. Бұл жерде: сол құсқа ұқсас көп оқ деген мағынада. 

					4 Масақ – 1) дақылдардың атызда қалған дәнді басы. Бұл жерде: 2) көне зат: садақ оғының ұшы, үшкір жағы.

					Тірек сөздер:

				Басын қолға жеткеріп,

				Созып тартар күн қайда?!

				Кетбұғадай билерден

				Кеңес сұрар күн қайда?!

				Еділдің бойын ел жайлап,

				Шалғынға бие біз байлап,

				Орындықтай қара сабадан

				Бозбаламен күліп-ойнап,

				Қымыз ішер күн қайда?! 

							Толғау – көне дәуірлерде қалыптасқан поэзиялық шығарманың бір түрі. Толғау қазақтың жыр толғау, толғап айту деген сөзінен алынған. Қазақ, қарақалпақ, ноғай халықтарының жыраулық поэзиясында кең тараған жанр. Толғауда ірі қоғамдық, әлеуметтік, саяси, философиялық тақырып ерекше орын алады. Сондай-ақ адам өміріне тікелей қатысты үлгі-өсиет, насихат мағынасындағы ойлар айтылады. 

						

					

					
						
							Жас ғалымға көмек

						

					

				

					1.	Жырды мәнерлеп оқып, ондағы негізгі ойды мақал-мәтелмен түйіндейік.

					2.	Жырда кездесетін түсініксіз сөздердің мағынасын ашып, оларға мысал келтірейік.

					3.	Төмендегі диаграмма негізінде «Айналайын Ақжайық» жырында жы-раудың қандай сезімдері басым көрініс табатындығын анықтайық.

					4.	Жырда кездесетін жер-су аттарына байланысты қандай өлең-жыр, тол-ғау, ән білетінімізді есімізге түсірейік. Бар мәліметтермен сынып ішінде бөлісейік.

					5.	Екі толғауда кездесетін көркемдегіш құралдарды тауып, төмендегі кестеге толтырайық.

									Сөз сыры

								

							

						

						
							
								Күдері – жұмсақ етіп ерекше тәсілмен өңделген тері түрі. Күдерінің өте жоғары 	сапалысын мақпал күдері немесе күдері мақпал деп атаған.

								Кіреуке – пiшiмi қысқа жеңді жейде түрiнде жасалып, дөңгелек металл шығыршық-	тардан өрiлген торлы сауыт. Қазақ тiлiнде кіреуке сөзi селдiр, торлы деген 	мағынаны бiлдiредi.

								Шалғын – қалың өскен көгорай биік шөп, шабындық. 

								Саба – бұл жерде: ескі зат, жүнін қырқып, ысқа салып, жылқы терісінен жасалған 	қымыз ашытатын ыдыс. 

							сағынышы

							қорқынышы

					Көркемдегіш құралдар

				

				
					теңеу

				

				
					эпитет

				

				
					гипербола

				

				
					литота

				

				
					Қоғалы көлдер, қом сулар 

				

				
					Айналайын Ақжайық

				

				«Доспамбет» атты сөзжұмбақты шешейік 

				1. Жырау қай өзеннің бойында дүние-ге келген?

				2. Доспамбет жырлары 1912 жылы қай қалада жарық көрген?

				3. ... ..... жырлайды (жинақтың аты).

				4. Құрмет, борыш сөзінің синонимі.

				5. Жыраулар мұрасын зерттеуші ға-лым-жазушы.

				6. Жырау жырында кездесетін қала аты.

				7. Араб тілінен аударғанда сөз асылы дегенді білдіретін оқулықтың аты.

				8. Жырау ұлдарының бірі.

				9. Жыраулық поэзияға тән жанр түрі.

					1.	Венн диаграммасы арқылы екі жырды салыстырып, оларға тән ұқсас-тықтар мен ерекшеліктерді көрсетейік.

					1.	Доспамбет жыраудың өлең жолдарында-ғы көтерілген мәселелерді «Құндылықтар ошағы» сызбасына орналастырайық.

					1.	Доспамбет жыраудың екі жырындағы арман, өкініштеріне бүгінгі күн тұрғы-сынан баға беріп, шағын сыни хабарлама жазайық.

							Зерттейік!

							1. Жайық өңірінен шыққан қандай белгілі тұлғалар барына шағын зерттеу жүргізейік.

							2. Ұстазымыздың көмегімен жыр, толғау, терме жанрларының ерек-шелігін анықтап, осыларды орындайтын өнерпаздар туралы ақпараттар-мен танысайық.

							3. Жайық өзенін неге Ақжайық деп атаған? Өз бетімізше ізденіп көрейік. 

					Құндылықтар ошағы

					лықтар

				Ғалым Мұхамедрахым Жармұхамедов өз шығармаларында Доспамбетті Үмбетей, Жиембет, Тәтіқара, Ақтамберді, Бұқар жыраулармен үндес әрі олардың поэзиясына дәстүр жалғастығы негізінде әсер еткен «алдыңғы толқын ұстаз» ретінде қарастырады. Ал ғалым Ханғали Сүйіншәлиев: «Доспамбет жырларының игілікті әсері, тіпті кейініректе шыққан Бұқар, Махамбет шығармашылықтарынан да айқын аңғарылады. Сонымен бірге ескіден қалған мол мұра – эпикалық жырлардан да Доспамбеттің жыр сарынын байқаймыз», – дейді. 

				
					
						
							Шығармашылық зертхана

					Артық болмас білгенің

					Кетбұға – қазақ тарихында нақты болған тұлға. Ол Шыңғыс хан дәуіріндегі ірі күйші, домбырашы. Атақты әскери қайраткер, ірі қолбасшы әрі қайсар батыр ретінде танылған.

					Кетбұға би шамамен 1194–1195 жылдары Ханғай тауының етегінде дүниеге келген. Домбауыл бидің екінші ұлы. 1205 сиыр жылы Бұқтырма өзенінің Ертіске құяр сағасында болған қанды ұрыста бүкіл Моңғол үстіртіне танымал Найман хандығының көсемдері, мыңдаған сарбаздар мерт болып, он екі жасар Кетбұға тұтқынға түседі. Осы жылдан бастап ол Шыңғыс қолының сапында болады. 1218 жылы Жошы Дешті Қыпшақты иеленгеннен кейін, ол әскербасы, кеңесші, би дәрежесіне дейін көтеріледі.

					1227 жылы Жошы кенеттен қайтыс болғанда, Шыңғыс ханға мұны естіртуге ешкімнің батылы жетпейді. Өйткені Шыңғыс хан «Жаман хабар айтқанның көмейіне ерітіп қорғасын құямын» деп жарлық салған еді. Осы кезде күйші Кетбұға қаһарлы Шыңғыс ханның алдына барып, «Ақсақ құлан» атты күйін шертеді. Шыңғыс хан күйді тыңдап: «Еһ, Жошы өлген екен ғой», – деп қатты күрсінеді...

					http://anatili.kazgazeta.kz

					Б.Қышқаш. Күй – аңыз

					Кері байланыс: «Сана туннелі»

				

			

			
				
					Доспамбет жыраудың «Қоғалы көлдер, қом сулар» және «Айна-лайын Ақжайық» толғауларын оқып, талдағаннан кейін сендерде қандай мәселе туындады? Берілген жүйе бойынша мәселенің шешімін тауып, жаңа идея ұсынайық.

					Идея

				

			

			
				
					Мәселе

				

			

			
				
					Білім

				

			

			
				
					Сана туннелі

				

			

			
				
					Шығар-ма атауы

				АБАЙДЫ ОҚЫ, ТАҢЫРҚА!

			

		

		
			
				«Ер Тарғын», «Қобыландыны» оқып байқа,

				Абайды оқы, таңырқа, басың шайқа.

				Ақындықтың қуаты есіңді алып,

				Бас алмастан оқырсың қайта-қайта… 

				 Сұлтанмахмұт Торайғыров

				АБАЙДЫ ОҚЫ, ТАҢЫРҚА!

				Абай – біздің ұлттық ұранымыз болуы керек. Абайды таныту арқылы біз Қазақ-станды әлемге танытамыз, қазақ халқын танытамыз. Менің балаларым мен ертеңгі ұрпағыма Абайдан артық, Абайдан ұлы, Абайдан киелі ұғым болмауға тиіс.

				Н.Ә.Назарбаев

				Достар, сіздер адамға ең пайдалы әрі ең зиян нәрсенің не екендігін білесіңдер ме? Сендер қандай адамның ғалым болатындығы туралы ойланып көрдіңдер ме? 

				Міне, «Абайды оқы, таңырқа!» атты тарау Абай өлеңдері арқылы бізге осындай өткір сұрақтардың жауабын айтады.

				Абайдың қарасөздерінде «Әкесінің баласы – адамның дұшпаны. Адамның баласы – бауырың» деп адам болу жолын көрсетеді.

				«Тегінде, адам баласы адам баласынан ақыл, ғылым, ар, мінез деген нәрселермен озбақ. Онан басқа нәрсеменен оздым ғой демек-тің бәрі де ақымақтық» деп бізді ақылды болуға, көркем мінезді болуға шақырады.

				Тіпті естіген нәрсемізді қалай ұмытпауға болатынын да Абай атамыздың қарасөздерінен білетін боламыз.

				Абай Құнанбайұлы (1845–1904)

				Абай (Ибраһим) Құнанбайұлы – қазақ хал-қының бас ақыны, қазақтың жазба әдебиетінің негізін қалаушы, философ, аудармашы, сазгер.

				Ол 1845 жылы 10 тамызда Семей өңірі, Шың-ғыстау баурайында дүниеге келген. Азан шақырып қойған аты – Ибраһим. Әкесі Құнанбайдың түсінде Әнет баба аян беріп, Ибраһим пайғамбардың атын атап, содан Құнанбай сәбидің атын Ибраһим деп қойыпты деседі. Әжесі Зере немересін Абай деп еркелеткендіктен, ел арасына Абай атаныпты. 

				Абайдың өскен ортасы. Абайдың арғы аталары Өскембай мен Ырғызбай өз заманына белгілі батыр әрі би болған кісілер екен. Абайдың әкесі Құнанбай – қара қылды қақ жарған би, небір шежірелерді жатқа білетін ақылды, өте беделді адам болған. Жұрт оны сол кезде-ақ «қарадан шыққан хан» атаған. Құнанбай 1849 жы-лы Қарқаралыда мешіт салғызған.

				Жасы ұлғайған кезде Құнанбай қажылыққа сапар шегеді. Бұл турасында ғалым-жазушы Тұрсын Жұртбай былай дейді: «Мек-кеге барған соң ондағы жалпы жағдаймен танысады. Ол Меккеге барған қазақ байларының басын қосып: – «Біз осында құдай жолы деп келдік, бәріміз де нашар емеспіз, жететін қаражатымыз бар. Ал осында қаражаты жоқ, кемтар келсе, қайда жатпақ? ...Құр қажы болып кеткенге мәз болмай, халыққа жәрдемі тиетін іс істеп қайтқанымыз жөн емес пе?» – дейді. Осыны айтқан соң, қазақ қажы-лары орталарынан ақша жинап, бұл істі орындауды Құнанбайға тапсырады. Құнанбай ағаштан үлкен жатақ салдырады»1. 

			

		

		
			
				1 Жұртбай Т. Құнанбай (Тарихи және әдеби тұлға). Алматы: Алаш, 2004.

			

		

		
			[image: ]
		

		
			
				
					Семейдегі Ахмет Риза медресесі

				

			

			
				[image: ]
			

		

		
			
				
					Абайдың әкесі Құнанбай қажы кіші әйелі Нұрғаныммен. Сурет Семейдегі Абай мұражайында сақтаулы

				Құнанбайдың бейнесі Абайдың ұлы Әбдірахманды жоқтаған «Арғы атасы қажы еді» өлеңінен анық көрінеді.

				Абайдың анасы Ұлжан өте ұстамды, мейірімді, дана кісі болған. Абайдың өнер-білімге құмарлығының ерте оянуына себепкер болған негізгі тұлға – әжесі Зере. 

				Абайдың білім алуы және оның зиялы достары. Ауыл молдасынан хат таныған Абай он жасқа келгенде, әкесі оны Семей қаласына оқуға берген. Семейде алғаш Ғабдұлжаппар деген татар молдадан, кейіннен Ахмет Риза деген молдадан білім алады. Сонда жүріп араб, иран, шағатай тілінде жазылған ертегі, дастан-қисса сияқты әдеби мұраларды, әсіресе Низами, Сағди, Хожа Хафиз, Науаи, Физули сияқты Шығыс ақындарын сүйіп оқиды. 

				Медреседе үшінші жыл оқып жүрген уақытта мұсылманша оқумен қатар Семейдегі «Приходская школаға» түсіп, орысша білім алады. Семейде жүрген күндерінің бірінде Абай кітапханада орыс зиялысы Михаэлиспен танысады. Оның Михаэлис, Долгополовтармен достығы орыс, Батыс әдебиетімен, философиясымен, атап айтқанда, Пушкин, Лермонтов, Толстой, Салтыков-Щедрин, Некрасов, Белинский, Герцен, Чернышевский, Добролюбов, Гете, Байрон т.б. шығармашылығымен танысуға ықпал етеді. 

				Абай шығармашылығы. М.Әуезовтің пікіріне сүйеніп айтар болсақ, Абай нәр алған мынадай үш рухани арна бар. Олар: 

				1) өз халқының мәдени мұрасы;

				2) Шығыс әдебиеті;

				3) Батыс елдерінің рухани қазынасы.

				Ақынның шығармашылықпен еркін араласуы 1860 жылдар болды. Абай алғашында өлеңдерін Көкбайдың атынан жариялаған, тек 1886 жылы «Жаз» өлеңінен бастап өз атынан жариялай бастайды.

				Абай лирикасы. Абай өлеңдерінің тақырыбы жан-жақты әрі кең. Солардың ішінде Абайдың ерекше мән бергені – адамның адам болып қалуы, яғни өз уақытын босқа өткізбей өнер-білім үйренуі, еңбек етуі. Ақын:

				Тамағы тоқтық, 

				Жұмысы жоқтық,

				Аздырар адам баласын, –

				деп қазақтың мақтаншақтық, еріншектік, жағымпаздық сияқты кейбір нашар қылықтарын сынайды. 

				Үш-ақ нәрсе адамның қасиеті, 

				Ыстық қайрат, нұрлы ақыл, жылы жүрек, –

				деген Абай қайратты, ақылды, мейрімді болуға үндейді. Осылайша «Адамзаттың бәрін сүй, бауырым деп» ешкімді бөліп-жармайтын 

				үлкен жүректі жан болуға шақырады. «Атаның баласы болма, Адамның баласы» бол дейді. 

				Табиғат лирикасы: «Қыс», «Жаз», «Жазғытұры», «Күз», «Жаз-дыгүні шілде болғанда», «Қараша, желтоқсан мен сол бір екі ай» т.б. 

				Философиялық лирикасы. «Әсемпаз болма әрнеге», «Қартайдық, қайғы ойладық, ұлғайды арман», «Сабырсыз, арсыз, еріншек», «Жігіттер, ойын арзан, күлкі қымбат», «Өлсе өлер табиғат, адам өлмес» және т.б.

				Саяси-әлеуметтік лирикасы. «Болыс болдым, мінекей», «Қалың елім, қазағым, қайран жұртым», «Бір сұлу қыз тұрыпты хан қолын-да», «Интернатта оқып жүр» т.б.

				Көңіл күй лирикасы. «Ем таба алмай», «Әбдірахманға», «Көңілім қайтты достан да, дұшпаннан да», «Өзгеге, көңілім, тоярсың т.б.

				Махаббат лирикасы. «Жарқ етпес қара көңілім не қылса да», «Есіңде бар ма жас күнің», «Көзімнің қарасы», «Ғашықтың тілі – тілсіз тіл» т.б.

				Поэмалары. Абайдың «Ескендір», «Масғұт» және аяқталмай қалған «Әзім әңгімесі» деген поэмалары бар. 

				Қарасөздері. Абайдың қарасөздері 1890–1898 жылдардың ара-сында жазылған. Ақын өлеңмен айтпақ болған сөздерінің біразын қарасөз түрінде берген. Қарасөзінің жалпы саны – 45. Абай қара-сөздері арқылы оқушыға ғибрат беруді мақсат еткен. Ақынның қа-расөздері орыс, түрік, парсы, қытай, корей, ағылшын, француз т.б. көптеген тілге аударылды.

				Абайдың аудармалары. Абай И.А.Крыловтың бірнеше мысал-дарын, М.Ю.Лермонтовтың «Шайтан», «Дұға», «Қанжар», «Жалау», «Теректің сыйы» т.б. өлеңдерін, А.С.Пушкиннің «Евгений Онегин» дастанының сегіз үзіндісін қазақы ұғымға жақын етіп аударды. 

				Абайдың музыкалық мұрасы. Абай әрі ақын, әрі композитор. Оның әндері қазақ даласына кең тараған. Абайдың «Сегізаяқ», 

				«Көзімнің қарасы», «Желсіз түнде жарық ай», «Қараңғы түнде тау қалғып», «Айттым сәлем, қалам қас» сынды бірнеше әндері бар. «Май түні», «Торы жорға», «Абай желдірмесі» сияқты күйлері бар. 

				Абайдың ақын шәкірттері. Абайдың тікелей тәрбиесін алып, жанында жүріп ақыл-кеңесін тыңдаған ақын, өнерпаз шәкірттері өте көп болған. Мұхтар Әуезов солардың ішіндегі толық мағыналы шәкірттері деп Абайдың өз балалары: Ақылбай мен Мағауияны және Шәкәрім Құдайбердіұлы мен Көкбай Жанатайұлын атап көрсетеді. 

				«Көкбай – 1880 жылдан бастап Абайдың жолдасы, досы болған адам. Абай істеген іс пен мінездің барлығын құптаған, мақұлдаған адам. Өзі атқамінерлігімен қатар жасында ақын, әнші болса да, бері келе молдалық та қылған», – дейді М.Әуезов.

				Шәкәрім – Абайдың ең талантты, мол мұра қалдырған шәкірті.

				Ақылбай – Абайдың Ділда атты бәйбішесінен 1861 жылы туған тұңғыш баласы. 

				Мағауия Абайұлы (1870–1904) – Абайдың бәйбішесі Ділдадан туған кенже баласы.

				Абайдың зерттелуі. Абай мұрасын танып бағалауда және оны насихаттауда Ә.Бөкейхан, А.Байтұрсынұлы, М.Әуезов, Қ.Жұмалиев, Х.Сүйіншәлиев, М.Мырзахметов, Р.Сыздықова т.б. көптеген ғалым-дар үлкен еңбек сіңірді. 

					1. Абай нәр алған үш рухани арнаны атайық.

					2. Абайдың музыкалық мұрасы туралы не білеміз?

					3. Алғаш өлеңдерін Абай кімнің атынан жариялап отырды?

					4. Абайдың шәкірттері кімдер?

					5. Абайдың әжесі Зере мен анасы Ұлжан жайлы естігендерің бар ма?

					6. Абайды зерттеушілер кімдер?

					7. Абай кімдердің шығармаларын аударды?

					8.	Берілген үлгіні пайдаланып, жоғарыда келтірілген деректерді қолданып менталды карта жасайық.

				  9.	Тамағы тоқтық, 

					Жұмысы жоқтық 

					Аздырар адам баласын, – 

					деген жолдармен сендер қаншалықты келісесіңдер? Бүгінгі қоғамда осы мәселе өзекті ме?

					10.	Абай Құнанбайұлы есімімен байланысты қандай мәдени орындар бар?

					Сынып болып пікір алысайық. 

				«Мен жазбаймын өлеңді ермек үшін» өлеңі

				Аңдатпа

				•	Ақын өлеңді не үшін жазады? 

				•	Абайдың өлең жазудағы мақсаты не? 

				•	Ол өлеңді қандай адамдарға арнап жазды? 

				•	Абайдың сөзін қандай адам ұғады? Бұл жөнінде ақын-ның «Мен жазбаймын өлеңді ермек үшін» өлеңін оқыған соң түсінетін боламыз.

					Осы сұрақтың жауабын білу үшін Абай өлеңінің үзіндісін тыңдайық (3-аудио). 

					1.	Тыңдаған үзіндіде не туралы айтылады?

					2.	Ақынның айтпақ болған ойын екі-үш сөйлеммен түйіндейік. 

					3.	Абайдың осы өлеңді жазудағы мақсатын анықтайық.

					4.	Өлеңді түсіну үшін адамға қандай қасиеттер керектігін айтайық.

					5.	Көңілінің көзі ашық, көкірегі сезімді, тілі орамды деген сөз тіркестерінің мағынасын түсініп, баламасын табайық.

					1.	Берілген үзіндіден автор бейнесі қалай көрінеді? Жұппен талқылайық.

					2.	Абайдың ақындығын танытатын көркемдегіш құралдарын тауып, олардың қызметін анықтайық.

					1.	Осы өлеңінде ақын қандай оқырманды жоғары бағалайды? Біз өзімізді қандай тыңдаушының қатарына жатқызамыз? Себебін ашып айтайық.

					2.	Өз тарапымыздан оқырманға қандай талап қояр едік?

					1.	Төмендегі үлгіні пайдаланып, «Буриме» әдісі арқылы төрт жол өлең құрастырып көрейік.

					................................келмей,	

					.................................көрмей.	

					.................................ұқпай,

					................................бермей. 

					Абайдың ақын шәкірттеріне қандай ақыл-кеңес, насихат айтқандығын білгіміз келсе, өлеңнің жалғасын оқиық.

				...Сөз айттым Әзірет Әлі, айдаһарсыз,

				Мұнда жоқ алтын иек, сары ала қыз.

				Кәрілікті жамандап, өлім тілеп,

				Болсын деген жерім жоқ жігіт арсыз.

				Әсіреқызыл емес деп жиренбеңіз,

				Түбі терең сөз артық, бір байқарсыз.

				Батырдан барымташы туар даңғой,

				Қызшыл да, қызықшыл да әуре жан ғой.

				Арсыз, малсыз, ақылсыз, шаруасыз,

				Елірмелі маскүнем байқалған ғой.

				Бес-алты мисыз бәңгі күлсе мәз боп,

				Қинамай қызыл тілім, кел, тілді ал, қой!

				Өлеңі бар өнерлі інім, сізге

				Жалынамын, мұндай сөз айтпа бізге.

				Өзге түгіл өзіңе пайдасы жоқ,

				Есіл өнер қор болып кетер түзге...

							Дамыту (градация) – алдыңғы сөзден соңғы сөздің, алдыңғы ой-пікірден кейінгі лебіздің, әдепкі құбылыстан екінші құбылыстың екпін қуатының күшейіп, өсіп оты-руы. Бұл көркемдік тәсіл құрылыс, жүйесі ұқсас бірыңғай сөйлемдердің іріктеліп шығуына, ой-пікірдің өткір, әсерлі айтылуына әрі мағыналық өрістің кеңеюіне кең өріс ашады. 

							Абайдың «Келдік талай жерге енді» деген өлеңіндегі «Сергі, көңілім, сергі енді!», «Ұш, көңілім, көкке, кергі енді!», «Өрбі, сезім, өрбі енді!» деген шумақ аралық жолдар дамытуға құрылған. Сондай-ақ ақынның Отыз жетінші қарасөзінде: «Биік мансап – биік жартас, ерінбей еңбектеп жылан да шығады, екпіндеп ұшып қыран да шығады...» немесе Бесінші қарасөзіндегі «Көкірек толған қайғы кісінің өзіне де билетпей, бойды шымырлатып, буынды құртып, я көзден жас болып ағады, я тілден сөз болып ағады» деген жолдар да дамыту әдісіне жатады.

						

					

					
						
							Жас ғалымға көмек

						

					

				

					1.	Өлең мазмұнын ескере отырып, үзіндіге атау берейік. Не себепті олай атағанымызды түсіндірейік.

					2.	Сәнқой, даңғой, керім, кербез сөздеріне мағыналас сөздер тауып, өлең мазмұнына жақын үш сөйлем құрайық.

					3.	Автор өлең жолдарында оқырманға қандай ақыл-кеңес берген?

					1.	Абайдың кейіпкер бейнесін жасауда қандай көркемдегіш құралдарды қолданғанын тауып, мысалдар келтірейік.

					2.	Өлең жолдарынан Абайдың қандай көңіл күйін байқауға болады? Дәлелдер келтіріп, талқылайық.

									Сөз сыры

								

							

						

						
							
								Тасыр – топас, дөкір, сезімсіз, ақымақ, даңғой, надан, талапсыз.

								Шүу дегенде – ә дегенде, әуел баста, о баста. 

								Барымта – 1) көне сөз. Жауласқан екі рудың бірінің-бірі мал-мүлкін күшпен 	тартып алып, кек қайтаруы; 2) саяси мағынада: құзыретті орындардың малды 	күш қолданып тартып алуы.

								Елірме – әңгүдік, әулекі, желөкпе.

								Бәңгі – жынды, есалаң, нақұрыс, есірткіге тәуелді, яғни нашақор адам.

					3.	Өлең жолдарының мазмұнын ашатын сұрақтар құрастырайық. Мысалы: 

					• Неліктен....................?	Қандай..................?

					• Қалай....................?	Не үшін..............?

					1.	Шығармадағы ақын айтқан өлеңді түсінетін және өлеңді түсінбейтін кейіпкерлерді өзара салыстырып, үлгі-кестені толтырайық. 

							Өлеңді түсінбейтін адамның сипаты 

						

					

					
						
							Талапсыз

					1.	Абай өзінің Отыз екінші қарасөзінде: «Адамның көңілі шын мейірленсе, білім-ғылымның өзі де адамға мейірленіп, тезірек қолға түседі», – дейді. Ақын сөзін негізге алып, өзіміздің күнделікті өмірдегі іс-әрекетімізге баға беріп көрейік. Біз білім алуда шын мейірленіп жүрміз бе?

					1.	Ақын ойын негізге ала отырып, өлең жазып жүрген құрбы-құрдастары-мызға өлеңге қандай талап қойылатындығын айтып, сыни хабарлама жазайық. 

								Артық болмас білгенің

								Абайдың «Мен жазбаймын өлеңді ермек үшін» өлеңі 1884 жылы жазылған. Бұл кезде Абайдың ұлы әрі шәкірті Ақылбай 28 жаста, ақындық өнерге бой ұрған кезі екен. Абай Ақылбайдың «Дағыстан» атты поэмасындағы:

								Ер сөзін еріккеннен ермек еттім,

								Осыны жазғаным жоқ, өнер қысып, – 

								деген жолдарын сынаған.

								Ғалым М.Әуезов Абайдың осы өлеңінде өзінің ақын шәкірттеріне айтқан әдеби сыны бар екендігін айтады. Яғни, бұл өлеңін Абай өзі тәрбиелеп жүрген шәкірт ақындар тобына арнағандай1.

				М.Әуезовтің мәлімдеуінше, «Мен жазбаймын өлеңді ермек үшін» өлеңіндегі «Сөз айттым, Әзірет Әлі, айдаһарсыз» деген өлең жолы Көкбай шығармашылығына бай-ланысты айтылған. Себебі Абай Көкбайдың осы тұста қиссашыл ақындар сарынымен шығыстық діни қисса-дастан жазуға тым әуестігін сынға алған. 

				Абай ақындық тілге жат поэзиялық қолданысты да сынға алған. Ақын шәкірттерінің бірі Әріп Тәңірбергенұлының «Зияда–Шамұрат» деген дастанында сұлу қызды:

				Інжу тіс, нәзік белді, гауһар сүйек,

				Сүмбіл шаш, лағыл мойын, алтын иек, – 

							Өлеңді түсінетін адамның сипаты 

							Шығармашылық зертхана

					1 Мырзахметұлы М. Абайтану. Астана: Деловой мир, 2010. 

				деп тым әсіре суреттеуін «Мұнда жоқ алтын иек, сары ала қыз», – деп сынайды. Жыл-тыр сөзге көп үйір болмағанын қалайды. Ал енді «Кәрілікті жамандап, өлім тілеп» деген жолдарында Шәкәрім Құдайбердіұлының кәрілікті жағымсыз етіп суреттегенін сынаған. Бұл өлеңі алғаш рет 1909 жылы Санкт-Петерборда жарық көрген «Қазақ ақыны Ибраһим Құнанбайұлының өлеңі» атты жинақта жарияланды.

				«Ғылым таппай мақтанба» өлеңі

				 Аңдатпа

				 Достар, ғылым деген не? Ғалым деген кім? Ғылымды қайдан табамыз? Қайтсек ғалым боламыз? Осы сұрақтың жауабын Абай өлеңінің үзіндісін оқысақ табамыз.

				Ғылым таппай мақтанба,

				Орын таппай баптанба, 

				Құмарланып шаттанба,

				Ойнап босқа күлуге.

				Бес нәрседен қашық бол,

				Бес нәрсеге асық бол –

				Адам болам десеңіз.

						Тірек сөздер:

					

				

			

			
				
					өнер

					білім

					ғылым

					ғалым

					бес асыл іс

					бес дұшпан

				

			

		

		
			
				Тілеуің, өмірің алдыңда,

				Оған қайғы жесеңіз.

				Өсек, өтірік, мақтаншақ, 

				Еріншек, бекер мал шашпақ – 

				Бес дұшпаның, білсеңіз. 

				Талап, еңбек, терең ой, 

				Қанағат, рақым ойлап қой –

				Бес асыл іс, көнсеңіз. 

				Жамандық көрсең нәфрәтлі, 

				Суытып көңіл тыйсаңыз. 

				Жақсылық көрсең ғибрәтлі, 

				Оны ойға жисаңыз.

				Ғалым болмай немене, 

			

		

		
			
				Балалықты қисаңыз.

				Болмасаң да ұқсап бақ,

				Бір ғалымды көрсеңіз.

				Ондай болмақ қайда деп, 

				Айтпа ғылым сүйсеңіз,

				Сізге ғылым кім берер, 

				Жанбай жатып сөнсеңіз? 

				Дүние де өзі, мал да өзі, 

				Ғылымға көңіл бөлсеңіз. 

				Білгендердің сөзіне 

				Махаббатпен ерсеңіз.

				Ақыл сенбей, сенбеңіз,

				Бір іске кез келсеңіз...

			

		

		
			
					1.	Өлеңде қандай мәселе көтерілген? 

					2.	Ақынның өлеңі кімге арналған деп ойлайсыңдар?

					3.	Қайғы жеу, мал шашу, ұқсап бағу, жанбай жатып сөну тіркестерінің синонимдерін тауып, олардың өлеңде қандай қызмет атқарып тұрған-дығын айтайық.

					4.	Ұстазымыздың көмегімен адам, кісі, пенде, жарты адам, есті адам, толық адам, кемел адам ұғымдарының мағынасын ашайық. 

					5.	Адам болуды қалай түсінеміз? Абай адам болу үшін не істеу керек дейді? 

					6.	Адам, кісі, пенде сөздерін пайдаланып, адамның қасиеттерін білдіретін сөз тіркестерін тауып, олардың мағынасын ашайық. Мысалы: адамгер-шілік, кісілік, ... .

					7.	Абай «Ғалым болмай немене, Балалықты қисаңыз» дейді. Қалай ой-лайсыңдар, қандай адам ғалым болады? Балалықты қию деген не? Жұбымызбен осы сұрақ төңірегінде сұхбаттасайық. 

					8.	Өзімізге ұнаған шумақтарды жаттап алайық. 

					1.	Өлеңде Абай айтқан бес дұшпанды анықтайық.

					2.	Сынып ішінде бес топқа бөлініп, осы бес ұғымның әрқайсысына жеке-жеке тоқталайық. Мысалдар келтіре отырып, олардың зиянын дәлелдейік. Үлгі: 1-топ. Өсек деген не?

					2-топ. Өтірікті кім айтады?

					3-топ. Мақтану мен мақтаншақтық бір ме?

					4-топ. Еріншектің ертеңі біте ме?

					5-топ. Бекер мал шашу: мақтану ма, ақымақтық па?

					3.	Абай асық бол деген бес асыл істі анықтайық. Осы қасиеттердің қайсысы бүгінгі күні қазақ халқынан көбірек көрінеді деп ойлайсыңдар?

					4.	Адамның бес асыл ісі талап, еңбек, терең ой, қанағат, рақым ұғым-дарына байланысты білетін мақал-мәтел мен қанатты сөздерді есімізге түсіріп, сынып ішінде бөлісейік. 

					5.	Абай айтқан бес асыл іске өз тарапымыздан тағы не қосар едік? Не үшін олай ойлайтынымызды «Менің ойымша ...», «Себебі ...», «... деп ойлаймын» деген тіркестерді пайдалана отырып түсіндірейік.

					1.	Талап, Еңбек, Терең ой, Қанағат, Рақым болып рөлдерге бөлініп, әрқайсысымыз адамға не үшін керек екенімізді дәлелдеп, шағын пікірталас жасайық. Үлгі:

				 – Талап. Сендерге бір сұрақ қойғым келеді. Қалай ойлайсыңдар, неліктен Абай ақын мені бірінші атады? Егер мен бас көтеріп, бір істі бастауға ниеттенбесем, еш нәрсе де болмас еді. Сондықтан бесеуміздің ішіміздегі ең керектісі мен деп ойлаймын.

				 – Еңбек. Талап, дұрыс айтасың. «Талапты ерге нұр жауар деген» атам қазақ. Бірақ «Еңбек етсең ерінбей, тояды қарның тіленбей» дегенді де естен шығармассың. Менсіз адамның күні не болмақ?

					1.	Абайдың «Ғылым таппай мақтанба» өлеңі мен төменде берілген ақынның шәкірті Әріп Тәңірбергенұлының «Ғылым туралы» атты өлеңінің үзіндісін салыстыра оқиық.

				Теңіздің тереңінде садап1 пен дүр,

				Тілімді алсаң, қанағат қыл, әдеппен жүр.

				
					1 Садап, яғни сәдеп – араб сөзі. Теңіз түбінен алынатын дүрдің, маржанның қабығы.	

				Ғылым – дана, өмірде қор болмайсың,

				Жаманменен жолдас болма, жақсымен жүр.

				Кісінің, менше балам, хақын жеме,

				Түбінде жарымайды жегіш неме.

				Тірі күнде құтылдым қарызымнан

				Артымнан «әкем айтпай кетті» деме.

					2.	Екі өлеңнен қандай ортақ ой байқадыңдар? Ойымызды кестені пайдалана отырып нақтылай айтайық. 

				 «Ғылым таппай мақтанба» өлеңінің жалғасын тыңдайық (4-аудио).

					1.	Тыңдаған үзіндіде қандай ой айтылады? 

					2.	Үзіндіге өз тарапымыздан қандай атау берер едік?

					3.	Ұстазымыздың көмегімен түсініксіз сөздерді тауып, мағынасын ашайық.

					4.	Өлеңдегі қанатты сөз, мақал-мәтелдер мен сирек кездесетін тіркестерді теріп жазып, ақынның бұларды қандай мәселелерге қатысты қолданғанын түсіндірейік.

					1.	Тыңдаған үзіндідегі:

				 Өзің үшін үйренсең,	Біреу білмес, сен білсең,

				Жамандықтан жиренсең,	Білгеніңнің бәрі – тұл.

				Ашыларсың жылма-жыл.	Сөзіне қарай кісіні ал,

				Біреу үшін үйренсең,	Кісіге қарап сөз алма, – 

				деген жолдарды қалай түсінеміз? Эпизодтағы ақын ойын өз көзқарасымыз тұрғысынан дамытып, топ болып төмендегі сұрақтарға жауап берейік. 

					2.	«Екіжақты күнделік» кестесін пайдаланып, өзімізге әсер еткен шумақты анықтайық. Ол шумақтың неліктен өзімізге әсер еткені туралы топ ішінде баяндайық.

				
					Осы өлеңнің маған әсер еткен шумағы

				

				
					Неліктен ол маған әсер етті?

								• Ғылым туралы не дейді?

								• Өлең кімге арналған?

								• Неге үгіттейді? 

								• Ғылым туралы не айтты?

								• Өлеңін кімге арнаған?

								• Нені ең жаман қасиет дейді? 

							

						

						
							
								Әріп ақын

							Өзің үшін үйренсең не болады?

					3.	Өлеңді толығымен түсініп, төменде берілген үлгі бойынша сатылай кешенді талдау жасайық. 

					•	Авторы. Автор (лат. аutor – жаратушы, негізін қалаушы) – туынды жа-саушы, шығармашылық тұлға. 

					•	Тақырыбы. Тақырып – әдеби шығармада сөз болатын басты мәселе, шығарма мазмұнының негізгі арқауы. 

					•	Шумақ. Шумақ – өлең-жырларда, дастан-поэмаларда өлең тармақтарының (жолдарының) белгілі ретпен топтасуы. 

					•	Буын. Буын саны сөздің құрамындағы дауысты дыбыстардың санына бай-ланысты. Ең жиі қолданылатындар: жеті-сегіз буынды, он бір буынды.

					•	Ұйқас. Ұйқас – өлең-жырларда тармақтың соңындағы бірнеше буынның келесі тармақтағы сәйкес буындармен үйлесуі.

					•	Әдеби-теориялық ұғымдар. Троп түрлері, көркемдегіш құралдар: теңеу, метафора, метонимия, эпитет, шендестіру, қайталау, риторикалық сұрау және т.б. 

							Абайдың мәдени-тарихи және әдеби-мемориалдық мұражайы

							Зерттейік

							1.«Сіз таныған Абай қандай?» тақырыбында мектепішілік сұхбат жүргізейік. Замандастарымыздың Абайды қаншалықты білетіндігіне шағын зерттеу жасайық.

							2. Қосымша ақпарат құралдарын пайдаланып, Абайдың мұражай-үйі мен мәдени-тарихи және әдеби-мемориалдық мұражайы туралы ақпарат жинақтап, сынып ішінде бөлісейік.

								Абай мұражайы 1944–1967 жыл-дары Әнуар Молдабаевтың үйінде жұмыс істеген. Себебі, Абай 1875–1904 жылдары Семейге келгенде осы үйге түсіп жүрген екен. 

					1.	Ақынның айтар ойын сақтап бүгінгі күнмен байланыстыра отырып, «Ақыл сенбей сенбеңіз...» деген тақырыпта сыни хабарлама жазайық.

					2. «Ғылым тапсам...» деген айдармен әдеби эссе жазайық. Эсседе өзіңнің қай салада жаңалық ашқың келетінін, оның өз отбасыңа, қоршаған ортаға қандай пайдасы болатынын айтуды ұмытпайық.

				Абайдың:	Мұны жазған білген құл – 

				Ғұламаһи Дауани,

				Солай депті ол шыншыл, – 

				деген жолдарындағы Ғұламаһи Дауани – ХІ ғасырдағы ғалымдардың бірі, ресми аты – Жалаладдин Мұхаммед ибн Асхад ад-Дауани, яғни бұл Мұхаммед Асхад баласы Дауан қыстағынан (Иранның Шираз деген қаласының маңында) шыққан оқымысты дегенді білдіреді. 

				Англияның Британия мұражайы 1922 жылы шығарған парсы тіліндегі еңбектер-дің библиографиясында Ғұламаһи Дауанидің оннан астам еңбектерінің аты аталады.

				Ғұламаһи Дауанидің кітаптары 1880, 1881 жылдары Калькутта қаласында, ал 1889 жылы Лондонда басылғаны анықталып отыр. Шамасы Абай қолына Ғ.Дауанидің кітаптары осы басылымдары арқылы жеткен болуы керек1.

				Абайдың қарасөздері

				Абайдың 1890–1898 жылдар ара-лығында жазылған біралуан шығар-масы қарасөздер деп аталады. Олардың жалпы саны – қырық бес. Абай өлеңдерінде айтылатын ойдың үнемі оқырманға түсінікті бола бермесін ескеріп, біршама ойларын қарасөз түрінде берген. М.Әуезовтің сөзімен айтсақ, Абайдың қарасөздері сюжет-ті шығармалар емес. Бұрынғы жазу-шылар қолданған естелік, мемуар да емес. Стиль, мазмұн жағынан алғанда, осы шығармалар – Абайдың өзі тапқан көркемсөздің бір түрі. 

				
					1 Мырзахметұлы М. Абайтану. 1-кітап. Астана: Деловой мир, 2010.	

				

				
					
						
							Шығармашылық зертхана

							Кері байланыс: «Білім кемесі»

								Кеме желкенін сәйкес түске бояп, тақырып 

								бойынша өз жетістігімізге баға берейік.

								Жасыл түс – толық түсінік пен белсенділік.

								Сары түс – қиындық пен толқыныс.

								Қызыл түс – түсініксіздік пен алаңдаушылық.

					Ә.Қастеев. Абай суреті

				Қарасөздерде ақын өмір сүрген кезеңінің ғана емес, жалпы адамзатқа тән түрлі мәселелер сөз болады. Ақынның қарасөздері тыңдаушымен әңгімелесіп отырғандай, кейде ақынның өзімен-өзі сырласып, сұхбаттасып отырғандай әсер етеді. 

				Достар!

				Қазақ халқының танымында қара сөзі тек қана түр, түс атауын ғана білдірмейді. Қара шаңырақ, қара халық, қара орман, қара шал, қара бала, қара қыз деген сөздердегі қара сөзі – қасиет пен киенің символы. 

				Қарасөз қазіргі орфографияда бірге жазылып, әдебиет термині ретінде оқытылады. 

					Ал Абайдың қарасөздері деген қандай сөз? Оларда не туралы айтылады? Осы сұрақтардың жауабын ақын қарасөздерін оқығаннан соң білетін боламыз. 

				Бірінші сөз

				Бұл жасқа келгенше жақсы өткіздік пе, жаман өткіздік пе, әйтеуір бірталай өмірімізді өткіздік: алыстық, жұлыстық, айтыстық, тартыстық – әурешілікті көре-көре келдік. Енді жер ортасы жасқа келдік: қажыдық, жалықтық; қылып жүрген ісіміздің баянсызын, байлаусызын көрдік, бәрі қоршылық екенін білдік. Ал енді қалған өмірімізді қайтіп, не қылып өткіземіз? Соны таба алмай өзім де қайранмын.

				Ел бағу? Жоқ, елге бағым жоқ. Бағусыз дертке ұшырайын деген кісі бақпаса, не албыртқан көңілі басылмаған жастар бағамын демесе, бізді құдай сақтасын!

				Мал бағу? Жоқ, баға алмаймын. Балалар өздеріне керегінше өздері бағар. Енді қартайғанда қызығын өзің түгел көре алмайтұғын, ұры, залым, тілемсектердің азығын бағып беремін деп, қалған азғана өмірімді қор қылар жайым жоқ.

				Ғылым бағу? Жоқ, ғылым бағарға да ғылым сөзін сөйлесер адам жоқ. Білгеніңді кімге үйретерсің, білмегеніңді кімнен сұрарсың? Елсіз-күнсізде кездемені жайып салып, қолына кезін алып отырған-ның не пайдасы бар? Мұңдасып шер тарқатысар кісі болмаған соң, ғылым өзі – бір тез қартайтатұғын күйік.

				Сопылық қылып, дін бағу? Жоқ, ол да болмайды, оған да тыныш-тық керек. Не көңілде, не көрген күніңде бір тыныштық жоқ, осы елде, осы жерде не қылған сопылық?

				Балаларды бағу? Жоқ, баға алмаймын. Бағар едім, қалайша бағу-дың мәнісін де білмеймін, не болсын деп бағам, қай елге қосайын, қай қарекетке қосайын? Балаларымның өзіне ілгері өмірінің, білімінің пайдасын тыныштықпенен көрерлік орын тапқаным 

				жоқ, қайда бар, не қыл дерімді біле алмай отырмын, не бол деп бағам? Оны да ермек қыла алмадым.

				Ақыры ойладым: осы ойыма келген нәрселерді қағазға жаза берейін, ақ қағаз бен қара сияны ермек қылайын, кімде-кім ішінен керекті сөз тапса, жазып алсын, я оқысын, керегі жоқ десе, өз сөзім өзімдікі дедім де, ақыры осыған бел байладым, енді мұнан басқа ешбір жұмысым жоқ.

							Жас ғалымға көмек

						

					

					
						
							Жанр (франц. genre, лат. generіs – түр, тек) – өнердің барлық түрлерінде қалыптасқан іштей жіктелім жүйесі. Мысалы, музыкада: ән, күй, романс, симфония сияқты жанрлар бар болса, бейнелеу өнерінде: натюрморт, пейзаж, портрет сияқты жанрлар болады. 

							Әдебиеттегі жанр – белгілі бір дәуірде қалыптасқан, ортақ белгілері бар көркем шығармалар түрлерінің жүйесі. Әдебиетте айтыс, жыр, әңгіме, роман, эпопея т.б. жанрлар бар.

						

					

				

					1.	Абай өз шығармаларын неліктен қарасөз деп атады деп ойлайсыңдар?

					2.	Қарасөз қандай жанрға тән? 

					3.	Ақынның Бірінші қарасөзінде қандай мәселелер көтерілген? 

					4.	Ақынның осы қарасөзді жазудағы мақсатын қалай түсінесіңдер?

					1.	Қарасөздегі негізгі ойды анықтап, жұбымызбен талдайық.

					2.	Бес топқа бөлініп, төмендегі сұрақтарға жауап беріп, осындағы автор бейнесінің қалай көрінетіндігін анықтайық. 

						1-топ. Ел бағу дегенді қалай түсінесіңдер? Абайдың көзқарасы қандай?

					2-топ. Ақын неліктен мал баға алмаймын дейді? 

				 3-топ. Ғылым бағу деген не? Абай ғылым бағумен келіседі ме? 

				 4-топ. Абай не үшін сопылық қылып, дін бағу үшін тыныштық керек 	дейді? Дін бағуды қалай түсіндірер едіңдер?

					5-топ. Бала бағу туралы ақын не дейді?

					3.	Төмендегі сызба-үлгіге қарап, Бірінші қарасөздегі көркем ауыстыруларға мысал келтірейік. Аталған көркемдегіш құралдарды ақын не үшін қолданды деп ойлайсыңдар?

							Тілемсек – біреуге емінген, сұрамсақ, сұраншақ, тіленшек адам деген мағынада. 

							Күйік – мағынасы өте көп: Бұл жерде: қайғы, мұңға бату, жалғызсырау.

							Дамыту (градация)

							Құлдырату (литота)

					1.	Абайдың өлеңдері мен қарасөздеріндегі ғылым туралы айтылатын пікір-көзқарастарын салыстырайық. Қандай алшақтық немесе ұқсастық байқағанымызды айтайық.

					2. «Абай шығармаларының өміршеңдігі неде?» тақырыбында сауалнама жүргізіп, қорытындысының салыстырмалы анализін жасайық.

					1.	Хакім Абайдың «Ғылым бағарға да ғылым сөзін сөйлесер адам жоқ» деген пікіріне бүгінгі күн тұрғысынан жауап жазайық. 

					2.	http://bilimland.kz сайтын пайдаланып, Абайдың осы қарасөзін аудио нұсқада тыңдайық. Ерекше ұнаған тұстарына қатысты өз пікірімізді екі-үш сөйлеммен түйіндеп жазып қояйық.

					3.	«РАФТ» әдісі бойынша хат жазайық. 

				 Рөл – Абай;	Аудитория – жасөспірімдер;	

					Форма – хат; Тақырып: «Бес нәрседен қашық бол». 

				Жетінші сөз

				Аңдатпа

				•	«Тегінде, адам баласы адам баласынан ақыл, ғылым, мінез, ар деген нәрселермен озады. Бұдан өзге нәрсеменен оздым ғой демектің бәрі де ақымақшылық» деген Абай атамыз Он сегізінші қарасөзінде. Мінез деген не нәрсе? Адам туғанда қандай мінезбен туады? 

					Абайдың Жетінші қарасөзінде жоғарыдағы мәселелер туралы айтылады. Олай болса, Жетінші қарасөзден үзінді тыңдайық (5-аудио).

					1.	Тыңдаған үзіндіде не туралы айтылады?

					2.	Ақын бала анадан туғанда қандай мінезбен туады дейді? Сендер мінездің қандай түрін білесіңдер?

					3.	Дүние сыры дегенді қалай түсінесіңдер?

					4.	Тыңдалым барысында қандай сөздер есімізде ерекше сақталды?

							Артық болмас білгенің...

							Достар, ақын Мағжан Жұмабаевтың Абайға арнаған: 

							Шын хакім, сөзің асыл – баға жетпес,

							Бір сөзің мың жыл жүрсе, дәмі кетпес.

							Қарадан хакім болған сендей жанды

							Дүние қолын жайып енді күтпес, – 

							деген өлең жолдарындағы хакім сөзінің мағынасын білеміз бе?

							Хакім – араб тілінен енген сөз, данышпан, дана адам, әкім деген ұғымдарды білдіреді. Хакім тек пайдалы іліммен шұғылданып, ізгі істер жасайтын, әр құбылыстың астарындағы құдірет сырды көре білетін ерекше жан. Отыз сегізінші қарасөзінде хакім сөзін әлденеше рет қолданған Абай «Әрбір ғалым – хакім емес, әрбір хакім – ғалым» деген екен.

					1.	Төмендегі кестені пайдаланып, тән құмары мен жан құмары деген не екенін анықтайық. 

							Тән құмары деген не?

						

					

					
						
							Жан құмары деген не? 

							ішсем-жесем...

							көрсем-білсем...

					2.	Бізде тән құмары мен жан құмарының қайсысы басым болу керектігі турасында ойымызды айтайық. 

					1.	«Адамның мінезі туа қалыптасады немесе жүре қалыптасады» деген пікірге көзқарасымызды білдірейік.

					1.	Абай осы қарасөзінде: «Дүниенің көрінген һәм көрінбеген сырын түгел-деп, ең болмаса денелеп білмесе, адамдықтың орны болмайды. Оны білмеген соң ол жан адам жаны болмай, хайуан жаны болады», – дейді.

					Венн диаграммасы арқылы Абай айтқан адам жаны мен хайуан жаны деген ұғымдарды салыстырып, өз ойымызды айтайық.

					2.	Әлихан Бөкейханның «Ұлтына, жұртына қызмет ету – білімнен емес, мінезден» деген пікірін Абайдың қарасөзімен қалай байланыстырар едіңдер? Топта талқылайық.

					Достар, хакім Абайдың Жетінші қарасөзінің жалғасын оқиық.

				...Әзелде Құдай Тағала хайуанның жанынан адамның жанын ірі жаратқан, сол әсерін көрсетіп жаратқаны. Сол қуат жетпеген, ми толмаған ессіз бала күндегі «Бұл немене, ол немене?» деп, бір нәрсені сұрап білсем екен дегенде, ұйқы, тамақ та есімізден шығып кететұғын құмарымызды ержеткен соң, ақыл кіргенде орнын тауып ізденіп, кісісін тауып сұранып, ғылым тапқандардың жолына неге салмайды екенбіз?

				Сол өрістетіп, өрісімізді ұзартып, құмарланып жиған қазынамызды көбейтсек керек, бұл жанның тамағы еді. Тәннен жан артық еді, тәнді жанға бас ұрғызса керек еді. Жоқ, біз олай қылмадық, ұзақтай шулап, қарғадай барқылдап, ауылдағы боқтықтан ұзамадық. Жан бізді жас күнімізде билеп жүр екен. Ержеткен соң, күш енген соң оған билетпедік. Жанды тәнге бас ұрғыздық, еш нәрсеге көңілменен қарамадық, көзбен де жақсы қарамадық, көңіл айтып тұрса, 

							Адам жаны

						

					

					
						
							Хайуан жаны

				сенбедік. Көзбен көрген нәрсенің де сыртын көргенге-ақ тойдық. Сырын қалай болады деп көңілге салмадық, оны білмеген кісінің несі кетіпті дейміз. Біреу кеткенін айтса да, ұқпаймыз. Біреу ақыл айтса: «Өз білгенің – өзіңе, өз білгенім – өзіме», «Кісі ақылымен бай болғанша, өз ақылыңмен жарлы бол», – дейміз, артығын білмейміз, айтып тұрса ұқпаймыз.

				Көкіректе сәуле жоқ, көңілде сенім жоқ. Құр көзбенен көрген біздің хайуан малдан неміз артық? Қайта, бала күнімізде жақсы екенбіз. Білсек те, білмесек те, «білсек екен» деген адамның баласы екенбіз. Енді осы күнде хайуаннан да жаманбыз. Хайуан білмейді, білемін деп таласпайды. Біз түк білмейміз, біз де білеміз деп надан-дығымызды білімділікке бермей таласқанда, өлер-тірілерімізді білмей, күретамырымызды адырайтып кетеміз. 

					1. Абай Жетінші қарасөзінде не деп ақыл айтады?

					2. Абай атап кеткен құмарлық туралы не ойлайсыңдар?

							Әзелде – әзел – ескі сөз: ғазиз, қымбат, қимас; ал әзелде – әуелде, о баста, баяғыда, 	бұрында деген.

							Ұзақ – үсті қара, басы бозғылт, қарға тұқымдас кішкентай жыл құсы. 

							Күретамыр – 1) қан жүретін үлкен тамырлар, негізгі қан жолы; 2) ауыспалы	мағынада негізгі тетік, өзек. Бұл жерде: адырайтып етістігімен қосылып 	қызараңдады, қызбалыққа салынды деген. 

					Б.Бәймен. Абай шығармаларына топтама

					3.	Жанның тамағы дегенді қалай түсінесіңдер? Мысал келтірейік.

					4.	Ақын адамның бойындағы жаман әдеттерді неге теңейді? Оқыған қарасөзден мысал келтіре отырып ойымызды нақтылайық. 

					1.	Осы қарасөздегі Абай бейнесін сипаттайық. Ақынға қандай мінездеме берер едіңдер?

					2.	Оқыған үзіндіден көркемдегіш құралдарды тауып, оларды ақын не үшін қолданғанын анықтайық. 

					3.	Төмендегі кесте бойынша талдау жасайық.

				 

					1.	«Көкіректе сәуле жоқ, көңілде сенім жоқ. Құр көзбенен көрген біздің хайуан малдан неміз артық?» деген жолдардағы ақынның айтпақ ойын өмірден алынған мысалдармен жинақтайық.

					2.	«Ұйқы, тамақ та есімізден шығып кететұғын құмарымызды, ержеткен соң, ақыл кіргенде, орнын тауып ізденіп, кісісін тауып сұранып, ғылым тапқандардың жолына неге салмайды екенбіз?» деген Абайдың сұрағына жауап беріп көрейік.

					3.	«Жанды тәнге бас ұрғыздық, еш нәрсеге көңілменен қарамадық, көзбен де жақсы қарамадық, көңіл айтып тұрса, сенбедік. Көзбен көрген нәрсенің де сыртын көргенге-ақ тойдық» деген жолдарда Абай неге алаңдаулы? Қазіргі таңда Абай айтқан осы мәселе өзекті ме? Өз бағамызды берейік.

					1.	Абай ақын бір өлеңінде:

				Малда да бар жан мен тән,	

				Ақыл, сезім болмаса.	

				Тіршіліктің несі сән,

				Тереңге бет қоймаса? – 

				дейді. Қалай ойлайсыңдар, осы шумақтағы ой мен тыңдаған үзіндінің арасында байланыс бар ма? Ойымызды түйіндеп шағын сыни хабарлама жазайық.

				
					[image: ]
				

				
					[image: ]
				

				
					
						[image: ]
					

					
						[image: ]
					

					
						
							Жас ғалымға көмек

						

					

					
						
							Қарасөз немесе ғақлия – қарасөздің мағынасын белгілі ғалым Ғ.Есім былай дейді: «...Абай ойына келген нəрселерін еркін айту үшін өзі арнайы жанр ойлап тапқан. Ол – сөз жанры. Ақынның қарасөздері – нағыз еркін ойдың жанры. Мұнда ешқандай бір дəстүрге, тəсілге бағынушылық жоқ. Ой еркін айтылған, мазмұн өзіне лайықты форма тапқан. Көптеген философтар ойларын формаға бағындырып не-месе жүйе құрып əуре болғанын білеміз. Абай болса, ондай істермен айналыспаған, өзінің айтқысы келген ойларын еркін білдірген...»

							Құдай Тағала адам жанын хайуан жанынан артық жаратқан дейді?

						

					

					
						
							Біз түк білмейміз, білмесек те таласамыз дейді?

							Бала күнімізде жақсы едік дейді?

						

					

					
						
							Хайуан малдан неміз артық дейді?

				Отыз бірінші сөз

				Естіген нәрсені ұмытпастыққа төрт түрлі себеп бар: әуелі – көкірегі байлаулы берік болмақ керек; екінші – сол нәрсені естігенде я көргенде ғибратлану керек, көңілденіп, тұшынып, ынтамен ұғу керек; үшінші – сол нәрсені ішінен бірнеше уақыт қайтарып ойланып, көңілге бекіту керек; төртінші – ой кеселі нәрселерден қашық болу керек. Егер кез болып қалса, салынбау керек. Ой кеселдері: уайымсыз салғырттық, ойыншы-күлкішілдік, я бір қайғыға салыну, я бір нәрсеге құмарлық пайда болу секілді. Бұл төрт нәрсе – күллі ақыл мен ғылымды тоз-дыратұғын нәрселер. 

					1.	Арамызда көріп жүрген ұмытшақ адамдарға Абайдың осы қарасөзі негізінде ақыл-кеңес ұсынайық. Төрт түрлі себепті төрт топқа бөліне отырып түсіндірейік. 

					1-топ. – көкірегі байлаулы берік болмақ керек.

					2-топ. – сол нәрсені естігенде я көргенде ғибратлану керек, көңілденіп, 	тұшынып, ынтамен ұғу керек.

					3-топ. – сол нәрсені ішінен бірнеше уақыт қайтарып ойланып, көңілге 	бекіту керек.

					4-топ. – ой кеселі нәрселерден қашық болу керек.

					2.	Берілген кестені пайдаланып, Абай айтқан ой кеселдеріне өз анықта-мамызды ұсынайық.

				
					Ой кеселдері

				

				
					Менің түсінгенім

				

				
					1

				

				
					Уайымсыз салғырттық

				

				
					2

				

				
					Ойыншы-күлкішілдік

				

				
					3

				

				
					Қайғыға салыну

				

				
					4

				

				
					Бір нәрсеге құмарлық

				

					1.	Абай қарасөздерінен қандай өмірлік ұстаным шығаруға болады деп ойлайсыңдар? Өз өмірлеріңе, іс-әрекеттеріңе септігін тигізетін қорытынды жасай алдыңдар ма? Сараптама жасайық.

					2.	Абай қандай құндылықтарды сөз етеді? Бұл құндылықтардың адамзат үшін маңызы қандай? Нақты дәлелдер келтірейік.

					1.	Абай айтқан ой кеселдерінен құтылудың жолын көрсетіп сыни хабарлама жазайық. 

					2.	Абай ізімен ақын өмір сүрген заманды қазіргі қоғаммен салыстыра отырып, көркемдегіш құралдарды пайдаланып күнделік формасында (күнін, уақытын, орнын көрсете отырып) түйінді ойлар жазайық.

					Жидебайдағы Абай ескерткіші

				Абай екі шешесінің төл баласы болып жүрген кішкене кезінде мінез жағына аңқау, нанғыш және тентектеу бала болса керек. Бірақ сол кішкене күнінде-ақ өзге балалар-дан ерекшелігі – үйге қонған қонақтың әлдеқалай айтқан ертегі сияқты әңгімелерін құлай тыңдайды екен. 

				Оқуға өзімен бірге оқыған үлкен-кіші балалардың барлығынан неғұрлым зейінді, ұғымтал және ерекше ықыласты болған. Дәрісте арабша кітаптан молдасының бір оқып берген сөздерін екінші ретте кітапқа қарамай, өзі жатқа айтып шыға алатын-дай зерек болған деседі. Сондықтан барлық артылған уақытты Абай өз бетімен өзі сүйген кітаптарын оқуға жұмсаған. Өз бетімен оқитын кітаптары – араб, парсы, түркі жұрттарының ақындары. Одан соң сол тілдерде жазылған ертегі, дастан, қисса сияқты нәрселер. 

				Сол бала күнінде жаттаған кей сөздері ұлғайып, кәрілікке жеткен уақытына шейін есінен шықпаған, ұмытылмаған. Абайдың баласы Тұрағұлдың айтуынша, балалары оқып жүрген кітаптардың ішіндегі кейбір сөздерді, пәлен кітаптың пәлен бетінде деп жаңылмай, жатқа айтып отырушы еді дейді1.

				
					1 Әуезов М. Абайды білмек парыз ойлы жасқа. Алматы: Санат, 1997. 

							Кері байланыс: «Зерде»

							А.Құнанбайұлының қарасөздерін оқу барысында алған ақпараттарымызды тұжырымдап, өз жетістігімізге баға берейік.

							Білім – тақырып бойынша алған

							ақпараттарым.

							Эмоция – сабақтағы көңіл күйім.

							Баға – жетістігіме беретін бағам.

							Сын – өз бойымда нені дамытуым керек?

							Идея – маған келген жаңа ой.

						

					

				

				
					
						
							Шығармашылық зертхана

				«Күннен де, – деген сөз бар, – ғылым жарық»,

				Жас күнде қалған жақсы білім алып.

				Ұлғайған соң түспей қап уысыңа,

				Өкініп жүрме, балам, қапы қалып.

				Талаптан, жас күніңде ғылым ізде,

				Елірме, еріншектік тілге нанып.

				Әріп Тәңірбергенов

			

		

		
			
				МЕН БАЛАҢ ЖАРЫҚ 

					КҮНДЕ СӘУЛЕ ҚУҒАН...

				МЕН БАЛАҢ ЖАРЫҚ КҮНДЕ СӘУЛЕ ҚУҒАН...

				«Мен балаң жарық күнде сәуле қуған» деп аталатын тарауда біз:

				Қысқа ғана ғұмырында «Шығамын тірі болсам адам болып» деп алдына үлкен мақсат қойып, соған жетуде еш қиындыққа мойы-маған С.Торайғыров жырларын оқимыз.

				Достар, балалық шақ адамның ең бақытты кезі дейміз. Алай-да барлық баланың балалық шағы бақытты бола бере ме? С.Мұрат-бековтің «Жусан иісі» шығармасы мен О.Бөкейдің «Тортай мінер ақ боз ат» шығармасынан осындай қиын тағдырлы құрдастарымыздың басынан кешкен түрлі оқиғаларын білеміз. 

				Ал қазақ палуаны Қажымұқанның жалшылықтан әлемге әйгілі палуанға айналу жолы суреттелген Қ.Әбдіқадыровтың «Қажымұқан» повесінде спорт деген сиқырдың сан қырымен танысамыз. 

				Әдебиет атты мөлдір әлемде ең ойлы оқырман өзіміз боламыз деп сенеміз!

				Сұлтанмахмұт Торайғыров(1893–1920)

				Сұлтанмахмұт Торайғыров – ақын, публицист, ағартушы, қоғам қайраткері. Ол 1893 жылдың 28 қазан күні қазіргі Солтүстік Қазақстан облысы, Ш.Уәлиханов ауданында дүниеге келген. Жастай анасынан айырылған зерек баласын әкесі Шоқпыт алты жасынан хат танытып, 1902–1907 жылдары ауыл молдасына оқуға берген. 1908–1910 жылдары Сұлтанмахмұт Баянауылдағы медреседе білім алады. Оның әдебиетке қызығушылығын оятып, рухани, саяси білімін арттыруға көмектескен Нұрғали деген ұстазы болады.

				Сұлтанмахмұт – ағартушы ақын. С.Торайғыров өлең жазуын шамамен он үш жастан бастаған. Ауыл молдасынан оқып жүргенде жазған «Секілді өмір қысқа жарты тұтам» атты өлеңінде ол өзінің оқығысы келетінін, ақын болғысы келетінін айтқан. Бар арманы оқу-білім болған С.Торайғыров 1912 жылы Троицк қаласындағы медресеге оқуға түседі. Алайда ақын денсаулығының нашарлауы себепті оқуын жалғастыра алмай, амалсыздан еліне қайтады. Жаздай елінде бала оқытып, күзде Троицкіге қайта оралады. Ақынның осы кездері жазылған «Оқудағы мақсат не?», «Анау-мынау», «Зарлау», «Дін», «Оқу» және т.б. сынды өлеңдері өнер-білімге үндеуге арналса, «Бір адамға», «Байлық», «Кедейлік» сияқты өлеңдері әлеуметтік теңсіздік мәселесін көтерген. 

				Сұлтанмахмұт – публицист. 1913 жылдың күзінде Троицкіге қайтқан ақын «Айқап» журналына жауапты хатшы болып жұмысқа орналасады. Осы журнал бетінде «Өлең һәм айту-шылар», «Қазақ тіліндегі өлең кітап-тары жайынан» және т.б. мақалалары жарияланады.

				Сұлтанмахмұт – эпик ақын. Ақын өмірден көрген түрлі әділетсіздіктер мен әлеуметтік теңсіздікке арналған көптеген поэмалар мен романдар жаз-ды. Атап айтсақ, «Қамар сұлу» (1913), «Кім жазықты?» (1915) романдары, «Адасқан өмір» (1918), «Кедей», «Айтыс» (1919) поэмалары және т.б. 

				Сұлтанмахмұт 1914 жылы жазда туған елі Баянауылға оралып, ел ішін-де мәдени-ағарту жұмысын жүргізетін «Шоң серіктігі» деген ұйым ашпақ болады. Алайда ол ісі жүзеге аспаған соң, орысша оқу іздеп Семейге барады. Онда ойлаған оқуына түсе алмай, Қатонқарағайда жалданып бала оқытады. 1916 жылдары Томскіде орысша оқиды әрі емделеді. Қаржысы таусылып көп қиындық көрсе де «...бір тиыным қалғанша оқимын. Содан соң тұрмыс қандай жүк салса да көтерем. Бірақ көңілім оқуда болмақ» деп қайсарлық танытқан ақын осылайша Томскіде 5–6 ай оқиды. 

				С.Торайғыров – Алаш ақыны. Ол 1917 жылы құрылған «Алаш» партиясының жұмыстарына қатынасып: 

				Алаш туы астында,	Енді ешкімнің Алашты

				Күн сөнгенше сөнбейміз.	Қорлығына бермейміз, – 

				деп жырлаған ақын алғашқылардың бірі болып Алаш идеясын қолдайды. Ақынның бұл «Алаш ұраны» өлеңі алашордашылардың әнұранына айналды. 

				Мен қазақ, қазақпын деп мақтанамын,

				Ұранға «Алаш» деген атты аламын.

				Сүйгенім – қазақ өмірі, өзім – қазақ,

				Мен неге қазақтықтан сақтанамын! –

				деп жырлаған ақын Алаш көсемдерін халыққа таныстыру мақса-тында «Таныстыру» (1918) атты поэмасын жазды. 

				Аталған поэмасында ақын: «Дулатов, Байтұрсынов, Бөкейханов... Бірі – күн, бірі – шолпан, бірі – айым», – деп Алаш зиялыларына баға береді. 

			

		

		
			
				
					С.Торайғыров (сол жағында) және П.Әбуталипов. Троицк, 1913.

				1914 жылы жазған «Жақсылық көрсем өзімнен» өлеңінде:

				Жақсылық көрсем өзімнен, 

				Жамандық көрсем өзімнен. 

				Тағдыр қылды деулерді, 

				Шығарамын сөзімнен. 

				Өзім қылдым деулерді, 

				Таса қылман көзімнен, – 

				деп жырлаған оптимист ақын 1920 жылдың 21 мамыр күні көкірек ауруынан қайтыс болады. «Тым болмаса екі жыл тұрмадым, іштегіні түгел жарыққа шығара алмай кетіп барамын» деп бастаған еңбектерін аяқтай алмағанына өкініш білдіріпті. Бұл кезде ол небәрі 27 жаста еді. Ақынның ғұмыры келте болғанымен, кейінгі ұрпаққа қалдырған еңбектерінің ғұмыры ұзақ болды. «Неге жасаймын?» өлеңінде:

				...Жасамаймын: «Еңбектің

				Жемісін көзбен көрем», – деп.

				Жасаймын: «Бір қолғабыс

				Кейінгіге берем», – деп, –

				деген Сұлтанмахмұт ақынның арманы да осы болса керек. 

				«Шығамын тірі болсам адам болып» өлеңі

				Аңдатпа

				Достар! 

				• Тірі болу мен адам болу деген ұғымдарды қалай түсінесіңдер?

				• Қалай ойлайсыңдар, жаман адам мен надан адамның айырмашылығы бар ма?

					«Шығамын тірі болсам адам болып» өлеңін оқиық.

				Шығамын тірі болсам адам болып,

				Жүрмеймін бұл жиһанда жаман болып.

				Жатқаным көрде тыныш жақсы емес пе,

				Жүргенше өмір сүріп надан болып.

				Мен балаң, жарық күнде сәуле қуған,

				Алуға күнді барып белді буған.

				Жұлдыз болып көрмеймін елдің бетін,

				Болмасам толған айдай балқып туған.

				Бұл сөзім асып айтқан асылық емес,

				Ойында оты барлар асылық демес.

				Тебем деп тірі болсам надандықты,

				Серт етіп, өз-өзіме еткем егес. 

					1.	Өлең жолдарынан ақынның негізгі идеясын анықтайық.

					2.	Тірек сөздерді пайдалана отырып, өлең мазмұнын ашатындай мақал- мәтелдер, қанатты сөздер айтайық.

					1.	«Мен балаң жарық күнде сәуле қуған,

						Алуға күнді барып белді буған» деген үзіндіні жұппен талқылайық. Автор жарық күн, сәуле деп нені айтып отыр?

					2.	«Кезбе шолу» стратегиясы арқылы бір-бірімізбен пікірлесейік. Үлгі:

					Пікірлесу барысында төмендегі кестені пайдаланайық.

				
					Тірек сөздерді атайық

				

				
					Өлең мазмұнын түсіндірейік

				

				
					Өз тарапымыз-дан түйін, шешім ойластырайық

				

					3.	Өлең жолының мазмұнын ашатындай тірек сөздің бірін таңдап, төмендегі күн пішінді графикалық органайзерге жазайық. «Неліктен?» сұрағына жауап беретіндей етіп жұлдызша пішінін толтырайық. Үлгі: 

				1.	Серт беру дегенді қалай түсінеміз? Қалай ойлайсыңдар, ақын сертінде тұрды ма? Өзіндік тұжырым жасайық.

				2.	С.Торайғыровтың көтерген мәселесі қазіргі таңда өзекті ме? Осы мәселенің шешілуіне қатысты өз бағамызды беріп көрейік.

				1.	Төменде берілген үш тақырыптың бірін таңдап, эссе жазайық: 1) «Менің үлкен арманым...»; 2) «Мақсат қоя білеміз бе?»; 3) «Мен елімнің жұлдызы боламын!» 

							Артық болмас білгенің

							Сұлтанмахмұт Торайғыров Абай мұрасын алғаш зерттегендердің бірі болды. Бұл туралы академик Зәки Ахметов: «Сұлтанмахмұт – Абай дәстүрін дамыта түсушілердің бірегейі әрі ақын мұрасының әлеуметтік тамырын тереңірек танығандардың бірі. С.Торайғыров – Абайдың ақын-дық дәстүрін дамытушы өнерпаз», – дейді. «Абай ұстаз да, сөз ұғатын ынталы талантты жастардың бәрі – шәкірт» (М.Әуезов) деген тоқтаммен С.Торайғыров та екінші топтағы шәкірт, яғни ынталы талантты сөз ұғатын Абай шәкірті деп қарау ұсынылған.

						

					

				

					Өзін ұлы Абайдың шәкірті санаған Сұлтанмахмұттың шәкірт ретіндегі ой-арманын білу үшін, өлеңін мұқият оқиық.

				«Шәкірт ойы» өлеңі

			

		

		
			
				Қараңғы қазақ көгіне,

				Өрмелеп шығып, күн болам!

				Қараңғылықтың кегіне,

				Күн болмағанда, кім болам?

				 Мұздаған елдің жүрегін,

				 Жылытуға мен кірермін!

				Еңбек, бейнет тарауы

				Рақатқа сарқылар.

			

		

		
			
				Қыздырып күннің қарауы

				Надандық теңізі тартылар.

				  Орны отайып көгерер,

				 Қызығын жайлап ел көрер.

				Тұрмыс, тағдыр – бірі де

				Бұл мақсұттан бұра алмас.

				Қаһарман Рүстем, Әлі де

				Бұрам деп жолда тұра алмас.

			

		

		
			
				Сыланған жардың күлісі,

				Алдандырмас бір ісі. 

					1.	С.Торайғыров қандай мәселені көтеріп отыр?

					2.	Өлең жолдарына негіз болып тұрған сөздерді табайық.

					3.	Өлең мазмұнын түсініп оқып, жаттап алайық.

					1.	Қараңғылықтың кегі, мұздаған елдің жүрегі, надандық теңізі сөздерін қандай сөздермен алмастырар едік? Не себепті?

					2.	Қараңғы қазақ көгіне, 

					Өрмелеп шығып, күн болам! 

					Қараңғылықтың кегіне, 

					Күн болмағанда, кім болам? 

					Мұздаған елдің жүрегін, 

					Жылытуға мен кірермін! –

				 деген Сұлтанмахмұт Торайғыровтың өлең жолдарын «Шығамын тірі болсам адам болып» өлеңімен салыстыра отырып талдаңдар. Өз талдау-ларыңды төмендегі кестеге салыңдар.

				
					Ақын өмір сүрген кезеңдегі шәкірт ойы

				

				
					Бүгінгі шәкірттердің ойы

				

					3.	Өлең жолдарының негізгі идеясын басшылыққа алып, еліне, халқына қызмет ететін тұлғаның моделін жасайық. Оны топ алдында қорғайық. 

					1.	М.Әуезовтің «Халықты халықпен, адамды адаммен теңестіретін нәрсе – білім» деген сөзі бар. Осы пікір мен өлең жолдарында байланыс бар ма? Жұбымызбен талқылайық.

					2.	Өз еліміздің «күні» болып жарқырау үшін не істеу керек деп ойлай-сыңдар? Шағын таныстырылым жазып, топ ішінде қорғайық.

					3.	«Жарқын болашақ негізі неде?» тақырыбы төңірегінде сауалнама жүр-гізейік. Сауалнама негізінде диаграмма құрастырайық. Үлгі: 

					1. Сендердің ойларыңша жарқын болашақ деген не?

					a) Бақытты болашақ

					b) Еліміздің өркендеуі

					c) Менің ойымша, ________________

					2. Болашағың жарқын болуы үшін қандай әрекеттер жасап жүрсің?

					a) Сабағымды жақсы оқып жүрмін

					b) Ата-анамның кеңесін үнемі тыңдаймын

					c) Мен әлі ештеңе жасап жатқан жоқпын

					3. Біздің еліміздің өркендеуі сенің жарқын болашағыңа әсер ете ме?

					a) Елімнің өркендеуі менің болашағыма өз әсерін тигізеді

					b) Өз дамуым өзіме әсер етеді

					c) Мен оны әлі қарастырмадым

				«Жарқын болашақ негізі неде?» сауалнамасының қорытындысы

							Жиһан – бүкiл дүниежүзi, әлем.

							Асылық – астамшылық, күпipлiк, артықкетушілік, кесірлік.

							Егес – негізі дау-шар, ерегіс, жанжал, керіс, қақтығыс, ұрыс, талас-тартыс. Бұл жер-	де: «өз-өзіме еткем егес» деп поэтикалық қолданысқа еніп, өзіме серт бердім	деген мағына беріп тұр.

						

					

				

					1.	Өлеңдегі қаһарманды анықтап, оған тән қасиеттерді жинақтап көрсе-тейік.

					2.	Ақын қолданған көркемдегіш құралдарды тауып, түрлерін анықтайық.

					«Алашұлы» тобының орындауында «Алаш ұраны» әнін тыңдайық. https://www.youtube.com/watch?v=h7oYLPTW5KY.

							Жас ғалымға көмек

						

					

					
						
							Қаһарман – әдеби шығармадағы жағымды қасиеттерге ие немесе мінезінен жағымды қасиеттер басым байқалатын, авторлық идеалға сай келетін әрекет етуші тұлға, көркем бейне. 

							Әдеби қаһарман – қатардағы кейіпкерлерге, персонаждарға қарағанда жан-жақты сомдалған, толыққанды образ болып саналады. Көркем шығармадағы әрбір қаһарман кейіпкер бола алады, алайда әрбір кейіпкер қаһарман бола алмайды. Қаһарман өзге кейіпкерлерден, ең алдымен, сюжет дамытудағы маңыздылығымен ерекшеленеді, оның қатысуынсыз ешқандай сюжеттік оқиғалар болмайды.

							Кейіпкер – көркем шығармадағы оқиғаға қатысушы адам, әдеби образ. 

					1.	Өлеңді тыңдағанда қандай сезімде болдыңдар? 

					2.	Бұл өлең жолдарының шығу тарихы туралы не айта аламыз? Ұстазы-мыздың көмегімен осы жайлы мәліметтер біліп, сыныпта ой бөлісейік.

					1.	Төменде берілген өлең жолдарын жұбымызбен талқылайық. Сендер автордың қандай қасиеттерін жоғары бағалар едіңдер?

				Алаш туы астында,	

				Өлсек бірге өлдік біз.	

				Не жақсылық, не қайғы,	

				Көрсек бірге көрдік біз!

				Ішкі жанжал таласты.

				Күншілдікпен қарасты,

				Мына жерге көмдік біз!	

					2.	Төмендегі сызбаны пайдаланып, ақын бейнесін анықтайық. 

					1.«Алаш туы астында, күн сөнгенше сөнбейміз!» тақырыбында келешек ұрпаққа үндеухат жазайық. 

							Зерттейік!

							http://toraygirov.pavlodarlibrary.kz сайтын немесе өзге де ғаламтор көздерін пайдаланып, Сұлтанмахмұт Торайғыровқа арналған көркем шығармалар туралы ақпараттар жинайық. 

						

					

				

				...1920 жылдың жазында М.Әуезов Өскеменнен Семейге жүргелі кемеге отырар кезде оған өте өңді бүлдіршіндей бір келіншек келіп, өзін жедел таныстырып, ама-нат ретінде «Мына өлеңдерімді Сұлтанмахмұттың қолына ұстатсаңыз» деп, көз жа-сын бір сүртіп кетіп қалыпты. Өкінішке қарай, ол кезде Сұлтанмахмұт дүниеде жоқ болатын. Мұхаң оны білетін еді, бірақ асығыс әйелге ештеңе айта алмай қалады. Бұл Сұлтанмахмұт ұнатқан Бағила деген қыз еді. (Қыз да ақынды ұнатқанымен, әкесі Ере-жеп болыстың айтқанынан шыға алмай, бір байға ұзатылып кете барған екен). Мұқаң Бағиланың өлеңдерін оқып көріп қатты ұнатады да, пиджагының қалтасына салып қояды. Біраздан соң қараса, ілулі тұрған пиджагы жоқ болып шығады. Оны кеме-дегі жылпостардың бірі жымқырып кеткенін білген Мұқаң: «Пиджагымды қойшы, Бағиланың Сұлтанмахмұтқа жазған өлеңдерінен айырылып қалғанымды қарашы. Қап, бәле-ай!» – деп қатты өкініпті1. 

				
					1 Қазбалинов. Т. Сұлтанмахмұт өмірінен бір үзік сыр. Кітапта: Асау жүрек. Құраст. Құдабаев А. Павлодар: Сытина, 2010.

							Шығармашылық зертхана

							қайраткер

							Кері байланыс: «Жер қыртысы»

								С.Торайғыров өлеңдері бойынша жинаған білім қорымыз, тапсырмаларды орындау барысында қандай көңіл күйде болғанымыз, топта, жұпта қалай жұмыс жасағанымыз туралы ой қорытайық. 

								Қарым-қатынас

							

						

						
							
								Білім қоры

							

						

					

				

				Сайын Мұратбеков(1936–2007)

				С.Мұратбеков 1936 жылы 15 қазанда бұрынғы Алматы облысы, Қапал ауданына қарасты Қоңыр деген ауылда дүниеге келген. 

				Жазушының алғашқы шығармалары 1950 жылдардың аяғына таман жариялана бастаған. 1961 жылы «Менің қарындасым» атты алғашқы әңгімелер жинағы, одан кейін «Ауыл оты» (1964), «Көкорай» (1967), «Жабайы алма» (1972), «Дос іздеп жүрмін» (1973) атты кітаптары жарық көрген. 1989 жылы «Қалың қар», 1995 жылы «Өліара» повестері кітап боп шықты.

				Жазушының бірқатар шығармалары өзбек, татар, украин, бело-рус, әзірбайжан тілдеріне аударылған. С.Мұратбеков өзі де аударма саласында біршама еңбек еткен. Ә.Әлімжановтың «Жаушы» романын, «Көгілдір таулар», «Отырардан жеткен сый» повестерін, Алекс ла Гуманың «Тас ғалам» романын қазақ тіліне аударған. 

				Жазушыға 1998 жылы Қазақстан Республикасының еңбек сіңірген қайраткері атағы берілген. Ал 2006 жылы Қазақстан Республикасы Мемлекеттік сыйлығының лауреаты атанды. 

				
					
						
							 

						

					

					
						
							Артық болмас білгенің

							Сұлтанмахмұт еш уақытта өз айтқанынан басқаға көнгісі келмейтін. Мен бала кезімде Сұлтанмахмұтты екі рет жолықтырдым. Ұзын бойлы, ақ құбаша келген жігіт еді. Ауылға келгенде өзін басқадан жекелеп, ылғи ойға батумен, бір мәселелерді іздеумен уақытын алатын. Сұлтанмахмұтта ешбір жеңілтектік, бос сөзге үйір болу деген жоқ еді. Ол оқымаған жай халықтың арасында отырса да, ылғи мәдениет туралы әңгіме айтып отыратын. 

							Ол ауылда жүргенде дүйім адамның мінезін, психологиясын сынап, көңіліне жақпаған адамдар туралы отырған жерінде бір-екі ауыз өлең жазып қалдырып отыратын. Сұлтанмахмұттың бұл тәрізді жазған өлеңдерінің көбі жинақтарына кірмеген сияқты1. 

					1 Әлкей Марғұланның естелігінен. Кітапта: Дүние дөңгелегі айналады. Халықаралық Абай клубы. Алматы: Комплекс, 2009.

				«Жусан иісі» хикаясы

					Достар, жат елде жүріп сұлтан атанған Бейбарыс бабамыз туған жерін сағынғанда Дешті Қыпшақ даласынан өтетін саудагерлерге жусан ала келулерін тапсырады екен. Осылайша жусанды иіскеп, алыстағы елін есіне алып, сағынышын басатын көрінеді. Жусан иісі бұл әңгімеден қалай көрінеді екен, оқып көрейік. 

							Қара жусан

						

					

					
						
							Тықыр жусан

						

					

					
						
							Дермене жусан

						

					

				

				Жусан Қазақстанның барлық жерінде – шөл-шөлейтті далада, таулы жерлерде өседі. Оның 81 түрі бар.

				Жусан – құнарлы малазығы, дәрілік, бояуыш, тағамдық, дәруменді, эфир майлы өсімдік. Дәрілік түрлеріне: ащы жусан, дермене жусан, қара жусан жатады. Жусанның улы түрі де (таврий) кездеседі1.

				Кекілді бала – Аян немесе алғашқы кездесу

				Алыста қалған балалық шағым... Ойымнан: жарғақ сары тоны қаудырлаған, тобығы тайған сол аяғын сүйрете жүгіретін, шілбиген арық, ақсақ қара бала бір кетпейді. Көзімді сәл жұмсам-ақ: шуылдаған балалардың ең соңында сол аяғын жер сыпырғандай көлденең сүйретіп, ес қалмай далбақтай жүгіріп келе жатқан Аянды көргендей болам. Сондайда оның алқына шыққан әлсіз, жіңішке дауыспен: «Ей, тоқтаңдаршы, мен сендерге бүгін кешегіден де қызық ертегі айтамын», – деген жалынышты үнін естимін.

				Әуелде біз, балалар, оның ертегі айтатынын білгеміз жоқ. Ол әжесі екеуі біздің ауылға қырық екінші жылдың жазында көшіп келген. Мал дегеннен, тек бұзаулы қоңыр сиыры бар еді. Аянның әкесі майданға аттанып, туған анасы содан екі ай бұрын қайтыс болыпты. Біздің ауылда әжесінің жамағайын төркіндері бар екен, соларды сағалап келсе керек.

				
					1 Қазақстан ұлттық энциклопедиясы. 4-том. Алматы, 2002. 

				...Біз, балалар, көшеде екіге жарылып ап, қағазға топырақ орап, бұрқылдата лақтырып, атысып ойнап жүргенбіз. Ары өтіп, бері өткен кемпір-шал: «Желкең қиылғырлар-ай, соғыс аздай, бұл атысып ойнады дегенді қайдан шығарды осылар, басқа ойын аз ба-ей!..» – деп ұрсып-ұрсып қуып тастайды. Бірақ олар кетісімен қайта жиналамыз. Қайта атысамыз. Желсіз тымырсық күнде бұрқылдаған майтопырақ тұманша қалқып, шаңытып тұрып алады. Жуық арада сейіле қоймайды. Соның арасында тұншыға жүріп, көзіміз ғана жылтырап, бір-бірімізге «уралап» ұмтыламыз. Ойынның осындай бір қызу шағында біздің «атаман» – Садық кілт тоқтай қап:

				– Әй, анау кім-ей? – деген.

				Бәріміз сол нұсқаған жаққа қарадық. Анадай жерде: шолақжең ақ жейде, тізеден жоғары қысқа қара шалбар киген, кекіл шашы бар, мұнтаздай таза бір бала тұр екен. Біз қараған кезде ол өзінше әлдеқандай боп кейкиіп, екі қолын қалтасына сап шіреніп қойды.

				Ойынды тастай сала бәріміз бірдей топырлай жүгіріп әлгінің қасына келдік. Адам көрмегендей бір-бірімізді кимелеп, қоршалай, тұра қалдық. Үстіміздегі киімнің кімдікі қара, кімдікі ақ екенін біліп болмайды, баттасқан шаң-топырақ. Шетімізден ит талағандай алым-жұлым, алқа-салқамыз. «Бұл кім-ей? Қайдан келген-ей?» деп бірімізді-біріміз түртпектей береміз. Өзіне бастан-аяқ шұқшия қарап шықтық. Ол да сынағандай әрқайсымызды бір-бір шолып өтті. Біздің ұсқынсыз түрімізге көңілі толмаған сияқты шолақ танауын тыржитып қойды. Қоңырқай жүзі тершіп, маңдайындағы біркелкі етіп қиылған кекіл шашын үрлеп тұрды. Кекіліміз жоқ бізге оның сол қылығының өзі кереметтей сүйкімді көрініп, қызыға қарадық.

				– Кекілін қара-ей, өзінің, жаман әліне қарамай, – деп қағытып өтті Есікбай. Біз күлкіміз келмесе де, оның сөзіне қошемет білдіріп сықылықтай күлдік. Жаңа келген бала қызараңдап теріс айналып кетті.

				– Ә... Мен білдім, – деді Садық мақтана дауыстап. Онан соң әлгі баланың алдын орай өтіп: – Ей, бала, сендер кеше көшіп келдіңдер ғой, ә? Қоңыр сиырларың бар ғой, ә? – деді.

				– Иә, – деді томсырайып тұрған бала оның сөзіне күлімсіреп. – Қоңыр сиырымыз бар.

				– Атың кім?

				– Аян.

				Біз, бәріміз, тегіс ұмытып қалмайық дегендей: «Аян, Аян...» – деп күбірлесе қайталап қойдық.

				– Жүр, жолдас боламыз, – деді Садық оның аппақ білегінен қап-қара қолымен ұстай алып. Аян оның қолына қарады да қызараңдап тұрып, ақырындап білегін босатты.

				– Сендер жақ ыстық екен. Суға түспей қалай шыдайсыңдар? – деді.

				– Түсеміз. Анау арада тоспа бар. Жүр, түсейік. Суы во!.. – деп Садық ауылдың жоғарғы жағындағы шұңқыр-тоспаны жерге сыйғызбай мақтай жөнелді.

				Аян бізге қосылып солай қарай жүрді.

				Ауылға жаңа бір баланың келуі біз үшін нағыз мереке болатын. Әрқайсымыз оның көзіне түсіп қалуға тырысушы едік. Сондықтан бірімізден-біріміз артық көрінбек боп, әй кеп мақтанатынбыз.

				– Мен судың астында алпысқа дейін санап жата аламын... – деп бөсті Садық.

				– Менің де мынадай ақ көйлегім бар. Үлкен сандықта жатыр, апам кигізбейді, – деді көп үндемейтін Қосым тырнауық та.

				Қосым төбелескенде ылғи баж етіп кеп бетті тырнайтын, сон-дықтан тырнауық дейтінбіз, өзінен көп балалар қорқатын. Оған тек Есікбай ғана тік келуші еді. Қазір де ол:

				– Ой, кетші ары, тырнауық мысық. Сенің үйіңде алтын барын да білеміз, – деп ентелеп келе жатқан Қосымды көкірегінен итеріп жіберді.

				Есікбай сидаң бойлы, қол-аяғы қара қайыстай қатқан ұзын, жүгіргенде алдына жан салмайтын, өзі төбелесқор, сотқар бала еді. Кейде қараптан-қарап келе жатып әркімге бір ұрынатын жаман әдеті бар. Әлі жеткенді аяқтан шалып қап, болмаса басынан тоқай алып жылатып жіберетін.

				Қазір де ол Аянның алдында қыр көрсеткісі кеп:

				– Тырнағың қайсы-ей, мысық? – деп, Қосымды аяғынан шалып қалды. Қосым жалп етіп ұшып түсті де, терісі сыдырылған тізесін ұстаған күйі, көзі жасаурап қайта тұрды. Біраз жүргеннен кейін Есікбай оның басынан түйе тоқай ала бастады. Жылап жіберген Қосым тырнамақ боп ызақорлана ұмтылған, Есікбай оны ұзын қолымен тұмсықтата салып жіберді. Қосымның мұрнынан қан дірдектеп, бақырып үйіне кетті.

				Сол күні біз суға түсіп, күнге қақталып, кешке дейін тоспа басында ойнадық. Аян бұрыннан таныс адамдай етене боп кетті...

					1.	Аянды алғаш көрген кезде балалар қандай ойын ойнап жүр еді? Ол ойынды не үшін үлкендер жақтырмайтын?

					2.	Балаларға Аян қандай әсер қалдырды?

					3.	«Ауылға жаңа бір баланың келуі біз үшін нағыз мереке болатын», – дейді баяндаушы. Қазір қалай?

					1.	Ауыл балалары Сыдық, Қосым, Есікбайға мінездеме берейік. Олардың лақап аттарының сыртқы кескін-келбеттеріне, яки мінездеріне қатысы бар-жоғын анықтайық. 

					1.	Үзіндідегі ауыл балалары мен Аянның сырт келбеттерін салыстыра отырып, өзімізге ұнаған кейіпкердің суретін салайық.

					Аянның қандай бала екендігін және оның басынан қандай оқиғалар өтетінін білу үшін хикаядан үзінді тыңдайық (6-аудио). 

					1.	Тыңдаған үзіндіде қандай оқиға сөз болады?

					2.	Оқиға кімдердің арасында өрбіді?

					3.	Аянның ең жақсы қасиеті қандай еді?

					4.	Кейіпкерлердің іс-әрекетін суреттейтін етістіктерді атайық.

					5.	Төбелесті алғаш бастаған кім? Әлімжеттік сөзін басқа сөздермен баламалап, ұғымға өз анықтамамызды ұсынайық.

					6.	Қазіргі таңда осындай әлімжеттік көрсету орын ала ма? 

					1.	Хикаяттағы диалогтерден кейіпкерлер мінезін анықтайық.

					2.	Сендер үзіндідегі қай кейіпкердің әрекетін қолдар едіңдер? Неге? Оларға қысқаша сипаттама берейік.

					3.	Тыңдалған мәтінге сай атау берейік.

					1.	Аян мен Есікбай әрекеттерін салыстыра отырып баға берейік.

					2.	Салынатын сурет. 

					Жаз мезгілі. Шаңы шығып жатқан ауыл бейнесі. Көше бойында екі топқа жарылып бір топ бала ойнап жүр. Қолдарындағы қағазға оралған топырақты бір-біріне атып ойнап жатыр (артқы фон). Осы ойнап жатқан балаларды қызықтап (бергі фонда) орта бойлы, арықтау, шолақжең ақ жейде, қара шалбар киген бала қарап тұр. Оның жанында бойы ұзын, арық келген, қара торы, сотқар, жұпыны киінген екінші бала тұр.

					Аянның басынан тағы қандай оқиғалар өтетінін білу үшін, повестің жалғасын оқиық.

				...Күзде оқу басталып, жеті мен он жастың аралығындағы өңшең бірөңкей балалар бірінші класқа бардық. Бізді Иманжанов деген шашы аппақ қудай, қолы-басы тоңған адамша дірілдей қалшылдап, көзі қып-қызыл боп жасаурап отыратын қарт кісі оқытты. Бұл кісі денсаулығының нашарлауы себепті қаладан көшіп келген мұғалім екен. Бізге күн сайын үйінен әкелген қағазды бір-бір парақтан үлестіріп беріп, әріптерді үйрете бастады.

				Аян екеуміз бір партаға отырғанбыз. Бірінші күннен-ақ ол зерек-тігімен көзге түсті. Мұғалімнің тақтаға жазған әріптерін айна-қатесіз қағазға түсіріп, тез жаттап алып жүрді. Тіпті келе-келе күніне бір-екі әріптен ғана өткенімізге көңілі толмай:

				– Барлық әріптерді тезірек неге үйретпейді екен. Шіркін, ағама хат жазар едім, – деп күңкілдейтін.

				Әрине, майдандағы әке-ағамызға хат жазу бәріміздің де көкейі-міздегі асыл арман еді. Сонымызды сезгендей Иманжанов та бізге тезірек хат танытуға бар күшін салып бақты. Сөйтіп, бас-аяғы бірер 

				айдың ішінде әріптерді тегіс жаттап, бірлі-жарым сөздерді құрап жаза алатындай халге жеттік. Ал Аян болса кәдімгідей: «Аса жаннан артық көретін аға...» – деп бастап, хат жазатын болды. Ендігі оның қуанышында шек жоқ еді. Күнде сабақтан кейін үйіне келісімен төр алдына етпетінен түсіп, сиялы қарындашты тілімен жалап қойып, бет-аузын сия-сия ғып ағасына хатты үсті-үстіне жазатын да жататын. Күніне екі-үш хаттан жазады. Кейде әжесінің айтқанын жазса, кейде өз бетінше жаза беретін.

				Біз – басқа балалар әлі де сөйлем құрастырып жаза алмайтынбыз. Сондықтан Аянға кеп:

				– Хат жазуды үйретші, – деп жата жабысатынбыз.

				Аян бәлденбейтін. Жымың-жымың етіп күлетін де:

				– Мә, мына менің хатымды көшіріп жаз, тек менің ағамның орнына өз ағаңның атын жаз, – деп қоятын.

				Сөйте-сөйте хат жазуды бәріміз де үйрендік. Енді біздің ауылдан күніне майданға сөзі де, мазмұны да, кейде, тіпті кісі аттары бірдей жиырма-отыз хаттан кетіп жататын болды.

				Дәл біздің хат тануымызды күтіп жүргендей-ақ екі айдан кейін Иманжанов қатты науқастанып, төсек тартып жатып қалды. Бір қол, бір аяғынан паралич болған. Басқа мұғалім келмеді. Осылайша біздің оқуымыз да келер жылға дейін тоқтаған еді.

				Бірде Аян өрістен мал қайырып келе жатып үйретемін деп, өзінің қасқа бұзауына секіріп мінген. Семіз бұзау мөңкіп-мөңкіп жығып кетті. Сол жолы Аянның тобығы тайып, бір айдай үйінде ауырып жатты. Осыдан кейін-ақ Аянның тобығы тайғыш болып алды. Қит етіп алысса, иә секірсе тобығы тайып кететін де, Аян:

				– Ойбай, ойбай, аяғым-ай... аяғым-ай... – деп жанұшыра бақы-рып жата қалатын.

				Бірте-бірте ол алысып-жұлысып ойнайтын ойындарға араласпай, шеттеп, бар қызыққа тек анадайдан сырттай қызыға қарап тұратын болды.

				Тобығы үшінші рет тайғанда, ол үйінде бұрынғыдан да ұзағырақ жатты.

				Бұл кезде қыс түсіп, қар жауған. Біз болсақ сырғанақтың қызы-ғына кіріскенбіз ...

					1.	Аян неліктен барлық әріптерді тезірек үйреніп алғысы келді?

					2.	Сол кездегі балалардың арманы не болды? 

					3.	Ал біздің арманымыз не? Өз арманымыз туралы ой бөлісейік.

					4.	Оқушылар не үшін әрі қарай оқи алмады?

					5.	Тобығы таю дегенді білеміз бе? 

					6.	Осы үзіндіге қандай ат қоюға болады деп ойлайсыңдар? Өз нұсқамызды ұсынайық.

					1.	Үзіндідегі Аян әрекеттерін саралап, оған мінездеме берейік.

				 Достар, Аянның зеректігімен қоса тағы қандай қабілеті барын білгіміз келе ме? Олай болса, шығарманың жалғасын бірге оқиық.

				«Ертеде бір жетім бала болыпты…»

				...Бүгін де сырғанақтағы ойынның сондай бір қызған шағы еді. Күннің көзі қанталағандай боп ерекше қызарып ұясына қонуға таянған. Сірескен ақ қардың бетінде бір сәтке жұқалаң қызғылт кілегей тұрды. Күні бойы Ешкіөлместің күнгейінде жайылған мал ешкім қайырмаса да, бір ізбен шұбырып ауылға қайтқан. Кенет бүкіл ауылды шулыға шыққан ащы дауыстар селт еткізді. Төбе құйқаны шымырлатып жоқтау айтқан дауыстар. Аянның үйінен шығып жатыр. Мұндайда балалар еліккіш келеді ғой. Сырғанақты тастай бере дәл бірдеңеден құр қалатындай бәріміз бірдей дүрліге дүркіресіп, Аянның үйіне қарай лап қойдық. Артымыз жетпей жатып, алдымыз не боп қалғанын естіп те үлгердік. «Аянның әжесі өліп қапты», – деген сыбырды алқына тұрып сүйінші сұрағандай бірімізге-біріміз жеткіздік.

				Жарғақ сары тон киген Аян күлімдеп тұратын қара көзі шара-сынан шыға жаутаңдап, өңі боп-боз есігінің алдында тұр екен. Үйінде көрші-қолаң әйелдер бір-бірімен шуылдаса көрісіп, азан-қазан боп жатқанмен, ол көзіне жас алмапты. Біз өзара сөйлескеніміз болмаса, оған үн қатқамыз жоқ. Аян да бізді үнсіз қарсы алды. Сүйреткен шанамызға, конькиімізге көз салды. Тоңғаннан ба, танауын жиі-жиі тартып, дір-дір етеді.

				Күн ұясына еніп бара жатыр. Аян болса, сол мелшиген күйде жалтақ-жалтақ етіп, ауылдың әр тұсынан «әжетайлап» дауыс қойып

				келіп жатқан үлкен адамдарға қарайды. Бірақ олардың бірі де бұған назар аударар емес. Біз болсақ, «енді қайтер екен» деп қызық-тағандай одан көз айырмастан ортаға ап, қоршалай тұрмыз. Өзара сыбырласқан боп, оған да естірте: «Әжесі өлгенге неге жыламайды-ей?» – деп қоямыз. Аян естісе де, естімеген адамша міз бақпайды. Тек әлдебір уақытта, бас жоқ, аяқ жоқ:

				– Ертегі тыңдайсыңдар ма? – деді. Онан соң біздің жауабымызды күтпестен өзі бастап үйдің бұрышын айналды. – Жүріңдер, үйдің сыртына отырайық.

				Біз оның соңынан ердік. Үйдің сырт жағына кеп шаналарымызды қаз-қатар тіздік те, өзіміз жайғаса отырып, енді не дер екен дегендей Аянның аузына қарадық. Ол со тұнжыраған қалпында бәріміздің жүзімізді бір сүзіп өтті де:

				– Күлкілісін айтайын ба? – деді.

				Біз үн-түнсіз бас изестік. Аян тонының омырауына тұмсығын тығып сәл күрсініп қойды да, ойға шомған күйде сыбырлағандай дауыспен:

				– Ертеде бір жетім бала бопты... – деп ертегісін бастады.

				Сол күні оның ертегісі түннің жарымында бір-ақ аяқталды. Әуелде тұнжыраған күймен жабырқау басталса да, келе-келе ерте-гінің күлкілі оқиғасы көбейіп, Аян да бауырын жазып, бәріміз көңілді күлкіге батып қарық боп қалдық. Тіпті Аянның әжесінің өлгенін де ұмытып кетіппіз. Сықылықтап күлісіп мәз-мейрам боп:

				– Ей, тағы да айтшы.

				– Тағы да айтшы... – деп жан-жақтан шулап қоя бердік.

				– Жоқ, ертең айтайын, бүгінге осымен бітті, – деді ол салмақты үнмен. Басын көтеріп аспанға қарады. – Е, жұлдыздың нуы жиі екен, ертең де күн ашық болады, – деп қойды үлкен кісіше.

				Бәріміз жапа-тармағай аспанға қарадық. Шынында да, жұлдыздар жайшылықтағыдан әлдеқайда көп еді. Баттиып-баттиып, балқыған қорғасынша сорғалап ағып түсердей боп жарқырайды.

				Біз Аянның ертеңгі күннің ашық болатынын жұлдызға қарап айтқанына іштей сүйсіне таңырқасып қойдық. Менің қасымда отырған Садық:

				– Қалай біледі-ей! – деп, таңырқауын жасыра алмады.

				Енді бірде менің құлағыма сыбырлап:

				– «Нуы» деген не-ей? – деп сұрады.

				– Білмеймін, – дедім мен де.

				Бірақ бұл сөздің мағынасын сұрап алуға батпадық.

				Ертеңіне Аянның әжесі жерленді. Жұрт ат қойып зираттан қайт-қанда, Аян әжесінің қабірінің басында елдің ең соңынан шошайып 

				жалғыз қалды. Ол бұл күні де жылаған жоқ. Қарлы топырақ араласқан жас қабірге жаутаңдап біраз қарап тұрды да, біруыс топырақты іліп ап: «Топырағың жеңіл болсын, әже!» – деп шашып жіберді. Онан соң қып-қызыл боп тоңған екі қолын аузымен кезек-кезек үрлеп қойып, ауылға қайтты.

				Сол күні Аян әжесінің тумаласы Бапай деген шалдың үйіне көшті...

					1.	Оқыған үзіндідегі басты оқиғаны анықтайық.

					2.	Оқиға қай елді мекенде өрбиді? Ол Қазақстанның қай өңірінде?

					3.	Неліктен Аянның ертегілері «Ертеде бір жетім бала бопты» деп баста-лады деп ойлайсыңдар?

					4.	«Жұлдыздың нуы жиі екен, ертең де күн ашық болады», – дейді Аян. Ал біз ше, табиғатқа қарап күн райын болжай аламыз ба?

					5.	Үлкендердің көмегімен дауыс қою, жоқтау, көрісу деген ұғымдардың мағынасын түсініп, қазақ тұрмысындағы орнын біліп алайық.

					1.	Осы үзіндіні басқаша қалай атар едіңдер? Атау ұсынып, ойымызды мысалмен дәлелдейік. 

					2.	Аянның әрекеттері арқылы оған сипаттама берейік.

					3.	Оқыған үзіндіні негізге ала отырып, сол сәттегі Аянның портретін жасайық.

					1.	Әжесі қайтыс болған кездегі Аянның көзіне жас алмау себебін қалай түсіндіресіңдер? Оның осы әрекеті дұрыс па? 

					1.	Аянның көңіл күйі мен сол сәттегі табиғат құбылысын салыстырайық. 

					2.	Қалай ойлайсыңдар, екеуінің арасында қандай да бір байланыс бар ма? 

					3.	Мұғалімнің көмегімен адам сезімі мен табиғатты қатар суреттеудің қалай аталатынын біліп алайық. 

					Достар, Бапай шалдың үйіне барған Аянның жағдайы қалай болады деп ойлайсыңдар? Ол енді ертегі айта ма? Болжам жасап көрелік. Қайсымыз-дың болжамымыз жақын шыққанын білу үшін, повестің жалғасын оқиық.

				Ағамның иісі…

				…Ымырт сәулесі ыдырап қараңғылық үйіріле бастаған кезде, басынан тымағын алып желпіне тоқтаған Аян:

				– Жүріңдер, бүгін мен кешегіден де қызық ертегі айтамын, – деді.

				Біз опыр-топыр болып шуылдасып, Аянның бастауымен Бапай шалдың үйінің іргесіне келдік. Аянды ортаға алып, енді жайғасып отыра бергенімізде, есік ашылып сыртқа Бапайдың кемпірі шық-ты да:

				– Үйбай, бетім-ай, бұ дүбірлеген не десем, мыналар екен ғой. Аулақ жүріңдер әрі, өй, өңшең топырлаған немелер! Онысы несі-ай, тап терезенің түбіне кеп үймелегендері! – деп қуып жіберді.

				Енді қайттік дегендей көшеде аңтарылып тұрғанымызда Садық:

				– Мен таптым қай жерге отыруға болатынын, – деді. Бәріміз соған қарай қалдық.

				Анау ат қораның төбесіне шығайық та, шөпке белуардан кіріп ап отырайық...

				Бәріміз алқа-қотан жайғасқаннан кейін ортамыздағы Аян тісінің арасынан сызылта шырт дегізіп түкіріп қойып, көтеріле түсіп, астына шөп жұмарлап, басқамыздан орнын биіктеу ғып отырды. Онан соң қабағын шытып, ойға батқан күйде төмендегі үңірейе қарауытып жатқан терең құзға көз жіберді. Біз де еріксіз енді солай қарай жалтақтадық. Құз іші қорқынышты.

				– Ертеде бір жетім бала бопты... – деп Аян екінші ертегісін бастады.

				Сыбырлай шыққан даусында өз айтқанына қалайда қалтқысыз сендіретіндей керемет бір күш бар. Біз тым-тырыс боп тына қалдық. Бір сәтке дәл астымыздан – қораның ішінен жылқылардың күтір-күтір шөп жеп тұрғаны, пысқырғаны, тарпығандары, қасынғандары естілді. Бірақ біртіндеп Аянның ертегісі қызған сайын, әлгі дыбыстардың бәрі құлақтан шет қалып, төңіректі – бүкіл Ешкіөлмес баурайын, төмендегі терең құзды ғажайып бір тыныштық басты. Бұл дүние – ертегі қиял дүниесіне, сиқырлы дүниеге айналып, біз өзіміздің бар-жоғымызды да ұмытқандай болдық.

				Сол күннен бастап күнде кешкісін ат қораның төбесіне жиналуды әдетке айналдырдық... 

				Ғажап ертегілер еді... Дүниедегі жақсылық атаулының бәр-бәрі: ерлік те, ізгілік те, сұлулық пен ақылдылық та, әйтеуір, адамға тән небір асыл қасиеттің барлығы сол Аянның ертегілерінде болушы еді. Аян батырлық туралы ертегіні айтқанда, біз – алым-жұлым киінген қара борбай балалар, бір сәтке жадау қалпымызды ұмытып, 

				шетімізден: көк семсерді жарқ-жұрқ еткізіп, ат ойнақтатып жауға қарсы арыстанша ақыра шабатын нағыз қас батырдай сезінуші едік өзімізді. Өмірімізде қосауыз мылтықтан өзге ештеңені көрмесек те, жарқ-жұрқ еткен көк семсер тұрғанда зеңбірек, пулемет дегендер ай-тар сөзге, көңілге олқы түсіп, ойыншық сияқты боп қалатын. Өйткені Аянның ертегілеріндегі батырлар сілтеген көк семсерге қызығып иланатынымыз сонша, оны қару біткеннің құдайы көретінбіз.

				– Ух, шіркін, сондай семсерім боп, мен де соғысқа барсам, фашистерді тура бауша қияр едім, – деп тістенетін Есікбай.

				– Ал мен бар ғой тек бастарынан ғана шабар едім, – дейтін Садық арман еткендей даусын соза сөйлеп, құшырланып. Көк семсерді жарқ-жұрқ еткізіп келе жатқанымда, алдымнан көкем шыға келсе... Ой, керемет болар еді-ау, ә?

				Мұнан әрі соғысқа баруды, фашистерді қыруды, сөйтіп, әке-ағаларымызды тауып алуды әрқайсымыз өзімізше сөз етіп, тәтті арманға шоматынбыз...

				Өзі жетім болған соң ба, кім білсін, Аянның ертегілері көбіне жетім бала туралы болушы еді. Жетім баланың тағдырына байла-нысты үрейлі ертегіні бастаған кезде, ауылдың шетіндегі сай-саланы, жыра-құзды тегіс: Жалмауыз кемпірлер, жезтырнақтар, жалғыз көзді дәулер, дию-перілер жайлап кеткендей болушы еді.

				Төңірек тегіс үрейге толатын. Құз жақтан соққан суық желдің ызыңы неше түрлі боп құбылып естілетін. Бірде сыңсып, бірде ұлығандай үн келетін құлаққа... Біз әр дыбысты қалт жіберместен үрпиісіп, біреу «а» десе, «ойбай», «аттанға» бірдей салып тым-тырақай зытуға дайын отыратынбыз. 

				Ғажап ертегілер!.. Бірақ Аянның ертегісі таусылмай ешкім тырп етпеуші еді. Танауымызды қос-қосынан тартып қойып, шөп қуысына тығыла түсетінбіз.

				Ертегі біткен кезде ғана «уһ» деп еркін тыныстап, құрыстап қал-ған бойымызды жазып, керіліп-созылып, жетім баланың бақытқа кенелгеніне шын жүректен қуанатынбыз...

				Кей күні Аян сирек тістерін көрсете отырып, жымың-жымың күліп қойып көңілді, күлдіргі ертегілерді бастайтын. Ондайда біз қыстың сай-сүйектен өтіп дірдектеткен ызғарлы суығын ұмытып, ішекті түйнеген күлкіден қиқылдасып-шиқылдасып, көзіміз бен мұрнымыздан сорамыз бірдей ағып, әрқайсымыз әр жаққа ішімізді басып домалайтынбыз да қалатынбыз. Ол күні біз бұ дүниеде соғыс дегеннің бар екенін, әрқайсымыздың әке-ағаларымыздың алыста – сонау батыста жауған оқтың астында жүргенін де естен шығаратынбыз.

				– Аян, тағы да. Енді осылай тағы бір ертегі айтшы, – деп тұс-тұстан жалынатынбыз оған.

				Бірақ Аян бір түнде бір ертегіден артық қалай жалынсаң да айтпайтын. Орнынан тұрып, үстін қағып:

				– Түн ортасы боп қалды ғой, жетер енді, – дейтін салмақтана сөйлеп. – Сендер қызықсыңдар, бір күннің ішінде екі ертегіні ойлап шығару оңай дейсіңдер ме?! – деп қоятын онан соң.

				Біз ертегілердің бәрін Аянның өзі күнделікті ойлап шығаратынын білсек те, оған пәлендей мән бермеуші едік. Бар білетініміз: Аян күнде неше түрлі ертегілерді ойлап кеп, кешкілік бізге айтып беруі керек, ал біз ұйып отырып тыңдағанды ғана білеміз. Ертегі ойлап шығару оңай ма, қиын ба, ол жағында еш шаруамыз жоқ. Тіпті ол жағын сөз ете қалғанның өзінде де, «Аян ғой күн сайын бір жаңа ертегі ойлап шығарады, ендеше ертегі шығару қиын да емес шығар, тек басқамыз ертегіні қалай құрастырудың әдісін білмейтін болармыз», – деп түйетінбіз. Ал ол нендей әдіс, ол жағын қазбалап ойлай түсуге не өреміз жетпейтін де, не мойнымыз жар бермейтін. Таң атқаннан күн батқанша салп-сұлп етіп, көшенің аяғынан басына дейін шана сүйретіп сырғанақ ойнауды ғана білетінбіз. Кешкісін тесік пималарымыз бен сырма шарықтарымыз зілдей боп, шылқылдап су өткеніне қарамастан, ат қораның төбесіне тартатынбыз...

				…Бір күні күн бұлттанып, оңынан баяу ғана ызғырық жел соғып тұрды. Қараңғылық ерте түскен. Біз де дағды бойынша, ауыл үйлері шам жаға бастаған кезде ат қораның төбесіне жинала қалдық. Аян бұл күні өте-мөте көңілді еді... 

				– Әй, мен сендерге бір қызық айтайын ба, – деді ол сүйінші сұрағандай қуанышты үнмен. – Мен бүгін таң алдында түсімде ағамды көрдім. Рас айтам. Түнде жатарда ағамның пальтосын басыма жастап, көпке дейін иісін иіскеп жатқам. Ағамның иісі сіңіп қапты. Біртүрлі жусанның иісі сияқты жақсы иіс. Мен бүйтіп жағасына мұрнымды тығып алдым да, ұзақ-ұзақ иіскедім... Әжем ылғи: «Ағаңды анау Жусандытөбенің үстінде, мал қайырам деп жүргенде, айдалада тапқанмын», – дейтін... Менің ағамда жусанның иісі содан қалған... Сөйтіп жатып ұйықтап едім, түсіме кірді...

				– Мен де ылғи көкемнің пальтосын жамылып жатамын. Менің көкемнің пальтосынан да жусанның иісі шығып тұрады, – деді бір бала.

				Сөйткенше болған жоқ, тұс-тұстан жамырай дуылдап соғыста жүрген әкелеріміздің, ағаларымыздың үйде қалған киімдерін еске алып, олардан шығатын иісті сөз етіп кеттік. Және бір қызығы – көпшілігіміз ол иісті жусанның – дәл өзіміздің ауылдың іргесіндегі жусанның иісіндей дестік. Онан бір кезде Аян:

				– Менен де жусанның иісі шығып тұрады, ағама тартқанмын. Міне, иіскеп көріңдерші, – деп өз омырауына тұмсығын тықты. Біз дереу кезектесіп оның омырауын иіскеуге кірістік. Өзі айтқаннан ба, әлде шынымен солай ма, әйтеуір, Аянның омырауынан бұрқырап жусанның иісі шығып тұрғандай көрінді бізге.

				– Рас-ей, жусанның иісі шығады.

				– Қандай сүйкімді-ей, жусанның иісі... – дестік бірауыздан. Онан соң әрқайсымыз өз омырауымызға тұмсығымызды тығып, өзіміздің иісімізді өзіміз иіскеп, жаңалық ашқандай:

				– Әй, менен де жусанның иісі шығады-ей.

				– Менен де... Міне, иіскеп көрші... тура жаздыгүнгі Жусанды- төбенің иісіндей... – десіп жан-жақтан шулап кеттік...

					1.	Аянның ертегісіндегі кейіпкерлер кімдер еді?

					2.	Үзіндідегі балалар «Аян ғой күн сайын бір жаңа ертегі ойлап шығарады, ендеше ертегі шығару қиын да емес шығар, тек басқамыз ертегіні қалай құрастырудың әдісін білмейтін болармыз» деп түйетін. Қалай ойлайсыңдар, ертегі ойлап шығару оңай ма, қиын ба? Ертегі шығарып көргендерің бар ма, ой бөлісейік.

					3.	Аян қандай түс көрді? 

					1.	Үзіндіден автор қолданған көркемдегіш құралдарды тауып, олардың қандай қызмет атқарып тұрғандығын анықтайық.

					1.	Әдеттегі ауыл балалары мен ертегі тыңдаған кездегі балалардың сезім-дерін салыстыра суреттеп, көңіл күйлеріндегі өзгерістерге баға берейік.

							Тип дегеніміз – бірнеше адамға тән қасиеттерді бір адамның басына жинақ-тап, нанымды етіп көрсету. Жазушы шығармасында өзіне белгілі бір адамның ғана сипатын көрсетіп қоймайды, сол адамның өмір сүрген кезеңіне, өскен ортасына дәл келетін көп адамдарға тән іс-әрекет, мінез-құлық, наным-сенімінің ең керек-тілерін теріп алып, бір адамға тән сипат етіп көрсетеді және солай болуы мүмкін екендігіне оқушыны сендіреді. Демек, типтеу дегеніміз – бірнеше адамның бойында болатын нақты бір қасиетті бір тұлғаның бойына жинақтау. Мысалы, біз шектен шыққан сараң адамды көргенде, «Мынауың Шықбермес Шығайбай ғой» деп, өтірікті шындай етіп айтатындарды «Судыр Ахметтің өзі» деп жатамыз. Ақылына көркі сай қыздарымызды «Бүгінгінің Қыз Жібектері» деп дәріптейміз. Демек, қаламгер бір сұлудың типтік бейнесін жасау үшін сол сияқты он сұлуды зерт-тейтіні анық.

						

					

					
						
							Жас ғалымға көмек

				Соққыға жығылған Аян

				 …Бұл күні Аян жалғыз көзді дәу туралы ертегісін бастады. Бұл оның бұрынғы ертегілерінен де әлдеқайда қызықты еді. Түнерген аспан, ат қораның іргесінен әрі қарай үңірейіп жатқан қорқынышты терең құз, бәр-бәрі күннің ерекше бір нұры құйылып жарқырағандай боп, басқа бір дүниеге – ертедегі күлкіге толы қызық дүниеге айналды.

				«...Біраз жер жүргеннен кейін жетім баланың қотыр тайына тіл бітіпті, – дейді Аян. – Қотыр тай тұрып оған: «Мынау алда тұрған асқар таудан күндіз құс ұшып өте алмайды, қанаты күнге күйіп қалады. Тек түнде ғана ұшып өтеді. Сондықтан біз де түнді күтуіміз керек. Түнде маған да қанат бітеді. Сен тек жығылып қалмай, көзіңді тарс жұмып, менің жалымнан мықтап ұстап отыр. Мен: «Көзіңді аш!» – дегенде бір-ақ аш. Сонда, мына асқар таудың арғы жағында мұнан гөрі аласа, шошайған қоңыр тау тұрады. Ол – жалғыз көзді дәудің мекені», – дейді. Жетім бала қотыр тайдың айтқанын түгел орындайды. Түнде қотыр тайға қанат бітіп, асқар таудан ұшып өтеді... Бір кезде қотыр тай: «Енді көзіңді аш!» – дегенде, жетім бала көзін ашса, дәл алдында ақырын теңселе қозғалып шошайған қоңыр тау тұр екен...»

				Осы тұста Аян көзі шарасынан шығып, бізді жаңа ғана көргендей бәрімізге бір-бір қарап өтті. Жалғыз көзді дәу естіп қоймасын дегендей даусын бәсеңдетіп сыбырлай сөйлейді. Біз болсақ шөп қуысына тығыла түсіп, төңірекке жалтақтай береміз. Түн қараңғылығында шошақ бөрікке ұқсап қарауытып тұрған Ешкіөлмес шоқысы енді бірде жалғыз көзді әулие мекен еткен үңгір тауға ұқсап кетті. Дәл қазіргі сәтте сол үңгіртаудың ішінде жалғыз көзді дәу қорқырап ұйқыда жатқан секілді. Оның қорқырай алған демінен шошақ тау түндігін жел шайқаған киіз үйдей көтеріліп-басылып желпілдеп, бірде ары-бері теңселіп, қозғалып тұрған сияқты көрінді. Демімізді ішімізге тартып, қараңғыда теңселгендей боп тұрған Ешкіөлмес шоқысына көз тігіп қарай беруге дәтіміз шыдамай Аянға қараймыз. Қараңғыда бозарып көрінген жүдеу өңі сол өзі айтып отырған 

							Жамағайын – туыстық жағынан онша жақын емес, алыс, аталас ағайын-жұрт. 

							Түйе тоқай – басты кертіп, яғни ауыртып ойнайтын дөрекі ойын түрі.

							Ымырт – күн батқаннан оның қызылы тарағанға дейінгі аралық, ақшам мезгілі, 	яғни кешқұрым уақыт.

							Алқа-қотан – айнала, дөңгелене, қоршай деген. 

						

					

				

			

		

	
		
			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						90

					

				

				
					
						91

					

				

			

		

		
			
				қиялдағы дүниені көріп отырғандай дірілдей шытынып, көзі жалт-жұлт етеді...

				ЬІзғырық жел онан сайын суытып, қар ұшқындай бастады. Тұтасқан қап-қара аспан тұншықтыра салардай боп ауыл үстін тұмшалап тұр. Ит үрді. Тура жалғыз көзді дәудің иті құсап ұлып үрді. «Апыр-ай, жалғыз көзді дәу оянып кетер ме екен», – деп зәре-құтымыз қалмайды...

				Өстіп ертегі қызығына беріліп отырғанымызда, шеттегі бір бала:

				– Ойбай, өрт! – деді.

				Шөптің арт жағын ала, ызғырық желдің өтінде лауылдап от жанып жатыр. Бұл ат қораның төбесі күзде ғана сабанмен жа-былған.

				Жанып жатқан сол сабан екен... Жел өтінде лезде лапылдап көтеріліп кетті. Не істерімізді білмей сасқалақтап, қорадан секіріп-секіріп түсіп, тым-тырақай қаша жөнелдік. Балалардың ең соңын ала секіріп түскен Аян:

				– Ойбай, ая-ғым!.. – деп жан даусы шыға айқайлап жіберді де, шоңқаң етіп жата кетті. Бірақ біздің оған қарайлайтындай шама-мыз жоқ.

				Ауыл жақтан: «Аттан! Аттан!» – деп жер-көкті басына көтере айқайлап, шолақ қол бригадир Тұржан да жетті. Армия қатарынан жақында ғана қайтқан, сол қолын білегінен оқ жұлып кеткен, бірақ өзі аса қатыгез, мейірімсіз адам еді. Келген күні-ақ: «Қан көріп, қаным бұзылып келді...» – деп, үйіне жиналған қатын-қалаш, кемпір-шалдың зәресін алған. Бригадир боп тағайындалғаннан кейін, жұмсағанда тілін қайырған талай әйелдер мен жасөспірім балаларды әлімжеттік етіп сабаған. Қазір сол Тұржан жүгіріп жеткен бойда, қораның артында төрт бүктеліп шырқырап жатқан Аянды дәу табан керзі етігімен теуіп кеп жіберді. Аян қалпақша қалқып барып анадай жерге түскен. Тұржан енді оны қолындағы қамшымен тулақты сабағандай көміп-көміп алды да, тағы да тепті-ай кеп. Бас демей, көз демей былшылдатып тебе берді. Әуелде құлындаған даусы шығып шырқырап «ағатайлап» шыңғырған Аянның біраздан кейін үні өшті. Керзі етіктің астында жансыз заттай илектеніп жата берді.

				Ауылдағы жұрт дүркірей жиналып кеп өртті сөндірді. Әлдекім келіп, былқ-сылқ етіп жатқан Аянды көтеріп алды. Қарт адамның даусы:

				– Иттің баласы, пәшиске берген қолыңның құнын осы қаршадай жетім баладан алайын деп пе ең. Ой, есіркі... – деп ақырды Тұржанға...

				Таңертең ояна кетсем, апам жаңа сауып әкелген сүтін құрсаулы банкіге құйып отыр екен. Менің оянғанымды көріп:

				– Тұра ғой. Мына жарты күрешкедей сүтті пешке қояйын, піскен соң алып іш. Ал мына сүтті әлгі Аянға апарып берейін. Байғұс бала, көкпеңбек тұлыптай боп қозғала алмай жатқан көрінеді, – деді.

				Киініп, жарты күрешке ыстық сүтті апыл-ғұпыл іше сап, Бапай шалдың үйіне мен де жеттім. Аян есік жақтағы темір пештің түбіне төселген құрым киіздің үстінде кір-кір жұқа құрақ көрпе жамылып жатыр екен. Бір жамбастаған күйде қозғала алар емес. Қамшы мен тепкі тиген денесі көкпеңбек боп күлкілдеп ісіп кетіпті. Бет-аузы да ісіңкі. Көзі кішірейе жылтырап, жаутаңдап жатыр. Домбыға кезерген ернін жалап қояды. Мен оның жанына кеп отырдым. Ол да үнсіз, мен де үнсізбін, бір-бірімізге жалтақтап қарай береміз... 

				Әлден уақытта басын көтеріңкіреп маған:

				– Анау пальтоны әперші, – деді төрде ілулі тұрған қара пальтоны нұсқап. Мен осы үйдегі жалғыз орындыққа шығып пальтоны алып, оның алдына әкелдім. Аян басын жастықтан әзер деп көтеріп, екі қолы дірілдеп пальтоның жағасына тұмсығын тығып жіберіп құшырлана иіскеп-иіскеп алды да:

				– Тез іліп қой, әйтпесе ұрсады, – деді.

				Онан соң шалқасынан түсіп көзі бажырайып, кірпік қақпастан үйдің төбесіне тесірейе қарап ұзақ жатты. Қалың ойда жатқан сияқты. Өңі сұрланып, дірілдей дем алады. Ап-арық, шырпының жіңішкелігіндей қолымен домбыққан ісіктерін сипады. Бір кезде ғана:

				– Ағам келеді ғой жақында әлі. Сонда көрсетеді Тұржанға, – деді.

				Он шақты күннен кейін Аян төсектен тұрып жүре бастады. Тобығы тайған аяғын жер сыпырғандай көлденеңінен сүйретіп солтақтап басатын болды...

					1.	Аян айтқан ертегіде қандай қиял-ғажайып кейіпкерлер кездеседі? Олармен бұрын таныс па едіңдер? Топ ішінде өзіміздің сүйікті ертегі кейіпкеріміз туралы ой бөлісейік.

					2.	Тұржан неліктен Аянды сонша таяқтың астына алды? Оның қандай кінәсі болып еді? 

					3.	Аянның Бапай үйіндегі жағдайы қалай деп ойлайсыңдар? Ойымызды мысалдар келтіре отырып нақтылайық.

					1.	Автордың таяққа жығылған Аянның жағдайын қандай көркемдегіш құралдар арқылы көрсеткенін анықтайық. 

					2.	Тұржан қандай кейіпкер? Өзіміз оқыған шығармаларда Тұржан сияқты кейіпкерлер типін кездестірдік пе? Әрекеттері арқылы Тұржанның мінезін анықтайық.

					3.	Төмендегі сызбаны пайдалана отырып, үзіндідегі Аянның жағдайы мен көңіл күйінің өзгеру динамикасын анықтайық.

					1.	Ауылға алғаш келген кездегі Аянның портреті мен осы үзіндідегі портретін салыстырайық.

					2. «Дәл қазіргі сәтте сол үңгіртаудың ішінде жалғыз көзді дәу қорқырап ұйқыда жатқан секілді. Оның қорқырай алған демінен шошақ тау түндігін жел шайқаған киіз үйдей көтеріліп-басылып желпілдеп, бірде ары-бері теңселіп, қозғалып тұрған сияқты көрінді» деген сөйлемде қандай көркемдегіш құралдар бар? Сендердің ойларыңша, балалардың осылай ойлауына не себеп болды? 

					1.	Балалардың Аянға қарайламай қашып кеткендеріне сендердің көз-қарастарың қандай? Егер сол балалардың бірі болсаңдар қандай әрекет жасар едіңдер?

					Достар, соғыс деген суық сөздің талай баланың жүрегіне жара салғанын оқып, үлкендер айтқан әңгімелерден естіп немесе кинолардан көрген де боларсыңдар. Ал Аянның осы кезде қандай күйге түсіп, нендей сезімде болғанын автор қалай суреттейді екен, бірге оқиық.

				Қимастық немесе көңілсіз қоштасу

				 …Жаз ортасы. Аңызақ жел ұйтқи соққан ыстық күннің бірінде біздің ауылға тағы бір қаралы қағаз келді. Бұл жолғы қаралы қағаз ешкімнің үйінен зарлы жоқтау айтатын дауыс шығарған жоқ. Бұл жолғы қаралы қағаз, көшеде ойнап жүрген балалардың ең соңында, белі бос штанының ауын бір қолымен көтере ұстап, сол аяғын көлденеңінен сүйрете солтақтай жүгірген күйде: «Ей, тоқтаңдаршы, мен сендерге кешегіден де қызық ертегі айтамын», – деп жалына дауыстай жүгірген Аянға келген еді. Ол үнсіз қабылдады. Қаралы қағазды ұзақ отырып екі-үш рет ежіктеп оқыды да, төрт бүктеп ышқыр қалтасына тықты. Онан соң ойнап жүрген балалардың жанына кеп, әдетінше алыс-жұлысты сырттай қарап қызықтап 

				тұрды. Тек балалар үйді-үйіне тараған кезде, ол ауылдың шетіндегі ат қораға барып кірді. Соңынан мен де бардым.

				Сарысу іркілген ат қораның іші тұншығардай қапас, тымырсық еді. Тастай қараңғы. Төбесіне ұя салған торғайлардың, олардың шырылдаған қызылшақа балапандарының үні құлақты тұндырады. Құжынаған шыбындардың ызыңы бір басқа. Қараңғылыққа көзім үйренгенше есік алдында тұрдым да, онан соң қабырғаны жағалап түкпірге қарай жүре бастадым. Аяқ асты сазданып басқан сайын шұрқ-шұрқ етеді. Түкпірге де жеттім. Аян қараңғы бұрышта біруыс боп бүрісіп, екі алақанымен бетін басып солқылдап жылап отыр екен. Ұзақ жылады. Онан соң көзін сүртті де, қорадан шықты. Сыртқа шыққан соң көрдім, көзі қып-қызыл боп кетіпті. Маған қарады да, өз-өзінен жымиып күлді.

				– Күн ыстық, ә, – деді.

				Осыдан кейін бір жеті өткен соң, ертеңгісін он шақты қозы-лақты тауға қарай өргізіп жіберіп, қайтар жолда Бапайдың есігінің алдында тұрған арбаға көзім түсті. Бірсыпыра балалар осы арада екен. Аян жолға жүретін адамдай бар-жоғын киініп апты. Мен таяп келгенде, шеттеу тұрған Есікбай сыбырлап қана:

				– Аян балалар үйіне кеткелі жатыр, – деді.

				Осы кезде үйлерінен арба айдаушы жігіт және Бапай мен кемпірі шықты. Бапай арба айдаушыға Аянды станцияға дейін аманат қып тапсырғанын қайта-қайта айта береді. Ал кемпірі кеп Аянның бетінен сүйді, көзіне жас алды.

				– Қарағым, жолың болсын, – деді жыламсырап. – Жақсыдан қалған тұяқ ең, қайда жүрсең де аман бол. Адам болсаң тауып келерсің әлі...

				Бапай да кеп Аянның бетінен сүйді.

				– Аман-есен барып орналасқан соң хат жаз, – деп қойды.

				– Алатын адам болмай тұр, мына қоңыр сиырды дереу сатып, ақшасын қалтаңа салып берер ем. Кейін қолым тисе, базарға айдап барып сатып, ақшасын салып жіберем ғой...

				– Е, қойшы әрі, сен де осы, не болса соны айтпай. Сатқаны несі? Ертең ержетіп келе қалғанда мал керек емес пе Аянға... – деп киіп кетті осы тұста кемпірі. 

				– Қарағым, бұ алжыған атаңның сөзін тыңдама. Әлі өзің кейін үлкен жігіт боп келгеніңде қоңыр сиырыңды өсімімен қолыңа тапсырамын...

				Аян балалардың бәрімен қол алысып қоштасты.

				– Мен әлі бәріңе де хат жазып тұрамын, – деді күлімсіреп. Есікбай арбаның артына жабысып ап, оны талай жерге дейін шығарып салды. 

				Арбадан түсіп қап, қара жолдың үстінде сексиіп ұзақ тұрды. Қайта келгенінде өте көңілсіз еді. Садық ойнайық деп еді, ол:

				– Менің басым ауырып тұр, – деп үйіне кетті.

				Сол сәтте бәріміздің де ойынға еш зауқымыз жоқ, көңілсіз едік. Көз ұшында бұлдырап арба кетіп барады. Қара жолдың шаңын бұрқылдатып барады. Аян баскиімін алып бізге бұлғап қояды...

					1.	Қаралы қағаз алған Аян не істеді? 

					2.	Аянның басына қандай қиындық түссе де, мойымауының себебі неде деп ойлайсыңдар? 

					3.	Бапай қарт пен кемпірінің арасындағы диалог не туралы болды? Олардың әңгімесінен мінез-құлықтарын тани аламыз ба? 

					4.	Аманат сөзін қалай түсінеміз? Мұғалімнің, ата-анамыздың көмегімен ол сөздің қандай жағдайда айтылатынын біліп алайық.

					5.	Автор неліктен шығарманы «Жусан иісі» деп атаған? Бұл шығармасы арқылы жазушы оқырманға қандай ой тастайды?

					1.	Аңызақ, тымырсық, қапас сөздерінің мағынасын түсініп, олардың қандай сөздермен тіркесетінін айтайық.

					2.	Неліктен Бапайдың кемпірі Аянға «жақсыдан қалған тұяқ ең» деді. Мұндай сөз қандай жағдайда айтылады деп ойлайсыңдар? Осы тіркестер Аянның қандай қасиеттерін ашатындығын талдап айтайық.

					3.	Аян мен балалар арасындағы диалогке талдау жасайық.

					4.	«Пирамидалық талқылау» әдісі бойынша талдау жасайық:

					а) Аян бойындағы қасиеттерді (рухани дүниесінің дамуы) өсу ретімен  жалғастырайық;

					ә) Аянның көрген тауқыметін (материалдық жағдай) кему ретімен  жалғастырайық.

					5. Концептуалды кесте бойынша кейіпкерлердің іс-әрекетін талдайық.

					Достар, қалай ойлайсыңдар, осыдан кейін Аянның тағдыры не болады екен? Ол қайтадан ауылға келеді ме? Әңгіме қалай аяқталуы мүмкін? Өз болжамымызды ұсынайық. Автор бұл жайында не дейді екен? Хикаяның соңын тыңдайық (6-а аудио). 

					1.	Аянның қандай қасиеттерін өзімізге үлгі етіп алуға болады деп ойлай-сыңдар? 

					2.	Хрестоматиядан шығарманың толық нұсқасын оқып, Аянның әр кездерде айтқан сөздеріне өз көзқарасымызды білдірейік. Мысалы: «Жылауды әркім біледі, мықты болсаң жыламай бақ» т.б. 

					3.	Аянның шыдамдылығы суреттелетін үзіндіні оқып, жұбымызбен талдап, баға берейік.

					4.	Егер сендер автор болсаңдар шығарманың қай тұстарына өзгерту енгізер едіңдер? Неліктен? Шығармадан мысал келтіре отырып, өз нұсқамызды ұсынайық.

					1.	Аян сияқты балалардың тағдырына арналған басқа қандай шығарма-ларды білесіңдер? Ой бөлісейік.

					2.	Хикаядағы балалар мен бүгінгі балалардың балалық шағын салысты-рып көрейік. Қайсылары бақытты деп ойлайсыңдар? Неге?

				
					Хикаядағы балалар

				

				
					Бүгінгі балалар

				

					3.	Соғыс кезіндегі жетімдер мен бейбіт замандағы ата-анасыз қалған балалардың тағдырына Венн диаграммасы арқылы жан-жақты салыс-тыру жасайық. 

				Соғыс кезіндегі жетімдер Бүгінгі ата-анасыз балалар

				
					
						
							
								 

							

						

						
							
								Артық болмас білгенің

								Жазушыларға «Сіздің кейіпкеріңіздің прототипі, яғни өмірдегі түп бейнесі кім, ол қазір қайда?» деген сынды сұрақтар жиі қойылады екен. Расымен де, Аянның прототипі кім екен? Бірге білейік!

								Аян тағдырына қатысты сауалға автордың өзі: «Бұл біздің ауылдағы соғыс кезіндегі балалардың барлығының тағдырынан жинақталған» деген екен. Ал жазушының Ғұмар деген досы: «Сенің «Жусан иісі» атты әңгімең бар емес пе?! Міне, соны оқыған біздің ауылдың Тәжібай, Науқан деген ағайынды механизатор екі жігіттің үлкені: «Бұл мен туралы жазылған екен», – дейді. Оны естіген кішісі: «Жоқ, мұндағы Аянның тағдыры тура маған ұқсайды», – деп оған қарсылығын білдіреді...» – деп айтқанда, Сайын ағаның жүзіне еріксіз күлкі үйірілген еді. Әңгіменің тым шынайы жазылғандығы да шығар, жерлестерінің ол шығарманың өн бойынан өздерін іздеп, өз болмыстарын танып жатқандығы.

					1.	«Баяғыда бір жетім бала болыпты...» деп басталатын өз ертегімізді жазып көрейік.

					2.	Өзіңнің және бүгінгі күнгі балалардың жағдайын хабарлап, Аянға хат жазайық.

					3.	Аянның одан арғы тағдырын қалай елестетесіңдер? Өзімізді бір сәт жазушы сезініп, шығарманы өзімізше аяқтайық. 

					4.	Өзімізді толғандырған шығарма кейіпкеріне қатысты бес сұрақ жазып, авторға хат түрінде жолдайық.

					5.	Шығармадан көркемдегіш құралдарды теріп жазып, мағыналарын ашайық.

				Достар, С.Мұратбековтің жары Мариям апайдың жазушының шығармашылық құпиялары туралы айтқан естеліктерінен үзінділер оқи отырайық. 

				• Сайын көбіне түнде отырып жазатұғын. Ой үстінде жүреді де, ұшып барып бірдеңе түртіп қоятын. Түні бойы жазуға ден қойып, ертесімен жуынып-шайынып, таңғы асын ішіп жұмысқа жөнелетін. 

				• Қаламының ең бір жүйрік кезі күз кезі еді. Жаңбырдың себелеп, қардың жапа-лақтап тұрғаны оған ерекше көңіл күй сыйлайтын. Қоңыр күздің салқын самалы ескен күндері көтеріңкі күймен жүретін... 

				• Сәкең көп сөйлемейтұғын. Өзі де бір томпиған, ешкімге жаттығы жоқ жан еді... Кім-кімге де қол ұшын беріп, көмектескеннен кетәрі емес еді. Абай атамызша айтқанда, «ақырын жүріп, анық басатын» адам дер едім.

				Оралхан Бөкей(1943–1993)

				Оралхан Бөкей – жазушы-драматург, журналист, Қазақстан Республикасы Мемлекеттік сыйлығының лауреаты. 

				Өмір жолы. Ол 1943 жылы 28 қыркүйекте Шығыс Қазақстан облысы, Қатонқарағай ауданы, Шыңғыстай ауылында дүниеге келген. 1961 жылы С.Торайғыров атындағы орта мектебін бітірген соң, Алтай совхозында тракторшы болып жұмыс істеген. 1963–1969 жылдары Оралхан Бөкей С.М.Киров атындағы Қазақ мемлекеттік университетінің журналистика факультетінде оқыды.

							Кері байланыс: «Қызық. Қиын. Құнды»

						

					

					
						
								Жапырақ бөлімдеріне Сайын Мұратбековтің «Жусан иісі» әңгімесін оқу барысында біз үшін қызық, қиын, құнды болған тұстарды жазып, ой қорытайық.

						

					

				

				
					
						
							Шығармашылық зертхана

							Зерттейік!

							Бүгінгі балалар ертегі айта ма?» тақырыбында сауалнама жүргізейік. Сынып ішінде сауалнама нәтижесімен бөлісейік.

				1965–1968 жылдары «Еңбек туы» газетінде корректор, аудармашы, редактордың орынбасары, Шығыс Қазақстан облысының «Коммунизм туы» («Дидар») газетінде әдеби қызметкер болды. 1968 жылы республикалық «Лениншіл жас» («Жас Алаш») газетінің шақыруы бойынша Алматыға келеді. Оның журналист, жазушы болып қалып-тасуына Шерхан Мұртазаның ағалық қамқорлығы ерекше әсер етті. Өмірінің соңына дейін ол жур-налистика мен жазушылықты қатар алып жүрді.

				О.Бөкей 1993 жылы кенеттен қайтыс болды.

				Шығармашылығы. 1970 жылы жазушының «Қамшыгер» атты алғашқы жинағы жарық көрген. Содан кейін «Үркер» (1971), «Қайдасың, қасқа құлыным?» (1973), «Мұзтау» (1975), «Ән салады шағылдар» (1978), «Үркер ауып барады» (1981), «Біздің жақта қыс ұзақ» (1984) әңгімелері мен повестері жарық көрді. 1986 жылы оның «Құлыным менің» деп аталатын драмалық шығармалары, 1987 жылы «Ұйқым келмейді» деп аталатын әңгімелері кітап болып шықты.

				«Құлыным менің» (1974), «Текетірес» (1976), «Қар қызы» (1982), «Зымырайды поездар» (1984), «Жау тылындағы бала» (1985), «Мен сізден қорқамын» (1987) пьесалары қазақ және орыс тілдерінде республикалық театрларда қойылған.

				Оралхан Бөкей шығармалары орыс, ағылшын, француз, неміс, жапон, араб, қытай тілдеріне аударылған. 

				«Тортай мінер ақ боз ат» хикаясы

				Аңдатпа  

				Достар! 

				• Қазақ халқы жылқы малын ерекше қадірлеп, оны ер жігіттің қанатына балаған. Сондықтан қазақ тілінде аттың сынына, түр-түсіне байланысты сөздер өте көп. 

				• Зерттеушілердің айтуынша, жылқы түсіне қатысты шамаман 350-ден аса сөз бар екен. Ал біз жылқы түсіне қатысты қандай және қанша сөздер білеміз?

					Шығарма атауына қарап, өз болжамымызды ұсынайық. Әңгіме не туралы болуы мүмкін? Хикаядан үзінді оқиық.

				Біздің ауыл Салықсалғанның иығында отырған. Шілденің дәлортасы болса да, бұл жерде қоңырсалқын, бұлтсыз күндері тамыл-жыған тамаша мезгіл басталушы еді. Не ыстық емес, не суық емес жайлаудың жайма-шуақ сәтінде, төбеңнен көкпеңбек болып төңкеріліп тұрар аспанға қарағайдың бүршігін лақтырып ойнайсың. 

				Қанша құласаң ауырсынбайтын, қанша құласаң жапырылмайтын күлтеленген күреңсе балапан табанымызға кілемдей жұмсақ тиюші еді-ау. Теңіз бетінен қаншама биік болғанмен, осы Са-лықсалғанның кез келген жеріне жерошақ қазсаң, көлкілдеген су шыға келетін. Әсіресе жаңбыр-лы күндері қырдан құлаған лайсаңға айналып, шошайтып-шошайтып қарағай бөренеден қиып салған үйлердің мазасын кетіретін. Ол кезде колхоз. Колхоздың сиыры күніне үш рет сауылады. Ал әр сауынның арасында шөп шауып, оны маялайтын. Кеште, тіпті түні бойы сеператорға сүт тартып, май шайқайтын. Шаршау дегенді білмейтін қыз-келіншектер соғыс жылынан кейінгі бейбіт күннің шуағына жылынып, сызылта ән салатын. Тау арасында жылтылдатып от жағып, ән шырқағанда, лаулаған жалын бақсыдай тілін жалаңдатып күй шертіп, тау-тасты күңірентіп тұрғандай әдемі сезілуші еді-ау. Біздер – балалар, күні бойы өгіз үйретіп, бұзау жаямыз, үш уақ сиыр сауғызамыз. Ымырт үйіріле алтыбақан құрған азаматтардың маңайында арпалысып, тиіп-қашып ұлардай шулап ойнап жүргеніміз. 

				Біздің ішімізде менен екі-үш жас үлкендігі бар Тортай атты бала болушы еді. Әке-шешеден тым ерте айырылып, алыстан қосылар аталастарының есігінде жүретін. Қой аузынан шөп алмас жуас, құлағының сәл мүкісі бар, бала болып көп ойнамайтын жасқаншақ еді. Бәрімізден гөрі ерекшелігі – таңертеңнен кешке дейін бас алмай кітап оқи беретін. Қолына не тисе, соны талғамсыз оқитын Тортай ортамыздағы білгішіміз, аузымызды ашып тыңдар абызы-мыз сықылды.

				Тортай, әсіресе мені жақсы көреді. Жанынан бір елі қалдырмайтын. Әкем – ферма меңгерушісі, үйде ішім-жем мол, ит басына іркіт төгіліп жатушы еді. Шешемнің қолынан бір, жолынан екі алып, әр күн сайын Тортайға таситынмын. Ол мені алдап, тамақ үшін дос болмайтын, қайта: «Мен аш жүргенім жоқ, әкеле берме», – деп ұрсатын-ды. Өз бейілі мен көңіл қошы болмаса ләм деп аузын ашпайтын әрі құлағы қақас еститін болған соң, әңгімеге зауқы бола бермейтін. Тек менімен ғана оңаша сәттерде ағыл-тегіл әңгіме құрушы еді.

				Бір күні мен Тортайды көп іздеп әрең таптым. Тұрған үйі аузына келгенін айтып, ұрсып қуып жіберіпті. Салықсалғанның ұшар басындағы қалың тас қорымның үңгіріне кіріп, от жағып отыр екен. Мені көрген соң, қуанып қалды. Орнынан атып тұрып: 

				– Мені қалай таптың, ей? – деді.

				– Сенің үйің – осы тас күрке емес пе?

				Тортай тас күркені ұядай қылып жинап, тазалап қойыпты. Бұдан бұрын да осы жерге сан рет келіп, мекеніне айналдырған секілді. Қайран қалдым. Ағаштан қиып нар жасап, үстіне шөп төсеген. Өзіне тиесілі кітаптар әбден көп оқылғандықтан, жемтір-жемтір болып бір бұрышта жинаулы тұр. Төр алдына ешкінің терісі төселген. Қарағайдың жуан кеспелтек шәркесінен стол жасап, майшам қойыпты. Тастан қаланған жерошақта маздап жанған от. Сіркіреп жаңбыр жауды. Үңгірге су тимейді екен. Күн бұлтты болған соң ба, ымырт ерте үйіріліп, көз байлана бастады. Үйден ұрлап алып шыққан нан мен ірімшікті столдың үстіне қойдым. Нардың шетінде жалаңаяғын салбыратып үнсіз отырған Тортай: «Рақмет!» – деді. Үні біртүрлі көңілсіз, қарлығыңқырап шықты. Ешкім жоқта жылаған секілді, оттың сәулесі тиген көзі қызарып, домбығып тұр еді.

				– Әке-шешең іздеп жүрер, үйіңе қайт, қорықсаң мен шығарып салайын, – деді Тортай. «Әке-шешең» деген сөзді қырсығып айт-қандай болды. Ал әке-шешемнің тірі, жер басып жүргеніне мен кінәлі емес едім.

				– Сенің жаныңа жата кетсем қайтеді? – дедім оттың шаласын ысырып.

				– Қайтасың! – деді ол міз бақпай. Мен бүгін оны мүлдем танымай отырмын. – Қайтасың, әке-шешең менің басымды жарады.

				– Жармайды. Сен мені қума, дос емес пе едік.

				– «Ораза-намаз – тоқтықта ғана» деген. «Тоқ бала аш баламен ойнамайды» деген.

				Мен жауап бере алмадым, үндемеген қалпы мыңқиып отыра бердім. Тортай мең-зең. Лаулаған отқа тесілген күйі күрсінді. Содан кейін нардан қарғып түсті де, тас үңгірдің тесігінен сыртқа үңілді.

				– Жауын ұзақ жауатын түрі бар. Төңірек тұтасып алыпты. Қонғың келсе, қона ғой, – деді маған. Өзі тізесіне салып қу бұтақты сындырды да, отқа тастады. Мен әкелген ірімшікті бір асап, нарға қайта мінді. Содан соң «Аласталған Алитет» деген кітапты қолына алып әрі-бері аударыстырды да, ірге жаққа лақтырып жіберді. Жаң-быр толастар емес, құлаққа тасқа тиіп тайғанап жатқан сыбдыр-сыбдыр үн естіледі. Күркіреп, сарқырамай ұрлана жауған нөсер, қайдағы-жайдағыны еске түсіріп, қиял дүниесіне жетелейді немесе маужыратып ұйқыны келтіреді екен.

				– Босағада отырғаның не? – деді Тортай. Бағанадағыдай емес, көңілденейін депті. – Кел жаныма, мен сені тым жақсы көре-мін. Бастықтың баласымын деп мұрныңды көкке көтермейсің, қарапайымсың.

				Тасошақтағы оттың сәулесі қабырғаларға түсіп, қоңырқай тартады. Төбеде тесік бар-ау деймін, тырс-тырс тамшы тамады бір жерден. Біз ертекті ескі дүниеде отырғандай едік. Менің кеңсірігім ашып, біртүрлі жылағым келді.

				– Тортай, – дедім.

				– Ау, – деді.

				– Әңгіме не ертек айтшы.

				– Баяғыда бір жетім бала болыпты, – деп бастады... – баяғыда біржетім бала болыпты... ары қарай күңгір-күңгір, күбір-сыбыр ертекке айналды. Бүгінде менің есімде Тортай айтқан ертектің көбі қалмаған, тіпті сол арманшыл баланың өзін де ұмытқандай едім... Тек, «бая-ғыда бір жетім бала болыпты» деп басталушы еді, ал қалай аяқта-латынын білмеймін, мүлдем есімде жоқ, қалай аяқталушы еді?..

				Менің жадымда тамаша сақталғаны, ол тас үңгірде шөп төселген нардың үстінде жатып, оқыған кітаптары мен өзінің арман-қиялы туралы түн ортасы ауғанша айтқан күбір-күбір әңгімесінің еміс-еміс елесі ғана. Мені жып-жылы қойнына алып, ағалық ақылын айтатын тым зеректігі еді.

				– Бұл дүниеде мен пір тұтар, сырласар жалғыз-ақ нәрсем бар, ол – кітап, – дейтін. – Әкем де, шешем де сол – кітап. Кейбірін екі-үш қайтара жалықпай оқып шықтым. Жалғыздығың, жетімдігің, бәрі-бәрі ұмытылып, басқа бір жұмақты өмірге сапар шеккендей боламын. Әттең, жағдай келсе, оқуымды одан әрі жалғастырып, Алматыға аттанар едім. Шынымды айтайыншы, кітап жазып, жазушы болғым келеді.

				Ақжауын сіркіреп тұр. Тасошақтағы от қоламталанып, үңгірдің ішіне қорқыныш ұялап, қараңғылана бастаған. Тортай әлі сөйлеп жатыр, сөйлеп жатыр... 

							Жас ғалымға көмек

						

					

					
						
							Пейзаж (франц. ел-жер деген мағына береді) – әдеби шығармаларда жаратылыстың, яғни табиғаттың әсем көрінісі, көркемдік бейнесі. Көркем шығармаларда суреттелетін табиғат көріністерін, яки пейзажды адам образын толықтыра түсетін тәсіл деуге болады. Өйткені адамның сыры мен сезімінен, өмір тіршілігі мен көңіл күйінен тыс ешқандай пейзаж болуы мүмкін емес. 

							Сөз сыры

							Нар – 1) жалғыз өркешті асылтұқымды ірі түйе; 2) ауыспалы мағынада: үлкен, 	мықты, үздік, ерекше тұлға деген. Бұл жерде: адам отыруға, жатуға арнап 	ағаштан жасалған тапшан, сәкі, сөре.

							Ұлар – таудың биік шыңдарын мекендейтін түсі сұрғылт, еті дәмді ірі құс. 

							Жемтір-жемтір болу – сын есім: жұлма-жұлма, арса-арса, яғни ескірген деген. 

					1.	Оқиға қандай елді мекенде өтеді? Ол Қазақстанның қай аймағында? Картадан көрсетіп, айтып берейік.

					2.	Ауыл адамдарының тіршілігі қандай? Ондағы қыз-келіншектер немен айналысушы еді? Бүгінгі адамдар сондай жұмыстар істей ме?

					3.	Ол кезде балалар не істейтін еді? Біз қазір не істейміз?

					4.	Тортай кім? Ол неліктен тасқорымда тұрушы еді?

					5.	Оның басқалардан ерекшелігі неде?

					6.	Үзіндідегі оқиғаға ұқсас басқа қандай шығарма оқыдық?

					1.	Шығармадан төменде көрсетілген көркемдегіш құралдарды тауып, олардың қандай қызмет атқарып тұрғандығын анықтап жазайық.

					• Теңеу.............

					• Эпитет.........

					• Тұрақты сөз тіркестері........ 

					• Мақал-мәтелдер........

					2.	Жинақтау әдісі арқылы Тортайға сипаттама берейік.

					3.	Табиғат құбылыстары мен кейіпкердің ішкі сезімдерінің салыстырыла, қатар суреттелген эпизодтарға талдау жасайық.

					1.	Тортай мен Аянды салыстырып, оларға тән ұқсастық пен ерекшеліктерді шығарма мазмұны арқылы көрсетейік.

					2.	«Әттең, жағдай келсе, оқуымды одан әрі жалғастырып, Алматыға аттанар едім. Шынымды айтайыншы, кітап жазып, жазушы болғым келеді», – дейді Тортай. Сен нені армандайсың? Өзіміздің арманымыз бен Тортай арманын салыстыра отырып, «Армансыз адам – қанатсыз құспен тең» деген тақырыпта әңгімелесейік.

					1.	Тортайдың «Тоқ бала аш баламен ойнамайды» деуіне не себеп болды деп ойлайсыңдар? Осы мақалды қазіргі өмірмен байланыстыра отырып, өзіндік баға берейік.

				1.	«Бұл дүниеде пір тұтар жалғыз-ақ нәрсем бар, ол – кітап», – дейді Тортай. Біздер нені пір тұтамыз? Неліктен? Дәлел келтіре отырып, шағын ойтолғау жазайық. 

					2.	Тас күркеде қамыққан Тортайға дем берер жылы тілектерімізді білдіріп хат жазайық.

					3.	Тортайдың күркесін көз алдымызға елестете отырып суретін салайық.

					Достар, Тортайдың басқа қандай арманы бар, ол сол арманына жете ме? Оны білу үшін, әңгіменің жалғасын тыңдайық (7-аудио).

							Тортай бейнесі

						

					

					
						
							Сыртқы бейнесі

						

					

					
						
							Әлеуметтік жағдайы

						

					

					
						
							Қызығушылығы

							Іс-әрекеті

						

					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

				
					[image: ]
				

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

				
					
						[image: ]
					

					
						[image: ]
					

				

			

			
				
					
						102

					

				

				
					
						103

					

				

			

		

		
			
					1.	Тыңдалған үзіндіде қандай оқиға сөз болады?

					2.	Тортай қандай арманымен бөліседі?

					1.	Табиғатты суреттеуде ақын қолданған троп түрлерін тауып, дәптерімізге жазып алайық.

				
					
						
							 

						

					

					
						
							Артық болмас білгенің

							Қазақта жылқы түсіне байланысты айтылатын сөздер өте көп. Қазақ тіліндегі жылқы түстерін өзге тілге аудару өте қиын. Ақ боз атты кей жағдайда көк ат деп те атайды. Ақ боз атты қадірлеу мен боз биенің сүтіне шомылдыру – ежелден келе жатқан дәстүр. 

					Тортайдың тағдыры қалай болды? Ол армандаған ақ боз атын мінді ме екен? Оны білу үшін әңгімені әрі қарай оқиық.

				...Тортай көзі жайнап, астындағы жақпартасты тебініп-тебініп қалғанда, ар жағындағы шатқалға құлап кетеді екен деп зәре-құтым қалмайды.

				– Ақ боз ат демекші, түнде түсімде көк өгізім арғымақ болып, жер тарпып кісінеп тұр. О несі екен? – деп, бұзауларымен бірге кәперсіз оттап жүрген өгізіне күн сап қарады.

				– Тортай, сен түбі сол ақ боз атқа мінесің, – дедім мен шын көңіліммен.

				– Қайдан, – деді ол тастан-тасқа секіріп, төменге түсіп бара жатып. – Қайдан білейін... Әкем марқұмның тақымы қотыр тайға тимей кетіп еді, қайдан білейін.

				Күз жақындап, фермадағы барлық бала жайлаудан ауылға оқуға аттанғанда, тау басында бұзау бағып жападан-жалғыз Тортай ғана қалған. Әрине, мен оны қимадым, қиналдым. Өзіммен бірге ала кететін шаманың жоқтығына жыным келді. Кетерімде, ол маған ең сүйікті кітабын сыйлап тұрып айтты: «Мен үшін де оқы. Бәлкім, мен міне алмаған ақ боз атқа сен мінерсің».

				– Сенің өз ақ боз атың бар емес пе?

				– Жоқ, менің маңдайыма көк өгіз жазылған.

				– Онда мен ақ боз атымды саған сыйға тартамын.

				* * *

				Содан бері көп жылдар өтті. Мен «Тортайды да, ақ боз атты да әлдеқашан ұмытқанмын. Бір рет ауылға барғанымда, азаматтар сөз қылып отыр екен. Тортай үйленбек болып ішкері жақтан жуастау бір қызға сөйлеседі. Сонда қыз: «Жекебасыңды қорламаймын, мен көндім, бірақ жаман-жақсы болса да әке-шешем бар, солардың ықыласынсыз кете алмаймын, өзің алдарынан өтіп қайт», – деген екен. Содан Тортай атына міне шауып, қыздың үйіне барады. Сәлем 

				алысқан соң, қалыңдықтың әкесі: «Кімнің баласысың, шырақ?» – деп жөн сұрағанда, құлағының мүкісі бар Тортай ұқпай қалып: «Малдан келдім, ата», – деп қойып қалса керек... Шал: «Саңырауға қызымды бермеймін», – деп, ит қосып қуып салыпты.

				Елге енді бір рет барғанымда естідім. Тортай үйленген. Екі-үш баласы бар. Қой бағады екен. Былтыр жазда демалыс алып, ауылға тағы бардым. Әкемнің төрт бөлмелі, бау-бақшалы үйінде еркін сайрандап, тойып жеп, тасыраңдап жүрмін. Шешем бәйек болып: «Не ішесің, не жейсің, құлыным», – дейді зыр жүгіріп. Түске жақын жұп-жұмсақ диван үстінде шалқамнан түсіп серейіп, газет оқып жатыр едім. Алдыңғы бөлменің есігі әндетіп ашылды да, әлдекім кіргендей болды. Көрші-қолаңның бірі шығар деп, аса мән бере қойғаным жоқ. Әйтеуір, шешеммен сөйлесіп отырды. Әңгіме күңгірлеп еміс-еміс естіле берген соң, есіме баяғы бір қоңыр үн түсіп, еріксіз құлағымды түрдім. Келген Тортай екен...

				– Тәте, айып етпеңіз, әншейін Орашқа амандасайын деп, өзімсініп келіп едім...

				– Ол ұйықтап жатыр, – деді шешем. – Оятпай-ақ қоялық. Төрге шық, отыр.

				– Жо-жоқ, о не дегеніңіз, тәте, рақмет, маған осы босаға да жетеді, әншейін Ораш келді деген соң амандасайын деп, баяғыда... бала кезде бірге өстік... талай рет бұзау жайып едік; енді, міне, ел таныған азамат болды... айып етпеңіз, мен қазір кетемін, тәте... Ораш келді деген соң... жалғыз ұлың ғой, құдай қуат берсін... бізді қойшы... біз ондай үлкен кісілердің садағасымыз ғой... рақмет, тәте, төрге шықпай-ақ қояйын... осы жерге отырып-ақ тамақ ауыз тиейін... Ал, тәте, Орашың аман жүрсін... атағы аспандай берсін... қол қойдырып алайын деп мына бір кітабын қойныма тыға келіп едім, тағы да соғармын... малдан қол тие бермейді... қыстай жемдеген торы атты управляющий алып қойған, тәте, мың салса бір баспайтын тағы бір тырақысын берді, «саған осы да жетеді, торы атты озат шопан мінеді» дейді... ал кеттім, рақмет, тәте... келді-кетті деп сөге жамандамаңыз; әншейін Ораш келді деген соң, үлкен кісі ғой... бірге өскен, сәлем берейін деп... мен келді деп, тіпті айтпаңызшы, тәте, ұят болар, ал сау болыңыз, рақмет... итіңдеп баяғы өзіңіз білетін Салықсалғанға жеткенше түн ортасы болар... өзіңіз білесіз, Салықсалған алыс, өте алыс... Моңғолияның бер жағында...

				Мен сұлап жатқан орнымнан белім кеткендей тұра алмадым. Шынымды айтсам, ұялдым – Тортайдан ұялдым. Батылым бармады. Бет-жүзім шыдамады. Сонда ғана менің есіме «баяғыда бір жетім 

				бала болыпты...» деп басталатын ертектің қалай аяқталары оралды. Е-е, осылай аяқталады екен ғой, осылай... 

				Тортай мінер ақ боз ат... менің тақымымда кеткендей еді... иесіне қайтаруға кеш еді...

					1.	Әңгіменің негізгі идеясын тірек сөздерді қолдана отырып айтайық.

					2.	Әңгіме неліктен «Тортай мінер ақ боз ат» деп аталған? Өзіміздің бірнеше нұсқамызды ұсынайық. 

					3.	Төмендегі «Неліктен?» деп басталатын сұрақтарға жауап бере отырып, кейіпкерлерге мінездеме берейік.

					1.	Тобымызбен ақылдасып, әңгіменің композициясын құрайық. 

								Оқиғаның басталуы

								Оқиғаның байланысуы

							

						

					

					
						
							[image: ]
						

						
							
								Оқиғаның шиеленісуі

							Оқиғаның шешімі

								Оқиғаның шарықтау шегі 

					2.	«Мен сұлап жатқан орнымнан белім кеткендей тұра алмадым. Шынымды айтсам, ұялдым – Тортайдан ұялдым. Батылым бармады. Бет-жүзім шыдамады» деген жолдарда автордың неліктен ұялғанын топпен талқылап анықтайық.

					3.	Не себепті С.Мұратбеков пен О.Бөкей шығармасының кейіпкерлері жетім балалар деп ойлайсыңдар? Авторларға мұның қатысы бар ма? Тобымызбен талқылап, анықтайық.

					4.	Жеті жетім деген сөз тіркесіне шағын зерттеу жұмысын жасайық.

					1.	«Жусан иісіндегі» Аян мен «Тортай мінер ақ боз аттағы» Тортайды салыстырып, оларға тән ерекшелік пен ұқсастықтарды анықтайық.

				
					Салыстыру аймағы

					Тортай

				

				
					Сырт келбеті

				

				
					Мінезі

				

				
					Арманы мен қызығушылықтары

				

				
					Ерекше әрекеттері

							Тортай Орашты жақсы көретін еді.

						

					

					
						
							Ораш: «Тортай мінер ақ боз ат менің тақымымда кеткендей еді», – дейді.

						

					

					
						
							Ораш Тортайды да, ақ боз атты да ұмытты.

						

					

					
						
							Тортай: «Менің маңдайыма көк өгіз жазылған», – дейді. 

					2.	Үлгі-кестені пайдаланып, бүгінгі балалар мен Тортайдың арман-мақсаттарын салыстыра отырып баға берейік. Пікірлерімізді мысалдар арқылы дәлелдеп көрейік. Төмендегі үлгідегідей өз графикалық мәтіні-мізді ұсынайық.

					3.	Егер сен Ораштың, яғни автор-баяндаушының орнында болсаң, Тортай үйге келгенде не істер едің? Өз позициямызды ұсынайық.

					1.	Айналамызда Тортай сияқты балалар бар ма? Олардың әлеуметтік жағдайы қандай? Осы сұрақтарды негіз ете отырып, «Бүгінгі күннің Тортайлары не істеп жүр?» деген тақырыпта сыни хабарлама жазайық.

					2.	Тортайды көз алдымызға елестетіп шығарма негізінде суретін салып көрейік.

				Менің балалығым сан оқиғаға толы, адамдардың қулықты үйренбеген адал да аңқау кезінде, Екінші дүниежүзілік соғыс аяқталған елуінші жылдары өтті. Әлі есімде, әкем соғыстан аман-есен оралған. Бүкіл отбасымызбен көл-көсір қуанышқа кенелдік. Бала кезімізде дүкеннен сатып алатын ойыншықтың не екенін білмедік. Барлығын ағаштан, сүйектен өзіміз жасайтынбыз, сосын әдемілеп бояп, бір дор-ба етіп арқалап жүретінбіз. Әкемнің оқ пен оттың ортасынан аяқ-қолының бүтін оралғанына қуанғаным соншалық, әлгі әдемі ойыншықтарымды ағаш жәшікке салып, мықтап шегелеп, адресін жаздым. «Москва, Кремль, Сталинге». Сөйтіп, балалығымның ең қымбат заттарын Бұқтырма деп аталатын тау өзеніне ағызып жібердім. Ондағы ойым, Бұқтырма өзені ағызып-ағызып Ертіс өзеніне, одан әрі Москваға апарады деген үзілмес үміт...1

				
					1 Бөкеев О. Өз отыңды өшірме. Кітапта: Сөзстан. Құрастырған З.Серікқалиев. 5-кітап. Алматы: Жалын, 1984.

								Артық болмас білгенің

								Достым, жазушының есімі неліктен Оралхан аталғанын білеміз бе?

								Оралханның әкесі Бөкей көп сөйлемейтін, сөйлей қалса өз ойын дәл жеткізетін, рухы мықты, жаны таза адам болған. Анасы Күлия да көреген, аузын ашса көмейі көрінетін ашық кісі екен. Үнемі топ бастап жүретін, қажет жерінде қиыннан қиыстырып өлең де шығарған, әнші де болған. Отбасында бір ұл – Оралхан, бес қыз – Шолпан, Әймен, Ләззат, Мәншүк, Ғалия. Оралхан дүниеге келгенде соғыс жылдары болғандықтан, әкесі Оралға еңбек майданына аттанған кез екен. Анасы Күлия әкесі аман-есен оралсын деп, сәбидің атын Оралхан қойған.

							Шығармашылық зертхана

								Неге қызығады?

								Нені армандайды?

								Бүгінгі балалар

				Кері байланыс: «Бес саусақ» 

					Ақ параққа алақанымызды қойып, жиегін айналдырып бастырайық. Салынған саусақтарға төмендегі сұрақтар бойынша жауап жазайық. 

					Бас бармақ – басты мәселе. Тақырып бойынша ең құнды мәселе қандай болды?

					Балаң үйрек – бірлесу. Мен топта, жұпта қалай жұмыс жасадым? 

					Ортан терек – ойлану. Мен қандай білім мен тәжірибе алдым?

					Шылдыр шүмек – шынайылық. Маған шығарма ұнады ма? Неліктен?

					Кішкентай бөбек – көңіл күй ахуалы. Мен осы тақы-рыпты оқу барысында өзімді қалай сезіндім?

				Қалмақан Әбдіқадыров(1903–1964)

				Қ.Әбдіқадыров 1903 жылы 15 сәуірде Қызыл-орда облысы, Шиелі ауданы, Шиелі ауылында дүниеге келген. Ол сол кездегі ауыл балалары сияқты, алдымен ауыл молдасынан оқып, хат таниды. «Әкем – ғаріп. Оның кемтаршылығы бол-ғандықтан, он жасымнан былай жұмысқа үлкен кісідей қатыстым», – деп жазады ол өзі жайында1. 

				Қалмақан өлеңсөзге, ел ішіндегі ақын-жыр-шылар шерткен әңгіме-хикаяларға бала күннен үйір болған. Оның өз жанынан өлең шығарып айтуы он үш жасынан басталған екен. Бертін келе ауыл ішінде «ақын бала» атанып, ол шығарған әзіл-оспақ өлеңдерді ел ішіндегі қыз-жігіттер жаттап алып айтып жүреді. 1918 жылдары Сыр бойында болған ашаршылықтан ата-анасы, бір қа-рындасы қайтыс болады. Қалмақан, кішкентай інісі, қарындасы – үшеуі жетім қалады. Қаршадайынан жоқшылық көріп, кісі есігінде жалданып жүрген күндеріне нәлет айтқан Қалмақан 1922 жылы «Қырсықпен айтыс» деген өлең шығарады.

				Қ.Әбдіқадыровтың Қызылордада жазылып, алғаш баспа бетін көрген өлеңі «Сырдария» (1925) деп аталады. 1927 жылы «Жал-шы» атты тұңғыш өлеңдер жинағы шығады. Бұл жинаққа енген 25 өлеңінің тақырыбы – ауылдағы жалшы-кедейлер өмірі, олардың әлеуметтік ортаға араласуы болып келеді. 1936 жылы «Тәтті қауын» атты әңгімелер жинағы жарық көрді. 

				1938–1939 жылдары Жамбыл ақынның әдеби хатшысы болады.

				
					1 «Әдебиет майданы» журналы. №9, 1935. 

				1939 жылы Қалмақан өзі сұранып әскер қатарына алынады. Содан соғыстың соңғы сағатына дейін иығында автоматы мен қолы-нан қаламын түсірмеген. Екінші дүниежүзілік соғыс аяқталған соң Алматыға келіп, жазушылыққа біржолата ден қояды.

				Жазушының балаларға арнап жазған шығармалары өз алдына бір төбе. Оның «Әзімбектің бақшасы», «Тапқыш», «Амантай», «Ал-ғашқы айқас» және т.б. шығармалары осыған дәлел. 

				1951–1958 жылдары Қ.Әбдіқадыровтың «Келес қызы», «Қажы-мұқан», «Таңдамалы әңгімелері» атты кітаптары жарыққа шықты. 

				Қ.Әбдіқадыров аударма саласында да біраз еңбек еткен. Ол өзбек әдебиетінің классигі Әлішер Науаидің таңдамалы өлеңдерін, Евгений Шварцтың «Бірінші кластағы қыз» повесін, дүниежүзіне белгілі «Мың бір түн» хикаяларын қазақ тіліне аударды.

				«Қажымұқан» повесі

				Аңдатпа

				Достар!

				• Қажымұқан есімін осы уақытқа дейін естіген бе едіңдер? Ол кім? 

				• Ақын Сырбай Мәуленов Қажымұқанға арнап:

				Атағы болып кеткен аңыз ердің,

				Қол соққан түрегеліп Париж, Берлин. 

				Брюссель, Рим, Лондон газеттері

				Палуанның жазған теріп әр іздерін, –

				деп жазған болатын. 

					Ал жазушы Қ.Әбдіқадыровтың Қажымұқанды қалай суреттейтіндігін білу үшін, повестен үзінді оқиық.

				Қар күреген бала

				Ақпан-қаңтардың сақылдаған сары аязы. Қыла-мықтап қырау ұшқындап, барлық заттың сыртына мұздан сауыт кигiзiп тұрды. Қызылжар қаласының орталық бiр көшесiндегi қорада үлкен сарайдың темiр қақпасы кең ашылып, iшiнен «һауппалаған» дауыс естiлiп жатты. Бұл саудагер Иван Ногичтiң қоймасы едi. Күзде сойылған малдың етi мен майы ендi iшкi Ресейге жөнелтiлiп, оны таситын 60 пар ат-шанажұмсайтын кiрешi бай Орлий Масликов кiресiн алып едi. Отыз пұт1 май құйып қатырған кеспектi он адам жабылып орнынан қозғалта алмай жатты. Сарай iшiндегi дауыс – солардың үнi. Қораны басқан қарды күреуге жалдаған он алтыдағы жас бала сарайға қайта-қайта қарай бердi.

				
					1 Бір пұт – 16 келіге (килограмға) тең. 

				– Ей, сенiң әкеңнiң аты кiм? – дедi бүрме қара тонды қойманың басқарушысы.

				– Оны қайтесiң?

				– Сұраймын.

				– Құда түсейiн деп пе едiң?.. Айтаты-ныңды айта бер, – дедi кiшкене қара көзiн жымита қараған бала.

				– Сен онда неге қарайсың? Қарыңды күре де, тиiстi тиын-тебенiңдi алып, құры. Бөгде нәрсеге бұрылып қараудың саған қанша керегi бар? Соншалық сарайдың есiгiне қарай бересiң...

				– Сен балдырламай, маған сонда не iстеп жатқаныңды түсiндiршi.

				– Тау көтерiп жатыр.

				– Сонда, сарайға кiрген тау көтерiлмей жатыр ма? Шуылдап басымды ауыртты. Өздерi адам ба, шөптi – «сырғауыл көтерiп келдiк» деген бақсының жыны ма?!

				– О-хо-хо. Мынаның сөзi отыз пұттан гөрi ауыр жатыр екен. Жiбер сарайға, көтерiлмей жатқанның не екенiн көрсiн, – дедi тұлыпты көмiлтiп киiп, қақпа аузында тұрған саудагер.

				– Ей, бар ендi. Әне, мырза көрiп тұр.

				– Көрсе немене... – деп қар күреген бала есiк алдында тұрған-дарды қаңбақтай қақтырып, сеңдей соқтырып, қаға-маға сарайға кiрiп келдi. Басқаны бүрлiктiрген аяз оған шыбынсыз жаз сияқты. Үстiнде мақталы жыртық шапан, биялайын белiне қыстырып, баскиiмiн қолына ұстап, қимылдап жүрген кiсiлерге аңырая қарады. Тұрған орнынан жарты кездей ғана жерге әрең жылжыған кеспектiң қасына жақындап, иығымен қағып, астындағы қалың тақтайды сықыр еткiздi.

				– Көтерiлмейтiн тауларың осы ма?

				– Саған жеп-жеңiл көрiнiп тұр ма?

				– Әй, тәйiрi-ай... Соны да сөз деп айтып тұрсыңдар-ау. Тау дегенге таңырқансам, бұл шелектей-ақ ыдыс қой. Он кiсi жабылып қаланы «һаппалап» бастарыңа көтерiп жүргендерiң осы ма? Өздерiң шетке ысырылып, тиейтiн шанаңды есiк алдына әкеле берiңдер. Әй, әдемi тұлыптылар, қалбалақтап жүрiп, бiр жерлерiңдi қақтырып аларсыңдар, кейiн қаш!

				– Мынаның сөзi қандай дөрекi! Қожайындарға қалай түйеден түскендей сөйлейдi, – дестi мұртына мұз қатқан жұмысшылар.

				– Оны қоя тұр. Алдымен ауылдың алаңғасарының күшiн көре-йiк! – дедi iргеге қарай ысырылған екi мырза.

			

		

		
			
				
					Қ.Мұңайтпасов

				Бала еңкейе берiп, кеспектi иығымен нығырақ тiреп қағып жiбердi.

				Астына салған ломдар мен қада ағаштар шатыр-күтiр етiп, бiрiне-бiрi қағысып, бастары шошаңдасты да, отыз пұт тоңмай құйған кеспек екi-үш қаққанда желге ұшқан ебелектей домаланып сарайдың есiгiне барып та қалды. Шой табан екi завод атын жеккен жүк шанаға қалай барып түсiп қалғанын тұрғандардың көзi шалмай да қалды.

				– Ей, мынауың не iстеп жiбердi?

				– Не iстегенiн көрмей тұрмысың! Оның орнынан қозғай алмаған кеспектi шанаға апарып салып қойды.

				– Айтайын дегенiм ол емес-ау, қожайын, тегi осы кәдiмгi адам ба?..

				– Ендi кiм?

				– Бiр жақтан келген дию ма, перi ме, бiрдеңе шығар өзi.

				– Не де болса, оның көтере алмағанды бiр өзi көтере салды, жарайды.

				– Мiне, саған елу тиын, – дедi май салған кеспектiң қожасы.

				– Жиырма тиынды мен берейiн, – дедi Масликов кең барқыт шалбарының қалтасына баржиған семiз қолын сұғып жатып.

				– Майлы бай, қанша қорбаңдасаң да қолыңа бiр сомдық сары-шұнақ iлiнбедi-ау, – дедi екi бай бiрiн-бiрi әзiлмен қағысып.

				– Сен ендi байыдың. Қар күрегенiңе тиын алма, – дедi қораны күретiп жатқан қамбашы.

				– Былшылдамай, уәделескен он бес тиынды әкел. Мен бай кiсi емес,ол маған тамақ болады. Жетпiс тиынды ауылдағы тарығып отырған әжеме жiберем, – дедi жалпақ қайың күрекпен шөмелеп қарды биiк қорадан асыра атып жатқан, бетi бұрқыраған термен буланған бала.

				– Орлий, сен маған мырзасынған былшылыңды айтпай, мына қазақты қолыңа түсiрiп ал. Кiрекешiңе мұндай адам керек қой. Ол ретi келгенде жиырма кiсiнiң жұмысын iстейдi. Жотасына қарашы, буыны қатпаған бала, шойыннан құйған алыптардың ескерткiшi сияқты...

				– Өзiм де соны ойлап, жиырма тиын сыйлап тұрмын. Бiрақ ол жиырма кiсiнiң тамағын да iшедi ғой. Өзiң айтқандай буыны қатпаған бала, созыла беретiн резеңке қанар сияқты болады.

				– Немене, саған үсiген картоп пен Есiлдiң сасыған шабағы жетпей ме? Бере бер астырып...

				– Я, оның да есебiн табармын. Қысы-жазы құмырсқадай шұбыр-тып, жүргiзiп отырған кiреге мұндай күш керек. Әсiресе ұзақ сапарға таптырмайды.

				Бала қарын күреп болып, тиынын алған соң, Масликов қойын- дәптерiн алып, балаға жымия қарап әңгiмеге кiрiстi.

				– Бала, сен қайдан келдiң, ә?.. Мен бiлем, сен Қызылжардiкі емес. Қай болыс, қай ауылдiкi?

				– Ақмола облысы, Сарытерек болысы, Құрама ауылынан.

				– Әкеңнiң аты кiм?

				– Мұңайтпас Ернақов.

				– Өз атың кiм?

				– Мұқан. Оны қайтесiң?

				– Сенiмен тамыр болғым келiп тұр.

				– Тамыр болып ат мiнгiзесiң бе?

				– Жарайды, мiнгiзейiн. Сен маған жiгiт боласың, дұрыс па?

				– Болайын, айына не бересiң?

				– Мен саған бәрiн берем. Тамақ менен болады. Сенiң киiмiң жоқ, киiм берем, сондай айлық берем, – айың бiр сом сексен тиын.

				– Ей, тамыр, оның аз ғой. Рас, мен жұмыс iздеп келдiм. Әжем, әке-шешем бар, кедей кiсiмiз. Ең болмаса менiң тапқаным солардың қант, шай, нанына жететiн болсын, аздап қосыңқыра.

				– Менен басқа кiсi саған сексен тиыннан артық бермейдi. Мен сенi аяп үлкен жiгiттерге беретiн айлық берiп тұрмын. Оның үстiне, мына алпамсадай денеңе, оны киiммен жабдықтауға, iшетiн тамағыңа екi-үш жiгiтке беретiн қаржым артық шығатынын бiлесiң бе?

				Бала ойланып тұрып-тұрып, келiсiмiн бердi. 

				Келешектегi әлемдiк палуан Қажымұқан Масликовқа осылай келiп жалшылыққа тұрды.

				* * *

				Мұқан Масликовтың үйiне келген күнi жалпы кiрешi жалшылар жататын жатақханаға орналасты. Сабан төселiп, пеш қойған сарай-дың бiр бұрышы тидi. Сонда түнеп шықты. Ертеңiне қожасы Мұқанды өз үйiнiң ауыз бөлмесiне шақырып, отыз пұт кеспектi доп қылып домалатқан дәудi өзiнiң қатын-балаларына, қонақтарына көрсетiп, оның көп жiгiтiнiң бiрi болғанын айтты. Күштi баланы айнала қарасып, бойын аршындап, салмағын өлшеп, Масликовтың кереметтей етiп айтқанына сенбедi.

				– Бұл қалай отыз пұт көтередi? Бойы жарым кез1, салмағы 200 қадақ2, рас, мойны, қол-аяғы жуандау. Бiрақ отыз пұт жүктi көтеруi мүмкiн емес, – деп есепшiсi өзiнiң өгiз өлшейтiн есебiн айтты. Өз сөзiн қостамағанына Масликов та ренжiп:

				
					1 Кез – бір метр.

					2 Бір қадақ – 400 грамға тең салмақ. 

				– Жарайды, ендеше Мұңайтпасовтың кереметiн кейiн көрерсiң-дер, – дедi.

				– Ал, бала, қалай ұйықтадың? Жатақхана жылы ма екен? Жi-гiттердiң арасы көңiлдi болар? Олар домбыра тартады, өлең айтады, карта ойнайды. Шынында да, бiздiң үйден сендердiң жатақхана-ларың қызық...

				Қажымұқан бiртүрлi көңiлсiздiк кейпiн көрсетiп:

				– Қожайын, мен оншалығын бiлмеймiн, түнiмен ұйықтағаным жоқ.

				– Неге? Iшiнде ұрыс, жанжал көп пе екен? Жанжалдасса, төртеу-бесеуi жиылып отыз пұт болмайды, лақтырмайсың ба, шетiнен...

				– Жоқ, айта көрмеңiз... әжем ұрысқан, жаман болады, – деген. Менiң төбелес, жанжалға жаным қас.

				– Ендi неге ұйықтай алмадың?

				– Ұйықтай алмағаным, төсеген сабанның арасында тышқан бар екен. Олардың шиқылдаған даусын естiсем, зәрем кетедi. Масликов-

				тың үй iшi, өзi қосылып қарқылдап, көздерiнен жас аққанша күлдi.

				Оның қорқатыны жататын жердегi тышқан екенiн ендi ұққан қожайын ойлана қарап, сөздiң соңында күлген жоқ.

				– Мiне, отыз пұт көтерген палуан... Тышқаннан басқа тағы неден қорқасың?

				– Онан басқа еш нәрседен қорықпаймын.

				– Қасқырдан ше?

				– Ой, тәйiрi, қасқыр, аю, қабан дегендер – ит емес пе, иттен кiсi қорқа ма? Тек мына, адам жататын жерде тышқанның шиқылдағаны жаман... 

				Мұқанды асүйiнiң ауыз бөлмесiне жататын еттi де, өзiне екi ат, бiр шана берiп, шөп, отын әкелiп тұру жұмысын тапсырды.

				
					
						[image: ]
					

					
						[image: ]
					

					
						
							Жас ғалымға көмек

						

					

					
						
							Метонимия (грек. metonymіa – ауыстыру, қайтадан атау) – троптың (құбыл-тудың) бір түрі. Өзара байланысты балама ұғымдарды қолдану, құбылыс орнына оның ерекше қасиетін көрсету. Мысалы, әйелді – ақ жаулық, әскерді – қол, бүркітті – ақиық, мұзбалақ, қылышты наркескен деп айту метонимияға жатады. Метонимия сөз образдылығы мен ойды ықшамдау мақсатында қолданылады. Мысалы, Абай 

								Сөз сыры

							Кіресін алу – ат-көлігін жалдама жұмысқа беру.

							Кеспек – жуандау келген ағаш. 

							Кіре – жалдамалы күш көлігі. 

							Городовой – қала бастығы. 

					1.	Қажымұқанға байланысты төменгі сыныптарда қандай шығарма оқы-ғанымызды еске түсіріп көрейік. Қажымұқан туралы қандай шы-ғармалар, ақпараттар білеміз?

					2.	Оқиға қай мезгілде орын алған?

					3.	Мұқанның бойындағы қасиеттерді шығармаға сүйеніп санамалап шығайық. 

					4.	Тақырыпты басқаша қалай атауға болады? Өз нұсқамызды ұсынайық.

					1.	«Күш атасын танымас» деген мақалды қалай түсінеміз? Топпен талқылап пікірлесейік. Сөзіміз дәлелді болу үшін, үзіндіден мысал келтірейік.

					2.	Үзіндідегі Мұқанға мінездеме берейік. 

					3.	Шығарманы оқығаннан кейін Мұқанды көз алдымызға қалай елестетеміз? Нобайын салып көрейік.

					1.	Мұқанның әрекетіне баға берейік. Қазіргі таңда осындай алып күш иелері бар ма? Дәлел келтірейік.

					2.	«Күш білекте емес, жүректе» деген мәтел шығармамен ұштаса ма? Өз дәлелімізді ұсынайық.

					3.	Үзіндіні қаншалықты мұқият оқығанымызды байқау үшін «Қажымұқан» сөзжұмбағын шешейік.

					1. Баланың ауылы.

					2. Кіреші байдың фамилиясы. 

					3. Қар күреген бала қанша тиынды  ауылдағы әжесіне жіберемін деді?

					4. Оқиға өткен қала.

					5. Үстінде ....... жыртық шапан.

					6. Бала Мұқанның әкесінің аты кім?

					7. Қажымұқанның салмағы 200  .....-қа неге тең болды?

					8. Болашақ палуан Масликовтың	 үйіне кім болып келді? 

					9. Қойманың иесі кім? 

				
					[image: ]
				

				
					[image: ]
				

				
					[image: ]
				

				
					
						[image: ]
					

					
						
							 «Үйі мәз боп қой сойды, Сүйіншіге шапқанға» дегенде сүйінші сұраған жандардың баспанасын емес, адамдарын айтады.

							Троптың бұл түріне байланысты А.Байтұрсынұлы: «Арасында жақындығы бар екі нәрсенің атын ауыстырып, бірінің орнына бірін айту түрі болса, ондай ауысу, алмас-тыру», – деп, төмендегідей мысалдар ұсынады: 1) «Анау үйдің құдасы келіп жатыр» дейміз. Құда үйдікі емес, ол үйдегі адамдікі, үй мен үй иесінің арасы жақындығынан бірінің орнына бірін айтамыз; 2) «Ауыл ұйқыда жатыр» дейміз. Ауыл ұйықтамайды, ауылдың адамы ұйықтайды. Ауыл мен ауылдағы адам екеуінің арасында жақындық барлығынан адамның орнына ауылын айтамыз.

				Жаяу сүйреген шана

					Достар, жазушының жаяу деп отырғаны кім? Ол шанамен не сүйреп келді? Бұл туралы әңгіменің жалғасынан оқып білейік.

				Сағаттың тiлiндей айналған күн өте бердi. Мұқан-ның қарағайды қамыстай қаусатып, қолымен тартып құлатқаны, талай ауыр жүктi жалғыз тиегенi аңыз болып айтылып жүрдi. Челябинск, Қазан, Уфа, Самарға бiрнеше рет барып та қайтты. Бойы өсiп, буыны қатая түсiп, он сегiздегi жiгiт болды. Қыс ортасы ауып, февральдың iшiнде, үстi-үстiне төпеп қар жауып, Қызылжар айрықша суытты. Масликов-тың үйiне отын да, шөп те шақ келмедi. Ауыр жұмыс қайда болса, Мұқанды сонда жұмсау әдетке айналды. Айдың аяғына таман iшкi Ресейге кеткен көлiктер келiп, қаладан жиырма шақырым жердегi шөпке, Мұқанның қасына төрт шана қосып, бес көлiк жiбердi. 

				Масликовтың үй ішiне Мұқанның ауыр мiнез, тiлалғыш, тәртiп-тiлiгi қатты ұнаған едi. Ол қандай жұмыс тапсырылса да, орындап келуiне әбден сендi. Сондықтан:

				– Митька, (оны Масликовтың үй iшi Мұқан деудi қиын көрiп «Митька» деп атап кеттi) мүмкiндiгiң болғанша шөптi тез жеткiзуге тырыс. Басқаларға қарамай, шөбiңдi алдымен тиеп ал да, келе бер. Жолдан келген аттар тiлiн тiстеп аш тұр, – дедi қожасы.

				– Жарайды, – дедi тiлалғыш Мұқан.

				Түн ортасы ауа жүрiп кеткен шөпшiлер қар басқан соқпақпен жүру ауыр болып аттарын болдыртып, әрең деп түсте шөпке кеттi. Мұқан жақсы деген екi атты таңдап жексе де, ауыр жол аттарын болдыртып тастады. Аяз сорып, әлсiреп келген жiгiттер төбе болып 

				қар басқан шөптi көрiп үрейлерi ұшты. Оның қарын аршу үшiн бiр күн айналу керек сияқты. Жолдастары қарды қай жағынан аршып, шөптi қалай тиеу керегiн кеңесiп, әртүрлi тәсiлдерiн айтып көп тұруға айналды.

				– Сүлдемiз сүйретiлiп шөбiне әзер жетiп едiк, ендi мұны аршып алу азабы шөппен бiрге сүйегiмiздi шанаға салар, – дедi тоңып, жақ жүнi үрпиген бiреуi.

				– Масликовтың бiр сом сексен тиыны сол сүйегiң үшiн берiлгенiн шөптiң басына келгенде бiлдiң бе? – дедi шақ денелi сары жiгiт.

				– Мұның өзiн мына бiр жерден ашу оңай болар: үйiндi қардың ойпаттау жерi екен. Шөптiң түбiне шейiн, шана сыйғандай етiп, қарын алсақ, төбесiн басқан қарды кейiн көрермiз, – деп, тағы бiреуi үйiлген шөптi айнала басып, төбе болып кеткен қарды төбесiне шығып көрiп жүрдi.

				Оған дәтi шыдамаған Мұқан боран үрiп, шөптiң шетi көрiнiп тұрған бiр бұрышына келдi де жiгiнiң арасына бастырықты ырғап-ырғап сүңгiтiп жiберiп, иығымен көтерiп тастады. Шөп-мөбiмен үйiлген қар жел аударған түндiктей төңкерiлiп түстi.

				– Ой, мынау не iстедi өзi... – дестi, қалай ашып алудың амалынтаппай, есi шығып тұрған жолдастары. Оған Мұқан жауап қайыр-мады. Бастырықты тағы бiр сұғып екiншi көтерiп тастағанда, үйiлген шөптiң жартысы ашылып қалды. Бiр айыр шөптi аттарының алдына апарып салды да, шанасын доғарып сүйреткен бойы жақындатып әкеп шөптi тией бердi.

				– Ей, сен не iстеп жатырсың? Көмбе қарда атты қалай жекпексiң, батып кетедi ғой, – дестi жолдастары.

				– Менiң оны өлшеп, ой тауысуға уақытым жоқ. Қожайын айтты бiттi, менiң шөптi тез жеткiзуiм керек. Осыдан басқа маған түктiң керегi жоқ.

				– Мына күртiк қар атты көтере алмайды деп тұрмыз ғой.

				– Атты көтермесе, менi көтередi. Менiң атқа шейiн сүйреп баруға мұршам келедi ғой деп тұрмын.

				– Соны қойшы, нан жеп, әл жинайық та, сонан кейiн қалай тиеп алуды ойласармыз, әйтеуiр, бала төбесiн ашып, азапты жеңiлдеттi ғой, – дестi, суынған бойларын жылытқалы, беттерiн уқалап, қолын қолына соғып, жүгiрiп жүрген жiгiттер. 

				Жолдастары нандарын жеп болғанша Мұқан шөптi таудай ғып тиеп болып, бастырығын тартып, жетегiнен ұстап, ит шанадай сүйретiп, аттарының қастарына апарып қойды да, ол да нанын жедi.

				* * *

				Мұқан атын жегiп, жетi-сегiз шақырымдай шыққанда, қарсы алдынан боран соға бастады. Үйе тиелген шөпке қарсы соққан қарлы жел шөп арасын көтерiп, өңменiнен итергендей тiреп, аттың аяғын қия басқызбады. Аттардың жүргенiнен тұрғаны көбейдi. Күн батып, дүлей қараңғы түн басталды. Мұқан шананы сүйрелеп, атқа көмектестi. Айыр шаншып артынан да итерiп көрдi. Шекеден аққан терi өңiрiне тамып, түйiр-түйiр мұз болып қатып жатты. Қалаға жетi шақырым қалғанда бiр ат аяғын басуға мұршасы келмей, төрт аяқтап тұрып алды. Ыза кернеген шөпшi айырын шананың артына көмейлете шаншып қойды да, үрiндi қарға көмiлiп тұрған шананы итерiп кеп жiбергенде, жүре алмай тұрған ортаға жеккен ат жетек сынып бүктелген бойынша шананың астына шалқасынан түстi. Жанына жеккен ат қайырылып сыртқа шығып кеттi. Мұқан шананы кейiн итерiп, астындағы атты босатқанша ол өлiп кеткен едi. Шөпшi бiраз демiн алып отырды да, өлген аттың қолдауынан божыны екi қабаттап өткiзiп алып кеудесiн көтерiп, шөптiң басты-рығынан байлады да, басы көтерiлiп салбырап тұрған бөксесiн иығына салып тұрып, шананың үстiне лақтырып жiбердi. Өзi бел көтергiш қайысты шанаға байлап, қалған атқа пар болып шөптi сүйреп, қаланың шетiне шейiн алып келдi. Қалаға кiрген соң, ол ат та аяғын басудан қалды. Оны шананың артына байлай салып, өзi жүктi сүйрей бердi. Ел тұрып, қорасының айналасын күрей бастағанда, адам сүйреткен дәу шана шөп, бiр атты үстiне салып, бiр атты артына байлап, Масликовтың қорасына кiрдi. 

				Бұл алып күштiң кiм екенiн бiлу үшiн Масликовтың қорасына келгенше топ-тобымен қала адамы шананың артынан ерген едi.

				Төбедей болып шөп үйiлген шана қораға атсыз кiргенде, Масли-ковтың үй iшi, жалшы жiгiттерi үрейлене далаға шығысты.

				– Ойбай, ат қайда?.. Иттiң баласы, – деп жан даусы шықты байдың.

				– Жоқ деген атың шананың үстiнде, бар атың шөптiң артында байлаулы, қожайын, далада қалған еш нәрсең жоқ, – дедi бала. Қожайын өлген атты көрiп:

				– Шақырыңдар городовойды мына шошқаға акт жасасын, – дедi.

				Екi городовой келiп:

				– Сүйрет шананы, шөп, атымен. Полицмейстерге алып бара-мыз, – дедi.

				Үстi-басы термен буланып, аппақ қырау басқан Мұқан үстiндегi өлген атымен шананы сүйретiп полицмейстердiң қорасына кеттi.

					1.	Үзіндідегі оқиға қай қалада өтті?

					2.	Масликовтың үй іші Мұқанды қалай атады? Оларға Мұқан несімен ұнады?

					3.	Мұқан аязды күні қайда кетті?

					4.	Ол осы жолда қандай жағдайды бастан кешірді?

					1.	Үзіндіден метонимияға мысалдар тауып, оның атқарып тұрған қызметі туралы айтайық.

					2.	Үзіндіде кездесетін көмбе қар, күртік қар, омбы қар, үрінді қар, үйінді қар сынды қар түрлерінің қандай ерекшелігі барын анықтайық.

					1.	Мұқан мен жолдастарының арасындағы диалогті оқи отырып, оларға салыстырмалы мінездеме берейік.

					1.	Өлген атты көргендегі қожайынның сөздері мен әрекетін бағалап, пікір білдірейік.

				Көптің көмегі

				Мұқан полицмейстердің кеңсесіне қарай шананы сүйрей жө-нелгенде, оның соңынан қаланың үлкенді-кішілі жүздеген адамы шұбап бірге кетті. Городовойлар оларды серпілту үшін қанша түсін суытса да, жұрт оны елемеді. Балалар күртік қарды қайыстай тіліп келе жатқан шананың артынан итерісіп, Мұқанның ауыр жүгін жеңілдете түсті. Қораға жақындаған соң городовойлар шананың жанындағыларды қуып, енді бірі кеңседегі бастығына кірді...

				Бастық көше толған кісілерді көріп шошып кетіп:

				– Бұл не үшін қаптап жүрген адамдар? – деп, жанында тұрған городовойға қарады.

				– Ұлы мәртебелі мырза, өзіңіз білмейтін не бар... Еріккен ел жаяу шана сүйреткенді қызық көріп жиналған ғой.

				– Неге қумайсыңдар бұларды?..

				Городовойдың біреуі елді тарата алмаған соң, солардың «дәу» туралы әңгімесіне өзі де араласты.

				– Бұл, шынында, дәу... мына шөп кемінде қырық пұт. Арасына кірген қары бес пұттан қалай кем болар екен... Ал анау ат он бес пұт қайтсе де болады. Сонда 60 пұт жүкті жеті шақырым жерге жаяу сүйрегені ғой. Тегі жай бала емес, – деді...

				Есіктен сөйлей, тұлыпқа оранып кеңсеге Масликов кірді.

				– Аттарымның ішіндегі асылтұқымды ең жақсы атым еді... 

				– Баланстағы құны бір жүз сексен сом екен. Жалшылықпен өтеуге бұл иттің өмірі жетпейді... 

				– Ай, Масликов, сенде ар бар ма? Осы бала шанадағы шөпті жаяу сүйретіп келмесе, қорадағы барлық атың қырылады. Сенің орныңда мен болсам осыған жүз сом берер ем, – деді жуан жұдырығын түйе сөйлеген мал союшы Петька.

				– Шуылдамаңдар, атты төлейді, – деді полицмейстер, – оған дейін ат өлтірушіге кепіл керек! 

				– Оған кепілдің керегі не... Тарыдан – тау, тамшыдан теңіз тұр-ғызған көп емес пе бұл, – деді біреу.

				– Аты қанша тұрады екен?

				– Бір жүз сексен сом...

				– Шығарыңдар бір сомнан. Аты түгіл, Масликовтың әкесінің құ-нына жететіндей ақша жиналсын!

				Жүздеген қол қойын-қонышына сұғынып, мә, мә десті. 

				Біруыс ақша Масликовқа ұсыныла берді.

				–	Осындай мейірімдерің болмаса, ел деп кім айтар еді... – деді бір қарт...

				Қалған ақшаны қолына ұстап шөпші бала көше толған көпші-ліктің ортасында кете барды.

					1.	Қаланың жүзге тарта адамы көшеге не үшін шықты?

					2.	«Тарыдан – тау, тамшыдан теңіз тұрғызған көп емес пе бұл» деген сөйлемді қалай түсінесіңдер? Автор осы арқылы не айтпақ болды деп ойлайсыңдар?

					1.	Городовойдың Мұқан туралы «Тегі жай бала емес» деуін шығармаға сүйене отырып, өз сөзімізбен түсіндірейік. 

					1.	Оқыған екі үзіндінің сюжетін, ондағы кейіпкерлердің көңіл күйлерін салыстырып, ұқсастықтары мен айырмашылықтарын Т кестесіне салайық.

				
					 Ұқсастықтары

				

				
					Айырмашылықтары

				

					1.	Әңгімедегі Масликовтың әрекетіне баға берейік. Шығармаға сүйеніп өз дәлелімізді ұсынайық.

					2. Достар, сендерді «...Қалған ақшаны қолына ұстап көше толған көп-шіліктің ортасында кете барған шөпші баланың» әрі қарайғы тағдыры қызықтырады ма? 

					Жалшылықтан әлем таныған палуан болғанға дейін жігіт Мұқанның қандай жолдардан өткенін білгіміз келсе, «Ұлы Петрдің қаласында» атты хикаяттың жалғасын тыңдайық (8-аудио).

					1.	Мектепке келген Қажымұқанды не таңғалдырды?

					2.	«Әдіссіз көп күш – каналсыз далаға аққан қардың суы сияқты» деген мектеп басқарушының сөзін қалай түсінесіңдер?

					1.	Тыңдалған эпизодтағы Дубный атты кейіпкерге мінездеме берейік.

					2.	Қосымша ақпарат көздерін пайдаланып, Дубныйдың прототипін анық-тайық.

					1.	Хрестоматиядан повестің толық нұсқасымен танысып, Дубный мен Мұқан арасындағы және Мұқанның өзге палуандармен қарым-қатынасын бағалайық.

					Мұқанның спорттың қандай түрлерін меңгергендігін, шет мемлекетте қалай өнер көрсеткендігін білемін десек, хикаяттың жалғасын оқиық.

				...Хат танымайтын Мұқанға палуандық өнердің ең ауырларын үйренуге тура келді. Ең жеңіл дегені – лом темірді мойнымен иіп, үш пұттық екі тасты екі қолымен жоғары көтеру еді. Ауырлары: он екі пұттық рельске жиырма бес адам мінгізіп иығымен көтеру, кеудесіне қойып төрт пұттық тасты балғамен ұрып уату, екі ат жеккен арбаның қайыс божысын білегіне іліп тоқтату, кеудесіне тақтай қойып, пар ат жеккен жүкті арбаны үстінен жүргізу. Елу пұт жүгі бар арбаны тісімен тарту, оған қосымша французша күрестің алуан әдісін үйрену болды. Оның бәрін кішкене бөлшектен үйреніп, екі жыл ішінде шегіне жеткізу керек еді. Оған Мұқанның шыдамы жетпеді. Бойына біткен алып күшке жүктеп, уақытпен санаспады. Күні-түні үйренетін залдан шықпай, қара терге малынып, ауырды көтеріп үйрене берді. 

				Қол-аяғын жаралап, жосадай қанға батқан күндері көп болды. 

				Парижде

				Эстония, Латвия, Австро-Венгрия, Польша, Швейцарияны аралап, талай күресті көрген Мұқан әбден шынығып, жауырыны жерге тимеген атақты палуан болды. Талай палуанның атағын естіп кездесуге құмартқан болса, талай палуандарымен күресіп те, кездесіп те жүрді. Туған даласын сағынған жігіт:

				Болып өстім несібем менің түзден,

				Кім бар екен елінен күдер үзген.

				Есіме туған елім түскен уақта,

				Жас домалап түседі екі көзден, –

				деп өлең айтатын болды. Денесі толысып, жасы отыздан асты. «Енді елге қайтпаса болмас», – деп жүргенде, Дубный Ригадан бір топ палуандарымен келді. Оны көргенде туысқанын көргендей қуанатын Мұқанның әдеті еді, екеуі сайрандап, әңгімелерін соқтырды.

				– Мұқан, енді ұзамай Парижге жүреміз. Онда жержүзінің атақты палуаны түгел қатысатын болыпты. Біз күресіп көрмеген Францияның Паушины, Италияның Струменті, Австралияның Роз-Бакиі, Германияның Фон-Кенигі, Ганс-Каваны, Англияның Лон-Пулы, Түріктің Қара Мұстафасы, Қажығалиі, Индияның Прохфы, 

				Японияның Сар-Кеккиі1 келмекші екен. Солармен күресіп, дүние-жүзілік палуандар алдында күшіміздің мөлшерін көреміз, – деді. 

				Кездесе алмай жүрген палуандарының атын естіп, Мұқан қатты қуанды. Сағынған елді де ұмытып, жүретін күнді асыға күтті...

				Күрес басталды. Палуандар Париж халқына неше алуан күштің кереметін көрсетті... 

				Соңғы екі палуан осындай ауыр заттарды көтере келіп көпшілікке күштерін көрсетіп өткеннен кейін, басында айыр қалпағы бар, үстіне ала жібек шапан киіп, жалпылдақ жүнді үлкен айыр өркеш атанға мінген біреу шықты. Бұл көрініс Еуропа еліне Шыңғыс хан тіріліп қайта келгендей болды. Балалар шуылдап, үлкендердің соққан қолдары оның аты-жөнін айтуға да мұрша бермеді. Отырғандар орындарынан тұрып, бірінің иығына бірі асылып, таңырқай қарап, көпшіліктің дүбірінен цирктің іші дауыл соққандай болды. Бірақ онымен палуанның жұмысы болмады. Түйеден түсе қалып, оның алдыңғы екі аяғын балтырымен қағып жіберіп:

				– Шөк, – деді. Иығынан қапсыра ұстап, тұқырта басқан құдіретті қол атанды «мыңқ» дегізіп, шөгеріп тастады. Жүндес сирақтарының бүктесіне қайысты іліп жіберіп, бауырына салған мықты қайыстан ұстап, түйені өз иығына қағып салды да, көтерген бойымен цирктен қайта шығып кетті. Көзін қадап, анталап тұрған жұрт қалай көтеріп әкеткенін де білмей қалды. Палуанды қайта шақырған көпшіліктің үні цирктің ішін жаңғыртып жіберді. 

				
					1 «Бұл адамдардың аттары Қажымұқанның өз айтуы бойынша жазылған», – дейді автор.

				– Қайда әлгі алып? Шақыршы өзін, анықтап көрейік! – деген дауыстарға:

				– Сабыр етіңіздер, келеді қазір, – деп булықты басқарушы. 

				Қайта көруге асығып, есікке қарай үңілген ел палуанның ақ қалпағы көріне бергенде-ақ, қолдарын соғып цирктің ішін бара-банның шанағындай гүрсілдетті.

				Ағаштың үгіндісін төсеген орталық алаңға әкеліп салған тақтайды сүйемдей жерге батыра, арбаны тісімен тартқан алып ортаға келіп тұра қалды. Арбаға жабылған ақ жабудың төрт жағына бірдей етіп төрт тілде қарамен жазған жазу бар. 

				«Арбаның салмағы жетпіс бес пұт» деген жазу айқын көрініп тұр. 

				– Шығыс Еуропаның үздік атағын алған Россия палуаны Мұқан Мұңайтпасов... – деді басқарушы. 

				– Бұл орыс емес, – маңғұл ғой өзі... – деген дауыстар тұс-тұстан шықты.

				– Я, не мангул, рус, из казахской степи, – деді қоңыр дауысты палуан. Музыка жайлап алуан түрлі үнмен ойнай бастады да, үн ырғағымен орыс палуандары өнерлерін көрсете берді... 

					1.	Қажымұқан қандай спорт түрлерімен шұғылданды?

					2.	Осы эпизодта автор палуанды қандай етіп сипаттайды?

					3.	Ол жұртшылықты несімен таңғалдырды?

					4.	Қажымұқанның қандай арманы болды?

					5.	Егер Қажымұқан ХХІ ғасырда өмір сүрсе, спорттың қандай түрлерімен айналысар еді деп ойлайсыңдар? 

					1.	Шығармада кездесетін қала, мемлекет аттарын анықтап, төмендегі сызбаны толтырайық.

				
					Қажымұқан болған қалалар мен елдер 

				

				
					Мемлекеттер

				

				
					Қалалар

				

					2.	Үзіндіде кездесетін көркемдегіш құралдарды тауып, жазушының оларды қолданудағы мақсатын анықтайық.

					3.	Өзімізге ерекше ой салған оқиға туралы жұбымызбен ой бөлісейік.

					1.	Ұстазымыздың көмегімен Қажымұқан мен бүгінгі қазақ спортшы-ларының жағдайын салыстыра отырып, төмендегі сұрақтар төңірегінде ой бөлісейік.

					•	Қажымұқанның жетістікке жетуіне қандай қасиеттері көмектесті деп ойлайсыңдар?

					•	Бүгінгі палуандарға керек басты қасиеттер деп нені атар едіңдер?

					•	Қажымұқанның бойынан қазақтың жігітіне тән қандай ерекше қасиеттерді байқадыңдар?

					•	Қазақстанды әлемге танытып жүрген қандай споршыларымызды білесіңдер? 

					2.	Повестің алдыңғы бөлімдеріндегі Мұқан мен кейінгі бөлімдердегі Қажымұқанды (сырт келбеті, мінез-құлқы, іс-әрекеттері) салыстырып, палуанның өсу жолын көрсетейік.

							Зерттейік!

							1. https://www.youtube.com/watch?v=hHBF6QEsnfs сайтынан «Қажы-мұқан Мұңайтпас» атты деректі фильмін көріп, хикаяттағы оқиғалармен салыстырып, зерттеу жасайық.

							2. Қажымұқанның:

							Қаласын кездім талай дүниенің,

							Таныттым мені туған қазақ елін.

							Үстімнен жүкті автобус жүрген уақта

							Сонда да қайыспаған қайран белім, –

							деген өз айтқанын негіз ете отырып, палуанның ерекше өнерлері туралы ақпараттар жинап, достарымызбен бөлісейік.

					1.	Палуан неліктен: «Я не мангул, рус, из казахской степи», – деді? Қажы-мұқанның осы сөзіне тарихи тұрғыдан баға берейік. 

					2.	Қалай ойлайсыңдар, Қажымұқанның еңбегі толық бағаланып жүр ме? Қазақ палуанын танытуда әлі де қандай іс-шаралар жасау керек деп ойлайсыңдар? 

					3.	«Сөйле сурет» айдарымен берілген сурет-терді Қажымұқан палуанның өмірімен байланыстырып сөйлетейік.

									Парижде өнер көрсеткен Қажымұқан 

								

							

							
								
									Жаяу шана сүйреген Мұқан

					Әміре Қашаубаев пен Қажымұқан

					Шымкент қаласындағы Қажымұқан ескерткіші

					1.	«Осы біз Қажымұқанды білеміз бе?» деген тақырыпта шағын ойтолғау жазайық. 

					2. «Мен таныған Қажымұқан» атты тақырыпта әдеби эссе жазайық.

							Артық болмас білгенің

							• Қажымұқан – дүниежүзілік көлемдегі тұңғыш кәсіби қазақ спортшысы. Ол Еуропа, Азия, Оңтүстік Америка елдерін шарлаған. Әлемнің 28 мемлекетінде күресіп, 56 медаль иеленген.

							• Қажымұқан «Ямагата Мухунури», «Мухан», «Иван чёрный», «Қара Мұстафа» деген лақап аттармен күрескен. Өйткені ол әлемдік спортта орыс балуандары сапында өнер көрсеткен.

							• Қажымұқан Ыстамбұлда атақты түрік палуанын жеңіп, түрік бай-ларының ризашылығына бөленеді. Сөйтіп, олар палуанға құрмет ретінде қасиетті Меккеге қажылыққа апарады. Қажылықтың шарттарын түгел орындаған Мұқан сол себептен де Қажымұқан атаныпты.

							• Қажымұқан жетпістен асқан шағында да үстінен адам толы жүк көлігін өткізіп өнер көрсеткен.

							•Соғыс басталған кезде Қажымұқан екі жылға жуық жүріп цирк өнерін көрсетіп, 1944 жылы осы шоулардан жиналған ақшаға ұшақ сатып алып, оны А.Иманов атымен атауды өтініп, Жеңіс қорына аударды. 

							• Профессор Әуелбек Қоңыратбаевтың дерегі бойынша оның салмағы – 174 кг, бойы – 195 см, аяқкиімі 54-өлшем болған. 

							http://zhasorken.kz

				Қажымұқан «Алаш» партиясы мүшелерімен бірге. 

				Оңнан солға қарай отырғандар: А.Байтұрсынұлы, М.Жәкежанұлы, К.Жанатайұлы, Т.Абайұлы, Ж.Әтікеұлы. 

				Оңнан солға қарай түрегеліп тұрғандар: Ж.Балғынбайұлы, М.Дулатұлы, Қ.Мұңайтпасұлы, С.Қадырбайұлы, Е.Омарұлы. Семей, 1918.

				Соғыс ардагері, халқымыздың көрнекті қаламгері Қалмақан Әбдіқадыров өмірінің соңғы жылдарын өзі туып-өскен Қызылорда өңіріндегі Шиелі топырағында өткізді. Бір жолы Қ.Әбдіқадыровқа редакторымыз Д.Смайылов: «Қалеке, Әлем әдебиетінің алтын қоры «Мың бір түнді» қайдан тауып, қалай аударып жүрсіз?» – деп сұрады.

				Қалмақан аға сәл жөткірініп1 алып, әңгімесін бастады.

				– Шырақтарым, осы кезге дейін тіршілігімде қырық бестей кітабым шыққан болса, солардың ішіндегі шоқтығы биігі – «Мың бір түн» ғой. Төрт томға лайықтап аударған бұл аудармаға талай өткелден өтіп келдім. Менің ең бір бақытым – он жасымнан бастап арабша және парсыша сауатымды ашқандығымда. Бұған тікелей әсер еткен жағдай – әкемнің Тәшімбет деген сопы досының қолында кішкентайымнан қолбала болғандығымда. Негізгі кәсібі кәуап пісіріп сату болса да, әдебиетке жаны құмар адам еді. Оның қолына түскен соң арабшаны да үйреніп, Тәшекең жинаған қиссаларды оқып өстім. «Мың бір түннің» аңыз-әңгімелерін де алғаш сол кісіден естідім. Арман алғашында содан бастау алды. Есейе келе осы қиял жүзеге асты деп білем2.

				
					1 Жөткірініп – тамағын кернеп, қырнап, жөтеліңкіреп деген мағынада.	

					2 Сопыбеков А. Қалмақанның хаты. «Ана тілі» газеті. 8 мамыр, 2008. 

							Кері байланыс: «Зерде»

							Қалмақан Әбдіқадыровтың «Қажымұқан» повесін оқу барысында алған ақпараттарымызды тұжырымдап, өз жетістігімізге баға берейік.

							Білім – тақырып бойынша алған

							ақпараттарым.

							Эмоция – сабақтағы көңіл күйім.

							Баға – жетістігіме беретін бағам.

							Сын – өз бойымда нені дамытуым керек?

							Идея – маған келген жаңа ой.

						

					

				

				
					
						
							Шығармашылық зертхана

				ТӘУЕЛСІЗДІК – ҚАСИЕТ ТҰНҒАН ҰЛЫ ҰҒЫМ

			

		

		
			
				Тәуелсіздік – сан буын бабалардың қасиетті жеріміздің әрбір қадамын қорғау үшін төгілген өлшеусіз қаны мен терінің өтеуі. 

				Тәуелсіздік – кешегі батыр бабалар өсиет еткендей Қазақстанды қасық қаны қалғанша қорғау жөніндегі әрбір азаматтың қайсар шешімі.

				Нұрсұлтан Назарбаев 

				ТӘУЕЛСІЗДІК – ҚАСИЕТ ТҰНҒАН ҰЛЫ ҰҒЫМ

				«Тәуелсіздік – қасиет тұнған ұлы ұғым» тарауында біз:

				Еліміз егемендік алған жылдарда жазылған ақын Е.Жүністің «Менің атым тәуелсіздік» өлеңінен еркіндіктің қадірін түсініп, тәуелсіздіктің бағасын білуге талпынамыз.

				Қазақ жастарының рухы оянған 1986 жылдың 16 желтоқса-ны – тарихымызда ең айтулы дата. А.Алтайдың «Прописка» әңгімесін оқыған оқырман халық басынан өткен тарихи оқиға мен оның салдарынан хабардар болмақ.

				Туған тіліміздің баға жетпес байлық, табылмас қазына, дерті-мізге дауа екендігін Р.Ғамзатовтың «Ана тілі» өлеңін оқып куә болсақ, «Менің Дағыстаным» әңгімесінен туған жерге деген сағыныштың қаншалықты терең сезім екендігіне тағы бір көз жеткіземіз.

				Ерлан Жүніс(1984 жылы туған)

				Ерлан Жүніс Төсбайұлы – ақын, Қазақстан Жазушылар одағының мүшесі, Қазақстан Респуб-ликасы мемлекеттік «Дарын» сыйлығының иегері. Ол Алматы облысы, Жамбыл ауданында 1984 жылы дүниеге келген. Тараз қаласындағы М.Х.Дулати атындағы мемлекеттік университетінің «Әлем тіл-дері» факультетін бітірген. 

				Е.Жүніс 2001 жылы «Абай оқуларының» Бас жүлдесін иемденген. 2006 жылы Халықаралық «Шабыт» фестивалінде Президент Кубогі мен Гран-при және 2009 жылы Баянауыл тақырыбында жазған «Үздік журналист» Алтын белгісін алған. 

				Әдебиетке 2000 жылдардан кейін келген жас ақын Е.Жүністің патриоттық, философиялық, тарихи тақырыптарға жазған көптеген өлеңдері бар. Мысалы: «Отан», «Қара шаңырақ», «Дала – жүрек» және т.б. Ақынның алғашқы жыр жинағы «Жыр – перзент» деген атпен жарыққа шыққан (2001). «Киелі түндердің дұғасы» (2011),  «Twinbook» форматында (Егіз кітап. А.Елгезековпен бірге, 2014), «Үміт жырлары» (2014), «Арманшыл таңның бұлттары» (2017) атты кітаптары жарық көрген. 

				Ерлан Жүніс «Қазақ әдебиеті», «Айқын» газеттерінде, Жазу-шылар одағында әдеби консультант қызметін атқарған. Қазіргі таңда «Тәуелсіздік. Әдебиет. Жастар» (ТӘЖ) әдеби-интеллектуалды клубының жетекшісі. 

				«Менің атым тәуелсіздік» өлеңі

				Аңдатпа

				Достар! 

				• Тәуелсіздік деген сөзді естігенде қандай сезімде боласыңдар? 

					«Менің атым тәуелсіздік» өлеңін оқиық.

				...Алып қорғанның құлағанын көрдім,

				Небәрі алты жасымда,

				Алып тұлғалар жылағанын көрдім,

				Бастарын сүйеп ғасырға.

				Алып таулардың шайқалғанын көрдім,

				Алты жасымда соны ұқтым:

				Алып сөздерді айта алғанын көрдім,

				Кіп-кішкентай халықтың.

				Алып кітаптар торыққанын көрдім,

				Сол сәтте-ақ одан безінгем,

				Алып ойлардың қорыққанын көрдім,

				Ең бір нәзік сезімнен.

				Алып сағаттар тоқтағанын көрдім,

				Өлшенді уақыт жаңадан,

				Алып жүректер ақталарын көрдім,

				Алты-ақ жасар баладан.

				Алып құрлықтар теңселгенін көрдім,

				Темір бұғаулар тозғасын,

				Алып заңдардың кемсеңдеуін көрдім – 

				Империяның көз жасын!

				Алып мұхиттар толқығанын көрдім,

				Бір тамшы суға байланып,

				Алып тәждердің балқығанын көрдім,

				Елтаңбаларға айналып.

				Алып мүсіндер қирағанын көрдім,

				Сұлаған жаудай жебеден,

				Алып саналар жиналарын көрдім,

				Тұрғызу үшін жаңа әлем!

				Құрыштардың да шірігенін көрдім,

				Сен боса, болат, тас егіл!

				Темір шымылдық түрілерін көрдім,

				Сахнаға шықты жас өмір!

				Алты жасымда!

				Жылаған жоқпын, сұраған жоқпын анамнан,

				Сол күні жаңа әнұран айтып оралған,

				Сол түні неге ұйықтамай маған бір аңыз айтып шыққанын

				Ұл жайлы Күннен жаралған.

				Түсінбесем де тыңдаймын,

				Онсыз да оны жесірлік салған жасытқан еді мұң-қайғы.

				Көзінің жасы сөйлеген түнді ұқпасам да,

				Аңыз ұнаған

				Жаралған Күннен Ұл жайлы!

				Деген де шығар «бодандық жайлы білмесін»:

				Сен түсін, дәуір, сонау бір қанды жыл кешір!

				Тарихтан дәріс оқитын менің анашым орта мектепте

				Ұлына бірақ айтпапты кісен, құлдық пен түрме бүргесін.

				Ерлікті айтқан, үйретпеді ол ездікті,

				Ұстатқан қалам, ұстатпады ол кездікті,

				«Құлыным, сенің тарихың басқа» деген тек,

				Көп сөйлеген жоқ. Сөз бітті.

				Ал бүгін, енді,

				Тарихты өзім білемін,

				Жолдарды сезем жонарқамменен мыңжылдар өткен ұлы елім.

				Ұлылық жайлы ойлайды басқа,

				Жап-жас шақ

				Ұлы қорғандардың күйреуін көрген жүрегім – 

				Алты-ақ жасында ақырын көрген алыптың!

				...Тәуелсіздік ше?

				Ол – менің тегім, ұлдарыма оны дарыттым.

				Тәуелсіздік – мен, 

				ол – менің асқақ аңызым,

				Болмысы ол ұлдың өзіңнен туған, Жарық Күн!!!

							Торығу – адамның жабырқауы, жабығуы, мұңаюы, сарыуайымға түсуі

							Бодан – бағынышты, тәуелдi, бір елдің отары деген мағынада.

							Бұғау – еpкi, құқы жоқтық, құлдық, басыбайлылық.

							Кездік – мүйізбен сапталған пышақ. Кездік былғарыдан, қайыстан немесе көннен 	жасалатын болған. Ертеректе жауынгерлер, аңшылар мен малшылар ұстаған. 

							Кейіптеу – әртүрлі табиғат құбылыстарын, жануарларды немесе жансыз нәрселерді адам кейпіне келтіріп суреттейтін көркемдік тәсіл. «Әдебиет танытқыш» атты еңбегінде А.Байтұрсынұлы: «Жансыз нәрсені жанды нәрсенің күйіне түсіріп тұрпаттау кейіптеу деп аталады» , – дейді.

							 Мысалы: Абайдың «Қыс» атты өлеңінде қыс мезгілі мейірімсіз, түсі суық, қатал шал кейпінде бейнеленген. М.Жұмабаевтың «Жел» деген өлеңінде желді мазасыз, дамыл алмай жүгіріп жүрген тентек бала кейпінде кескіндейді. 

						

					

					
						
							Жас ғалымға көмек

					1.	Өлең не туралы? Ақын осы өлең арқылы не айтпақ болды деп ойлайсыңдар? 

					2.	Тірек сөздерді қолданып өлең жолдарының негізгі идеясын мақал-мәтел, қанатты сөздермен түйіндейік.

					3.	Бодандық, бұғау, кісен, темір шымылдық, құлдық сөздерінің синоним-дерін тауып, мағынасын түсініп алайық.

					4.	Өлең жолдарын бірінші жақтан мазмұндаңдар. 

					5.	Сендердің ойларыңша тәуелсіз ел деген қандай ел? 

					6.	Тәуелсіздікке арналған қандай өлеңдерді білеміз?

					7.	Ақын өлеңін жаттап алайық. 

					1.	Төмендегі сызбаны өлеңдегі алып сөзімен байланысты сөздермен толық-тырайық. Екі топқа бөлініп, сөз тіркестердің мағынасын талдап, түсін-дірейік. Үлгі: Алып қорған тіркесі. Біздің ойымызша, ақын алып қорған деп Кеңес Одағын айтып отыр. 

					2.	Ақын неліктен алты жасар бала, алты жасымда деген сөздерді қайталап қолданады? Автордың алты жасында Қазақстан өмірінде қандай тарихи оқиғалар болуы мүмкін?

					3.	«Алып тұлғалар жылағанын көрдім, Бастарын сүйеп ғасырға» деген жолдардың мағынасын түсініп, тұлға сөзінің баламасын табайық. Осы тіркесті кімдерге қатысты қолдануға болатыны туралы ақылдасып, мысалдар келтірейік.

					4.	Төмендегі сызбаны пайдалана отырып, өлеңдегі автор бейнесі мен авторлық ұстанымның қалай көрінетіндігін анықтайық.

				 5.	Ақын қолданған көркемдегіш құралдарды анық-тап, мысалдар келтірейік. Автордың мұны қол-данудағы мақсатын түсіндірейік.

					6.	«Темір шымылдық түрілерін көрдім, Сахнаға шықты жас өмір!» деген жыр жолдарын қалай түсінеміз? Тарих пәнінен алған білімімізді пайдаланып, осы жолдардың мағынасын ашайық.

					1.	Ерлан Жүністің: 

				...Алып мүсіндер қирағанын көрдім,

				Сұлаған жаудай жебеден,

				Алып саналар жиналарын көрдім,

				Тұрғызу үшін жаңа әлем!

				Құрыштардың да шірігенін көрдім,

				Сен боса, болат, тас егіл!

				Темір шымылдық түрілерін көрдім,

				Сахнаға шықты жас өмір! – 

					Автор өткен оқиғаларды қалай есіне алады? 

				

			

			
				
					Автор 

					тәуелсіздікті неге 

					балайды? 

				

			

			
				
					Автор тәуелсіздіктен не күтеді деп ойлайсыңдар? 

				деген шумағын ақын Қалқаман Сариннің: 

				Еркіндігім,

				Қасиеттім,

				Қастерлім,

				Өзің барда өзегімде жоқ шер-мұң!

				Кеше сенің келбетіңді арман ғып,

				Боданына бұғауландық басқа елдің.

				Бабалардың басын тігіп бәйгеге,

				Аналардың жанарына жас бердің!

				Уа, Еркіндік, қош келдің! – 

				деген жыр жолдарымен салыстыра оқиық. Ақындарда ортақ ой бар ма?

					2.	Тарих пәні мұғалімінің көмегімен Қазақстанның 1986 жылға дейінгі және Желтоқсан көтерілісінен кейінгі жағдайын салыстырайық.

					1.	Қалай ойлайсыңдар, еркіндіктің құнын өлшеуге бола ма? Сендер еркіндікті қалай, немен бағалар едіңдер?

					2.	«Менің алты жасымда» деп бастап, өзіміздің алты жасымыздағы сезімдерімізді өлеңдегі кейіпкердің сезімімен, ойымен салыстырайық.

					3.	...Тәуелсіздік ше?

					Ол – менің тегім, 

					ұлдарыма оны дарыттым.

					Тәуелсіздік – мен, 

					ол – менің асқақ аңызым,

					Болмысы ол ұлдың өзіңнен туған, Жарық Күн! – 

					деген жыр жолдарына қатысты өз көзқарасымызды төмендегі сұрақ-тарға жауап бере отырып білдірейік: 

					• Тек, болмыс деген сөздерді қалай түсінеміз?

					• Біз өз тегімізді білеміз бе?

					• Ұстазымыздың көмегімен текті, тексіз деген сөздердің мағынасын түсініп, осы ұғымдарға қатысты өз пікірімізді білдірейік. 

					1.	Боздақ, бодандық, тарих, тәуелсіздік сөздерінің мағынасын түсініп, осы сөздерді қатыстырып «Тәуелсіздікті сақтап қалу үшін не істеуіміз керек?» деген тақырыпта сыни хабарлама жасайық.

					2.	«Тәуелсіздік және менің отбасым» атты тақырыпта әдеби эссе жазайық.

				Егер ақындығына келсек, Ерлан – таза лирик, мен тіпті мөлдір лирик дер едім. Бұл жағынан ол испан ақындары Хименес пен Гарсиа Лоркаға ұқсайды. Оның сөйлемдері мен бейнелері ауадан бөлініп, сол күйінше қағазға түсетін сияқты. 

				Әуезхан Қодар

				 https://www.azattyq.org/a/kazakhstan_auezkhan_kodar_blog

							Кері байланыс: «Білім кемесі»

								Кеме желкенін сәйкес түске бояп, тақырып 

								бойынша өз жетістігімізге баға берейік.

								Жасыл түс – толық түсінік пен белсенділік.

								Сары түс – қиындық пен толқыныс.

								Қызыл түс – түсініксіздік пен алаңдаушылық.

				Асқар Алтай(1963 жылы туған)

				А.Алтай 1963 жылы 12 ақпанда Шығыс Қазақ-стан облысының Зайсан қаласында дүниеге кел-ген. 1984 жылы Абай атындағы Қазақ ұлттық педагогикалық университетін бітірген.

				Асқар Алтай – әңгіме жанрына тұрақты түрде араласып жүрген жазушылардың бірі. Оның «Қыр мен қала хикаялары» атты повестер мен әңгімелер жинағы (1998), «Алтай новелласы» атты прозалық жинағы (2001), «Казино» әңгіме-лер жинағы (2008) жарық көрген. Жазушының «Тараншы Жолбарыстың сатқындығы» (2001), «Кентавр» (2002), «Альпинист» (2004) және т.б. әңгімелерінен маз-мұндық ерекшеліктер байқалады.

				«Қызыл бөлтірік» кітабы Халықаралық Сорос қорының бас жүлдесін жеңіп алған (1997).

				ХХ ғасырдың соңындағы 1986 жылғы Желтоқсан көтерілісінің қуғын-сүргінін көрген жазушының «Сібір офицері» мен «Прописка» әңгімесіне кеңестік жүйенің ыдырауына, қазақ елінің тәуелсіздік 

							Артық болмас білгенің

							Достар, алты жасар баланың сезімі мен арманын шынайы көрсететін қазақша қандай көркем фильмдерді білесіңдер? Егер білмесеңдер, «Алты жасар Алпамыс» («Алпамыс мектепке барады») атты фильмді көруге кеңес береміз.

							Әліппесін құшақтап алып, ауыл балаларымен бірге мектепке барғысы келетін Алпамыс балақай туралы киноны көрмеген жан жоқ шығар. Фильмнің жарыққа шыққанына қырық жылға жуық уақыт өтсе де, ол өз көрерменін жалықтырған емес. Себебі, бұл фильм өтіріктен аулақ, тұнық сезімдерге толы.

							1977 жылы Рига қаласында өткен Бүкіл-одақтық кинофестивальда бұл фильм бас жүл-дені жеңіп алды. Аталмыш фильмнің режиссері – Абдолла Қарсақбаев. 

				алуына себеп болған Желтоқсан көтерілісі негіз етіп алынған. «Прописка» әңгімесіндегі Арқаттың прототипі Асқар Алтайдың өзі1.

				«Қызыл бөлтірік» кітабы (повестер мен әңгімелер, 1997) Халық-аралық Сорос қорының бас жүлдесі – грантын жеңіп алған. А.Алтай – Қазақстан Жазушылар одағының Жастар арасындағы прозашылар форумының (1989, 1990), Т.Айбергенов атындағы сыйлықтың, Халықаралық «Алаш» әдеби сыйлығының лауреаты.

				«Прописка» әңгімесі

					Достар, әңгіме эпиграфында автор: «Желтоқсанда із-түзсіз кеткендердің рухына бағыштаймын», – дейді. Қалай ойлайсыңдар, желтоқсан мен прописка сөзінің арасында қандай байланыс болуы мүмкін? Қаламгердің не айтпақ болғанын білмек үшін әңгіменің үзіндісін оқиық.

				Күн ұзарған, түн қысқарған көкектің кәрі қыз-дай қылтың-сылтың басы. Өскеменнен түсте шыққан автобус Ұлан арқылы Самарға тікелей асып, Ертіс түсіп, Күршімнен бір-ақ шығуға бел байлаған. Көкек келсе де, наурыз жылымығының қайырма қызыл шұнағы қала ішін дірдек қақтырып, Ұлан асуына қарай созылған ұзақ жол беті сиыр жалағандай. Жып-жылмағай көк мұз. Алды-арты бірдей тартатын шағын сары автобус ішіндегі азғана жолаушыларды селкілдете ұрып, соқтырып келеді. Күн аяздан шаңытып тұр. Автобустағылар өзді-өзімен шүйіркелесіп, қайсыбірі жорта қалғып отыр. Жолаушылар арасында нәресте құшақтаған жас келіншек қыңқылдаған сәбиін уатумен әлек. Ең артқы орындықта отырған Архат олардың іс-әрекетіне көз жіберіп, көңілсіздеу күйде көзін жұмған.

				Ұйықтайын деп ойлаған, бірақ көзі ілінбей-ақ қойды. Амалсыз қырау тұрған терезеге таянып, ыстық демімен алақандай жерді ерітіп тысқа үңілді. Ұлан асуына көтерілер тұстағы тау ішіне дендеп енген екен бұлар. Ақтұмсық Алтайдың танауына әлі сірге жүгірмепті. Маңай мұрты бұзылмаған сере-сере қар. Алты ай қыс ағыл-тегіл аспаннан саулаған ақ тасқын қымтаған қалпы. Өлі дүниедей. Бойында бірақ белгісіз бір сес бар... Өзі кеше ғана аттанған Алматыны еске алды. Көкек астанада күшіне еніп, қызуы қоламтадай жүз шарпығалы Алатаудың да биік бауырындағы қалың қар лас лайсаңмен апыл-ғұпыл аттанып кеткен еді ғой...

				
					1 ХХІ ғасырдағы қазақ әдебиеті (2001–2011 жж.). Ұжымдық монография. Алматы: Арда.

				Суыр малақайын көкжелкесіне ысырып, автобустың қабырғасына шалқая отырып Архат ойға батты. Жолаушылар автобус іші жылы болса да қымтана түсіп, күбір-сыбырлары азайған. Кедір-бұдыр сүргіленген тақтайдай тасжол іші-бауырды солқылдатып, адамның зықысын кетіре лоқ-лоқ ұрып қояды. Жол ұзақ. Кемінде алты сағат жүру керек. Адамды отыра беруден қажытып-ақ жіберді. Жеткенше зарығып боласың!.. Бұл Күршімге асығып та келеді. Туған жеріне жеті жылдан астам уақыт өткенде оралды-ау бұл. Әне келем, міне келем деп жүріп, өмірдің ағымымен келе алмаған. Жол түскені – бүгін. Онда да төрт ай бойы сергелдеңге түсіріп, құрдастары «сергелдең сері» атаған паспортқа отыру мәселесі болмаса, әй, келе қоймас еді. Тірлік деген сол.

				Мұнда бірақ ұзақ болмас. Ары кетсе – үш ай. Екі қолға бір жұмыс: табылса – жеңіл-желпі қызмет, табылмаса – қара жұмыс. Көңілге демеу, Шірікаяқта тұратын үлкен ағасы, соның үйінде тұрмақ. Ол да ауру: әйтеуір, ептеп-септеп елмен бірге күн кешіп жүр. Жеңгесі орысша өскен, шайпау болатын. 1979 жылы жазда әкесі қайтыс болғаннан кейін бұл аға-іні, жалғыз анасымен Алматыға көшкеннен бері тұңғыш көргелі отыр. Қазір екі баланың анасы, бәлкім өзгерген де шығар. Араласпай кеткелі де қай заман: аттай жеті жыл... Аға-жеңгесі бірақ сыртқа теппес. Бауыры ғой. Басына іс түсіп келеді ғой, басқа қайда барады? Қаны емес пе?! Қайдам, ондай қылық танытуы да ғажап емес. Қазір екі туып, бір қалғанына да қиғаш қарайтын болып кетті ғой. Егер ауырсынып жатса, ең көбі бір кластасының үйінде пәтерге тұрар. Ер жігітке сол да сын болып па? Ең бастысы – паспортқа «пропискаға» отырып, бес жүз сом ақша тауып, Алматыға қайту. Ағасы, әрине, бес жүз сомды бере алмайды. Ол – анық... Осы бір бес жүз сом болмағанда, Алматыға қызметке орналасып-ақ кетер еді. Бәрінен де төрт ай бойы сергелдеңге салынғанын айтсаңшы. Сол бір Желтоқсанның бұрқағы болмағанда, құда да тыныш, құдағи да тыныш, Алматыға іргелес ауылына паспортқа отыра қояр еді. Сол бір сұмдық көтеріліске тайқы маңдайы тап келіп, қызуқандылықпен килікпегенде қалың тұманда адасып қалған адамдай сандалмас па еді... Желтоқсанның ызғары армиядан «запастағы офицер» болып оралған мұны да қарыды ғой. Ақыры, астана түгілі, маңындағы өзі тұрған ауылға да тұрақтай алмады.

				Тұрақтатпады ғой... көрші-қолаң «желтоқсаншы» екен деп шығармағанда, ал Николай бригадир мұның туған ағасы Дәуреннен өшін бір алуға қолайлы сәт туды деп: «Інісі әскерден келе салып 17 желтоқсаннан 21-іне дейін үйінде қонған жоқ. Ел «декабристермен бірге Алматыда болыпты» деп жүр... Анық-қанығын анықтаңыздар! 

				Ағасы коммунистік партия мүшелігіне кандидат болса да «сенімсіз адам», інісінің іс-әрекетін жасырып отыр. Тексеріңіздер!» деп «донос» жазып, Мемлекеттік Қауіпсіздік комитеті мен Ішкі істер орнына жазбағанда құйрығына қалжуыр байланбаған болар еді. Өкініш жоқ, бірақ көтеріліске 18-і күні дәрігер жездесін әдейілеп ертіп барып тұрып қатысты. Таяқты да жеді... жегізді де! Көңілде ғана әлдеқандай алаң, шарасыздығына налу ғана бар. Ал органдағылар Қаскелеңде тергеп-тексеріп үш сағат ұстады. Дәлел болмағандықтан қоя берді. Ана бір Базиев деген капитан, өзінің ұлты балқар екен, сол қол ұшын берді... Иә, енді, міне...

					1.	Тобымызбен бірлесе отырып, төмендегі сұрақтарға жауап берейік:

					• Әңгіме кейіпкері кім?

					• Ол не үшін жолға шыққан еді?

					• Оқиға қай мезгілде, қай жерде өтеді? Кездесетін жер-су атауларын Қазақстан картасынан тауып көрсетейік.

					2.	Көкек, жылымық, сірге, ат құлағы көрінбес боран, омбы қар сөздерінің мағынасын білеміз бе? 

					3.	Архат қандай тарихи оқиғаларды есіне алады? Ол оқиғалар туралы не білеміз?

					

					1. Ұстазымыздың көмегімен паспорт, пропискаға отыру, коммунистік партия, Ішкі істер, орган сөздерінің мағынасын түсінейік. Олардың кейіпкер тағдырына қандай қатысы барын анықтап айтайық. 

					2. Үзіндіде кездесетін көркемдегіш құралдар мен тұрақты сөз тіркестерін тауып, олардың қандай қызмет атқарып тұрғандығын анықтайық.

					3.	Тарихтан білетінімізді пайдаланып, автордың желтоқсанның бұрқағы, желтоқсанның ызғары, декабрист, желтоқсаншы сөзі мен сөз тіркестері арқылы не айтпақшы болғанын түсіндірейік.

					4.	Архат не себепті туған жеріне жеті жылдан кейін оралды? Кейіпкердің іс-әрекеттері арқылы оған мінездеме берейік.

					5.	Осы үзіндіге ат қойып, шығарма сюжетін екі-үш сөйлеммен түйіндеп айтайық. 

							Монолог – кейіпкердің көпшілікке қарата немесе өзіне арнап айтқан сөзі, толғанысы, өсиет-уағызы. Сөз өнерінде жиі қолданылатын монологтер кейіпкердің ішкі жай-күйін, сырт ортаның өзіне әсер еткен жағдайына байланысты туған толғаныс-тебіренісін бейнелеу мақсатында қолданылады.

							Диалог – екі немесе бірнеше адамның кезектесіп сөйлесуі арқылы пікір ал-масатын ауызекі сөйлеу формасы. Диалогте сұрақ қою арқылы сұхбаттасушы өзі күткен мәліметті ала алады.

						

					

					
						
							Жас ғалымға көмек

					1.	«Бойында бірақ белгісіз бір сес бар...» деген жолдарды қалай жалғастырар едіңдер? Оқиға желісін өзіміз жазып көрейік.

					2.	Архаттың іс-әрекетіне сүйене отырып, оған өз тарапымыздан мінездеме жазайық.

				 Әңгіменің жалғасын әрі қарай оқиық. 

				...Кенет сары автобус бір жағына қиқаң ете лықси беріп, бір жамбасына қарай ошарыла құлады. Бағанадан бері сыр білдірмей шыдап отырған жұрт у-шу болған күйде сол жақтағылардың үстіне ауды. Сол қабырғасына қисая құлаған автобустың моторы өшіп, едені көтеріліп кеткен. Үлкендер мен қыз-келіншек, әйелдердің улап-шулаған даусын баса, капот үстінен мойнын созған шофер ақырып жіберді: «Тоқтатыңдар паниканы! Жігіттер, мен есікті ашамын қазір, басқалардың шығуына көмектесіңдер! Автобусты тезірек тұрғызып алуымыз керек. Қар басып қалса, қайран болмай қалады. Давай, жігіттер!»

				Артқы есік ашылған бойда тыстағы боран ішке лап қойып, аждаһадай ұйтқып ала жөнелді. Қарындай қырындап қалған есіктен құйылған қар Архаттың да ашық өңіріне сау етіп, мойны мен алқымын мұздай қарыды. Архат бірінші болып қырынан жатқан автобустың үстіне көтерілді. Ат құлағы көрінбес боран орай да борай борап, екпінімен қаңбақ құрлы көрмей жұлып түскісі бар. Тысқа тағы бір жігіт шықты. Қалғандары іште. Іштегі жігіттер көмектесіп, жолаушылар көкке қарап қалған жылы автобустың есігінен біртіндеп шыға бастады. Ең соңынан шофер көрінген.

				Жас балалы келіншек пен үш-төрт қартаң әйелдерден басқалардың бәрі де шофердің айтуымен автобусты аяғынан тік тұрғызуға кірісті. Алдымен оң жақ дөңгелектер көтеріліп кеткен жолдың сорабы екі тік күрекпен жанталаса тазаланды. Бұған төрт жігіт тартылған. Автобустың ұзына бойы белуардан ойылды. Ондағы мақсат: бір қырынан жатқан автобусты түзеген кезде төрт дөңгелегі тең басуы үшін. Іле-шала қисая қырындаған автобустың сол жағынан омбы қарды тізеден кешкен отыз шақты адам жабыла ырғып, шофердің айтқанындай өз орнына дік еткізді. Қожанасырдың моласындай қисайған көлік қалыпқа келісімен, бәрі де қуаныса қауқылдасып, жабық есік аузына жақындады. Шофер есікті ашып, жолаушылар ішке өткен. Машина оталмаса да, шофер Архат пен тағы бір жігітке автобустың алдын аршуды бұйырды. Ол екеуі лып ете түскен. Әп-сәтте ұйтқыған боранмен арпалыса тазалаған болып, қайта ішке енді. Шофер автобусты оталдыра қоймапты. Капотты ашып тастап, әлденені шұқылап жатыр. Іші бағанағы жұмақ жылуынан айырылыпты. Кейбіреулер аяғын резеңке төселген еденге сатырлата соғады.

				Архат шофердің қасына келді. Ол төмен қарап тұқшыңдап жатып, мұның келгенін аңдағандай ептеп қарап қойды. Сосын: «Карбюраторға бірдеңе болған-ау деймін, шешуге тура келеді», – деді ақталғандай үнмен. Архат үндемеді. Бұрылып кетіп арт жақтағы орнына жайғасты. Өткен жылы әскерде жүрген кезінде қаңтардағы осындай бір оқиға көз алдына келді... Жұрт моторды уайымдап «Енді қайттік! Қатып қалмасақ игі еді!» деп жатқанда да, бағана алғаш үрей шақырған егде адамның тағы да «Жолға шығарда қарамай ма, қайдан ғана отырып едім, енді келмеспін бұл жаққа» деген шоферді кінәлаған дауысын жақтырмаса да, Архат өз ойымен оңаша отырған. Оның ойына ешкім де, ештеңе де тосқауыл бола алмас. Адам ойы – ерікті, әй, бірақ әумесер де... Әйтпесе төрт ай бойы тепсе темір үзетін бұл сергелдеңге түсер ме, осы бейнетті кешер ме? Әскер қатарынан келген кезде Алматыда болған Желтоқсан көтерілісіне бола «пропискаға» отыра алмай қаңғырмас еді қаңбақтай... Ал Архат айлап қаңғыды.

				Бірақ ол қазір Ленинград маңындағы қар жамылған қалың орманда «ЗИЛ-131» машинасымен «Р-141» радиостанциясы үшін екі жігітүш күн бойы жалғыз қалғанын еске түсіріп отырған. Совет армия-сында байланыс ротасының старшинасы болған Архат әскери дайындық кезінде «ЗИЛ» моторының кесірінен Ямов деген жауынгер жолдасымен орманда қалған еді. Сонда үш күн бойы ашық алаңқай ортасында ұйқы-күлкісіз күні-түні от жағып, моторды жөндеген. Ладогадан соққан дымқыл суық лепке дірдектеп шыдап баққан-ды. Бір-ақ күнде жөндейміз деген жорамал сенімдері ақталмай, үш күн жатып, радиостанция ішінде қатып қалған қақпыш нанды талғажау еткен. Әскери өмірдің ащы-тұщысын Архат мұғалімдер даярлайтын институтты бітірген соң татты ғой. Институт бітіріп, қатарыңнан кеш қалып барған қалай дегенмен де жаныңа батады екен. Армияның аты – армия. Оның өз заңы бар: уставсыз да. Бәрін де бастан кешуге тура келді ғой... Оған да, бірақ өзі сұранып, Қаскелеңде «рапорт» жазып, Ауғанстан соғысына қатысам деп кеткен-ді. «Сұрап алған аурудың емі жоқ» емес пе?! Осы бір қызба да адал мінезінен көресіні көріп, талайына тартылмағанды өзі тілеп алып жүр ғой. Әйтпесе әскерде несі бар?

				Ал әйгілі Желтоқсанның жөні тіптен бөлек. Ол үшін өліп кетсең де арман жоқ. Қойша қамалып, тырнаша жұлынған, көк мұз алаңда жер жастанған қай жайсаң қыз-жігіттен жаның артық?!

				Кенет шу шығып, Архаттың ойы бөлініп кетті. Әзірде ғана, жам-басына қисайған автобусты түзеуге күш салған үш жігіт малақай-ларының құлағын түсіріп, мойынорамалдарын тартып, жолаушы-

				лардың «қалыңдар» дегеніне қарамастан кетуге ыңғайланыпты. Архат таңырқады да қойды, басу да айтпады. Түтеген боранға бас тіксе – бара берсін сыңайлы... Тұрғылықты азаматтар ғой, адаса қоймас. Адасса да Алтай өздерінікі. Паналар жер табылар. Бәрінен бұл секілді ашық күнде адасқан ащы екен... Лайым, олар адаса қоймасын!

				Үш жас жігіт жиналмалы есікті айқара аштыра бере тыста құтырынған қарлы құйын ішке қарай қотарыла құйылсын. Бірақ ана үшеуі ештеңені елемегендей іле-шала шығып кетті. Олар кетісімен іштегілер жолдарының оң болуын тілесіп, аз уақыттан кейін үндемей қалысты. Боран бақсыдай автобусты айнала асыр салып үйіріледі. Шофердің қасында егделеу бір адам мен тағы бір жігіт көмектескен болып жатыр. Басқалар күдікпен күтулі: ішінде өзім де бар...

				Далада бөрідей ышқына ұлыған боран, іште ызғарлы аяз. Архат-ты үзік-үзік ойлар жайлаған. Көңілі қамырықты...

				 1.	Жолаушылардың жаппай далаға шығудағы мақсаты не?

					2.	Автор аязды күнді қалай суреттейді?

					3.	Неліктен үш жолаушы автобустан түсіп кетті деп ойлайсыңдар?

					4.	«Сұрап алған аурудың емі жоқ» дегенді қалай түсінеміз?

					5.	Кейіпкердің көңіл күйі қалай суреттелген?

					1.	Табиғат көрінісі мен Архаттың ішкі жан күйзелісін талқылайық. Өзара үндестік бар ма?

					2.	Бәрінен бұл секілді ашық күнде адасқан ащы екен... Бұл жолдар арқылы автор не айтқысы келді? Жұппен талдайық.

					3.	Шығармадан өзімізге ұнаған эпизодтарды тауып, ондағы автор қолданған ерекше тіркестерді анықтайық.

					4.	«Адам ойы – ерікті, әй, бірақ әумесер де...» деген пікірмен қаншалықты келісесіңдер? Ойымызды тұжырымдайық.

					1.	«…әйгілі Желтоқсанның жөні тіптен бөлек. Ол үшін өліп кетсең де арман жоқ. Қойша қамалып, тырнаша жұлынған, көк мұз алаңда жер жастанған қай жайсаң қыз-жігіттен жаның артық?!» деген кейіпкер монологін Желтоқсан көтерілісіне қатысты тарихи деректермен са-лыстырайық. Қалай ойлайсыңдар, Архат пікірінде шындық бар ма? Ой бөлісейік.

					2.	Кейіпкердің іс-әрекеті мен автор берген портреттік мінездемені салыстырайық.

					Архаттың осы сәтте қандай оқиғаны есіне түсіргенін білу үшін әңгімеден үзінді тыңдайық (9-аудио).

					1.	Тыңдаған үзіндідегі диалог кімдердің арасында өтті?

					2.	Олардың әңгімесі не туралы болды?

					3.	Архатты ауылға не үшін «пропискаға» отырғызбады?

					1.	Автор осы диалог арқылы не айтпақ болды деп ойлайсыңдар? Шығар-маның негізгі идеясын анықтайық.

					2.	Төмендегі сұрақтарға жауап бере отырып, кейіпкерлерге мінездеме берейік.

				 

					3.	Диалогтің қазақша-орысша аралас берілу себебін қалай түсіндірер едіңдер? Жұбымызбен көркем шығармада өзге тілдің қолданылуы турасында ой бөлісейік.

					1. Архат пен подполковниктің Желтоқсан көтерілісі мен оған қатысушылар туралы пікірлерін салыстырайық. 

					1.	Екі топқа бөлініп, подполковник пен Қақатаевтың әрекеттеріне қатысты шағын дебат құрайық. 

				1-топ. Тарихи тұрғыдан бағалап: «Адам баласын заман өсіреді, кімде-кім жаман болса, оның замандасының бәрі виноват» (Абай) тақыры-бымен подполковниктер әрекетін ақтайды.

				2-топ. Бүгінгі күн тұрғысынан бағалап, «Адам боп келдім өмірге, Адам боп өту – тілегім» тақырыбымен оларға қарсы шығады.

					2.	«Ыстық орындық» әдісі арқылы шығармадан түйгенімізді ортаға салайық.

					3.	Төменде берілген сызба бойынша толған-дырған сұрақтарды жазып, жұбымызға ұсы-найық. Шешу жолдарын бірлесіп іздейік.

				1.	Шығарманың қалай аяқталғанын қалар едің-дер? Өзіндік көзқарас тұрғысынан дамытып жазайық.

					2.	Шығарма желісіне сүйене отырып, кейіп-керге жігерлендіру хатын жазайық.

					Оқиғаның қалай аяқталарын білу үшін әңгімені әрі қарай оқиық.

				…Автобус оталалмай ызың-дызың етіп тұрды да, тауды жаңғы-рықтыра оқыс құлаған жартастай дүр ете түсті. Екі сағаттай тағатытаусылып, тоңған аяқтарын еденге тарсылдата тықыршып отырғанхалайық та көтеріліп қалған. Кейінгі төрт айдың жүзінде паспортқа тұрақтанам деп талай жайға тап болған Архат ойы қалған хикаяла-рына қайырылып үлгермеді... Шофер жігіттің шақыруымен қасынатанымайтын бір жігіт ағасын ерте сыртқа шықты.

				Боран автобусты белуарынан басып тастапты. Екі жігіт жанталаса қимылдаған. Алдынан да қарды аршып, жиырма қадамдай жол сорабын салған болды. Доңғалақтары орнығып қалған автобус арлы-берлі ырғалып алып, қыс бойғы тығыз қарды жалдай жүріп кетті…

							•Не істеген?

							•Неге күмілжіді?

							 Подполковник

							•Архатты қалай қарсы алды?

							•Неден күтінеді?

							•Не себепті көмектеспеді?

				Сары автобустағылар Самарға сағат жетіден аса жетті. Шофер асуда бой бермей кетіп қалған үш жігіт жайлы тиісті орынға хабар-лады... Іңір ілінген. Мұнда екі-үш адамды түсіріп тастап, екі-үш жолаушыны отырғызып алып тартып кетті. Олар Ертіске жеткенде түн түнегі қымтап, ай туған. Кәрі өзен үстінде аяз күшті болушы еді, бүгін, бірақ қалың қар мен көк мұзды астынан солқылдата ерітетін өлкек соғып тұр екен. Әлі түсе қоймаған мұз үстінен қызыл су жүріп, жылым пайда болып, жарық ай сәулесі мен көтерілген селдір бу арық малдың шарбысындай жұп-жұқа перде тұтыпты.

				Алып өзеннің арғы жағасы көрінер емес. Ол жақта бұларды күтіп тұрған да еш көліктің жыпылықтатқан жарығы көзге ілікпеді. Сары автобустан түскен жолаушылар кәрлі Ертісті бойлай соққан өлкек пен мамыражай жайылған қызыл суға қарап тұрды да, амалсыз автобусқа енді. Жас балалы әйел жылаған сәбиін емізіп алуға жолаушылардың орын-орындарына түгел жайғасуын күтті...

				Елдің артынан енжарлау енген Архат қана. Қызыл су жүріп жатқан ұлы Ертістің арғы бетіне өте алмады. Өлі мұз жібіп, жетер жеріне жеткізбеді. Өткелсіз өзенге не шара?! Бұл бір алмағайыпта Алматыға сыймаса да, атамекені Алтайына табанын тіреп, ертең-ақ ал көңілі бүрлеп шыға келер.

				Жолаушылар мінген автобус Самарға кері қайтты. Оған көкаяз тасжолға шағылған жалғыз ай ілескен. Асуда бұрқақ, өзенде өлкек соққан құбылмалы күн түнге ауысқан. Архат Күршімге күнбе-күн жете алмады. Ал бұрқақта бұлаңытып кеткен бұландай жігіттер сол бойы оралмады... Архат ымырт аязынан тітіркеніп қойды.

					1.	Үзіндіде қандай жер-су атаулары кездеседі?

					2.	«Елдің артынан енжарлау енген Архат қана». Неліктен? 

					3.	Үзіндіде қандай көркемдегіш құралдар қолданылған?

					1.	А.Алтай әңгімесінің өзіміз оқыған басқа шығармалардан қандай тілдік ерекшеліктері бар? Өзімізге түсініксіз сөздер мен тіркестерді теріп жазып, мағынасын ашайық. 

					2.	«Әдеби лотос» үлгі-кестесі арқылы шығарманы толығымен талдайық.

				
					Шығарма аты

				

				
					Кейіпкер (портреті, мінезі, әрекеті)

				

				
					Оқиға желісі

				

				
					Түйінді ой

				

				
					Қазіргі заманмен салыстыру

							Жылым – 1) өзен мен көл бетiнiң қыстыгүнi қатпай, қабыpшақтанып жатқан жеpi, 	теpең жеpi, иipiм; 2) теңiзден балық аулау үшiн қолданылатын ау, тоp; 	3) қамысты көлшiктеpдiң бетiнде қалқып тұpатын кiлегей тәpiздi көк шалам.

							Шарбы – 1) қаpынның сыpтындағы жұқа май; 2) селдip, сиpек.

					3.	Берілген сызбаны пайдаланып, шығарма оқиғаларын ретімен орналас-тырып композициясын құрайық.

					4.	Шығарма бойынша бізді ойландырған бес сұрақ құрастырайық.

					1.	Е.Жүністің «Менің атым тәуелсіздік» өлеңі мен А.Алтайдың «прописка» әңгімесінің тақырыбын салыстырып, ұқсастықтары мен айырма-шылықтарын атап айтайық.

					1.	«ПОПС» формуласы бойынша шығармаға өз пікірімізді білдірейік:

					• Менің ойымша, …, … …

					• Біріншіден, …, … …

					• Екіншіден, …, … …

					• Қорытындылай келе, …, … …

					2.	Ойлаудың алты қалпағы бойынша өз бағамызды берейік.

				Сұр қалпақ – шығармадағы ақпараттарды анықтаңдар.

				Қызыл қалпақ – шығармадан қандай эмоцияларды сезіне алдыңдар?	

				Қара қалпақ – шығарманың ұнамаған тұстары.

				Сары қалпақ – шығармадан қандай позитивті ой түйдіңдер?

				Жасыл қалпақ – бұл шығарма сендерді қандай шығармашылыққа жетеледі?

				Көк қалпақ – осы шығарма арқылы қандай шешім қабылдадыңдар? 

					1.	«Тәуелсіздік, тәтті үмітім едің сен...» атты тақырыбында әдеби эссе жазайық.

					2.	«Мен азат елдің ұланымын» тақырыбында үндеухат жазайық.

							Оқиғаның басталуы

						

					

					
						
							Оқиғаның байланысуы

						

					

					
						
							Оқиғаның шиеленісуі

						

					

					
						
							Оқиғаның шешімі

						

					

					
						
							Оқиғаның шарықтау шегі 

							Артық болмас білгенің...

							Асқар Алтай шығармашылығында жиі кездесетін Алтай сөзінің қандай мағына білдіретінін білеміз бе? 

							Түркі және моңғол тілдерінде Алтай сөзі алтын деген мағына береді. Күллі түркі жұртының алтын бесігіне айналған Алтай тауын моңғол халқы Алтынтау деп атайды. 

							Бір кезде ата-бабамыз ту тігіп, түтін түтеткен Алтай өлкесі тағдыр тәлкегімен қазір төрт бөлікке бөлінген. Үстінен төрт елдің: Қазақстан, Моңғолия, Қытай және Ресейдің шегаралары өтіп жатыр. 

				Расул Ғамзатов(1923–2003)

				Ғамзатов Расул – белгілі авар ақыны, Дағыс-танның халық ақыны. Ол 1923 жылы 8 қыр-күйекте Дағыстанның Хунзак ауданы, Цада селосында дүниеге келген. 1939 жылы Авар педагогикалық училищесін бітірген. 1941 жылға дейін орта мектептің мұғалімі, театр режиссерінің көмекшісі, газеттерде, радиода журналист қызметтерін атқарған. 1951 жылдан өмірінің соңына дейін Дағыстан жазушылар ұйымында жетекшілік еткен.

				Р.Ғамзатов алғашқы өлеңін он бір жасында жазған. Ақынның тұңғыш өлеңдер жинағы «Пламенная любовь и жгучая ненависть» 1943 жылы жарық көрген. Ақынның барлық шығармаларының желісі – халыққа қызмет ету үлгісі, үлкен жауапкершілік пен ерлікке бағытталған. 

				Расул Ғамзатовтың жырлары қазақ жұртшылығына да жақсы таныс. «Жарық жұлдыздар», «Менің Дағыстаным» кітаптары қазақ оқырманына таныс. «Тау қызы» театр сахнасында қойылды. «Менің атам» бүлдіршіндердің сүйікті шығармасы болды. 1937 жылдан жариялана бастаған «Біздің таулар», «Атамекен», «Туған жылым», «Ағаға арнау», «Дағыстан көктемі», «Жарық жұлдыздар», «Соңғы баға» жыр жинақтарында, «Әкемен тілдесу», «Тау қызы», «Ананы аялаңдар» поэмаларында туған жердің сұлулығын, халық даналығын, ұлттық дәстүр ерекшелігін сүйіспеншілікпен жырлаған. «Жарық жұлдыздар», «Менің атам», «Тырналар» атты поэмалар мен өлеңдер жинағы, «Менің Дағыстаным» повесі қазақ тілінде жарық көрген.

								Шығар-ма атауы

							Кері байланыс: «Сана туннелі»

						

					

					
						
							Асқар Алтайдың «Прописка» әңгімесін оқып, талдағаннан кейін сендерде қандай мәселе туындады? Берілген жүйе бойынша мәсе-ленің шешімін тауып, жаңа идея ұсынайық.

				Ақын шығармаларында туған өлкесінің әдемілігін, достықты, махаббатты, халық даналығын жырлаған. «Горянка» (1958) атты поэмасында Р.Ғамзатов Дағыстанның әлеуметтік өмірін, яғни таулықтардың психологиясын, сонымен қатар жастардың ескі-лікке қарсылығын, әйел теңсіздігін жырлайды. Ол авар тіліне А.С.Пушкиннің, М.Ю.Лермонтовтың, В.В.Маяковскийдің және т.б. авторлардың шығармаларын аударған. Р.Ғамзатовтың өз шығар-малары әлемнің 78 тіліне аударылған. Көптеген өлеңдері Дағыстан, Кавказ, Ресей композиторларының назарларына іліккен. «Мелодия» баспасы бірнеше рет ақынның сөздеріне жазылған өлеңдерді плас-тинкаға, дискіге басып шығарған. 

				Әдебиеттегі үздік жетістіктері үшін Р.Ғамзатов Дағыстан, Ресей және әлемдік деңгейдегі көптеген мемлекеттік сыйлықтар мен атақтарға ие болған.

				 «Ана тілі» өлеңі

				Аңдатпа 

				Достар! 

				• Жазушы-драматург Дулат Исабеков: «Жазушы қай тілде түс көрсе, сол тілде жазу керек», – дейді. Ал сен қай тілде түс көресің? 

				• Адам қай тілде түс көрсе, сол тілде ойлайды деген пікір бар. Осы пікірмен келісуге бола ма?

					Р.Ғамзатовтың «Ана тілі» өлеңін ақын Сағи Жиенбаевтың орысшадан аударған нұсқасынан оқиық.

				Адам деген не көрмейді түсінде, 

				Жатыр екем бүгін қабір ішінде. 

				Дағыстанның кең аңғары, күн ыстық 

				Көкірегімде орнаған бір тыныштық.

				Асау өзен арқырайды жарды ұрып, 

				Жұрт тараған жалғыз мені қалдырып. 

				Мен жатырмын үнсіз туған жерімде,

				Жер болады балғын тәнім менің де.

				Мен жатырмын қара жерге табына,

				Көрмейді ешкім, келмейді ешкім маңыма. 

				Тек қырандар шаңқылдайды шың жақта, 

				Бұғылар кеп ыңырсиды бір жақта.

				Кетті ғой деп қыршын ғана жасында, 

				Жыламайды ешкім молам басында.

				Анам қайда, досым қайда күндегі, 

				Жарым қалай жатқанымды білмеді.

				Бар адамнан жатырмын тек бөлек мен,

				Бір дауысты естіп қалдым кенеттен.

				Естідім мен осы арадан үнін де 

				Екі кісі сөйлесті авар тілінде.

				Мен жатырмын қара жерде көз жұмып, 

				Мына екеуі күбірлейді сөз қылып. 

				Ғасан деген бір кісінің қулығын,

				Әли деген бір кісінің сұмдығын.

				Естідім де сөзін ана тілімнің, 

				Бойым жылып, лезде мен тірілдім.

				Балгер де емес, дәрігер де емес емдейтін, 

				Тек өзімнің тілім екен сөйлейтін.

				Өзге бір тіл емдер басқаларыңды,

				Мен онымен айта алмаймын әнімді.

				Егер тілім ертең болса құрымақ,

				Мен дайынмын өлуге де бүгін-ақ... 

					1.	Өлең не туралы?

					2.	Ақын өлеңіне қандай оқиғаны арқау етеді?

					3.	Қазақтар өз тілін неліктен ана тілі деп атайды? Қалай ойлайсыңдар, анамен байланысты басқа қандай ұғымдарды білесіңдер? Топ болып талқылайық.

					4.	Ана тіліне арналған қандай өлеңдер білесіңдер? 

					1.	Өлеңнің негізгі идеясын анықтап, ойымызды тақырыпқа сай мақал-мәтелдермен түйіндейік.

					2.	Автордың көңіл күйін қай үзінділер арқылы көрсете аласыңдар?

					3.	«Балгер де емес, дәрігер де емес емдейтін, Тек өзімнің тілім екен сөй-лейтін...» деген өлең жолдарында автор бейнесінің қалай көрінетінін төмендегі сызба арқылы көрсетейік. 

							Пафос – (грек. pathos – сезім, құмарлық), құлшыныс, құштарлық, асқақтық, қуатты сезім мен терең шабыт мағынасында қолданылған. Осыған байланысты па-фос, көбінесе азап шегумен тоғысып, ым, ишарада, жоғары эмоционалдық сөйлеуде жəне т.б. көрініс береді.

						

					

					
						
							Жас ғалымға көмек

					1.	Ақынның осы өлеңін өзіміз білетін қазақ ақындарының тіл туралы өлеңдерімен салыстырайық.

					2.	Төмендегі екі пікірдің біреуін ұстанып, өз ойымызды айтайық. Дәлел ретінде ақындардың өлеңдерінен үзінді келтірейік.

					1.	Ақын ана тілін қалай бағалайды? Сендер өз тіліңді неге теңер едіңдер? 

					2. Егер тілім ертең болса құрымақ,

					Мен дайынмын өлуге де бүгін-ақ, – 

					деген жолдардан автордың қандай қасиеттері көрінеді? 

				 3.	Ақынның осы пікірін өз көзқарасымыз тұрғысынан бағалап, сұрақтарға жауап бере отырып пікірімізді білдірейік.

					• Тіл қандай жағдайда құруы мүмкін?

					• Оны сақтап қалу үшін біз не істеуіміз керек?

					1.	«Менің тілім қандай тіл?» тақырыбына сыни хабарлама жазайық.

				 Р.Ғамзатовтың «Ана тілі» өлеңінің жалғасын тыңдайық (10-аудио).

					1.	Өлеңнің жалғасы не туралы?

					2.	Ақын Махмұд деп кімді айтып отыр?

					3.	Сендер өлеңге қандай атау беретін едіңдер? Ойымызды дәлелдейік.

					4.	Ассамблеяда естілмесін сөзі де,

					Ана тілім – ұлы менің өзіме... – 

					деген жолдарды тарихи жағдаймен байланыстыра отырып түсіндірейік.

					1.	Ақынның туған тіліне деген махаббаты өлеңнің қай шумақтарынан анық байқалады? Топпен талқылайық.

					2.	Төмендегі сұрақтарға жауап берейік.

					• Ассамблея деген не?

					• Авар тілінде кімдер сөйлейді?

					• Ол тілдің қазіргі жағдайы қалай?

					3.	Ақын өлеңінің әсерлі шығуына негіз болып тұрған сөздер мен сөз тіркестерін анықтайық.  

					1.	Төмендегі суреттер мен өзге де ақпарат көздерін пайдаланып, қазақ пен авар халықтарының мәдениеті мен салт-дәстүріндегі ұқсастықтарды салыстырайық.

							Ұлтқа қызмет ету үшін, ең алдымен, ана тілін білу керек

						

					

					
						
							• Дәлеліміз

						

					

					
						
							Ортақ шешім

						

					

					
						
							• Дәлеліміз

						

					

					
						
							Ана тілін білмей-ақ ұлтқа қызмет етуге болады

					1.	«Әр ұлт өзінің ана тілінде ғана бақытты» деген пікірге көзқарастарың қалай, ұштаса ма? Бүгінгі қазақ тілінің орнын қалай бағалар едіңдер?

					1.	Досымызға осы өлең жолдарын оқу туралы ұсыныс хат жазайық. Хатта осы өлеңге тән негізгі үш ерекшелікті санамалап көрсетейік.

					Расул Ғамзатовтың «Менің Дағыстаным» повесін түсініп оқиық (Аудар-машы Кенжеболат Шалабаев).

				«Менің Дағыстаным» повесі

				...Күндердің күнінде Парижде бір дағыстандық суретші кездес-тірдім. Революциядан кейін іле-шала Италияға оқуға кетіпті де, итальян қызына үйленіп, еліне қайта алмай қалыпты. Тау ішіндегі дәстүрге үйреніп қалған әлгі дағыстандық жігіт көпке дейін өзінің жаңа отанына үйрене алмай жүріпті. Жержүзін талай шарлап, алыстағы бөтен елдердің жарқ-жұрқ еткен астаналарында да болыпты. Бірақ қайда барса да, туған елін аңсап, зарыққан сезім соңынан қалмай-ақ қойыпты. Осындай сезімнің бояу арқылы бейнеге қалай айналдырылғанын көргім келді де, өзің салған суреттерді көрсетші деп өтіндім.

				Бір суреттің аты «Елді аңсау» екен. Суретте байырғы авар киімін киген итальянка (суретшінің әйелі) бейнеленген. Ол тау ішіндегі 

				бұлақтың басында тұр, қолында – атақты Гоцатлин шеберлері нақыштап жасаған кү-міс құмыра. Тау баурайында – қайғырып, тұнжырап тұрған авардың тас ауылы. Ауыл үстіне төніп тұрған таулар бұдан да бетер қайғырып, тұнжыраулы. Тау төбесін тұман басқан.

				– Тұман, – деді суретші, – ол – таудың көз жасы. Таудың баурайын тұман басқанда, тастың тілім-тілім әжімін бойлап, мөлдір тамшы ағады ғой. Тұман – бұл мен.

				Екінші суреттен тікенек бұтаның басында отырған құсты көрдім. Ал бұта болса, жала-ңаш тасты қақ жарып шығып өсіп тұр. Құс сайрап тұр да, оған өз үйінің терезесінен қайғылы бір тау қызы қарап тұр. Менің суретке назар аударғанымды байқап қалды да:

				– Бұл аварлардың көне аңызының желісі бойынша салынған сурет, – деп түсіндірді суретші.

				– Қандай аңыз бойынша?

				– Құсты ұстап ап, торға қамап қойыпты. Торға түскен құс күні-түні бірдей «елім, елім, елім, елім, елім, елім» деп қақсай беріпті... Соңғы жылдар бойы тап осылай қақсап жүрген мен сияқты... Құс иесі ойлапты: «Мұның елі қандай екен, ол қайда болды екен? Мүмкін мұның елі гүл жайнаған тамаша бақ секілді шығар, жұмақтағы ағаш өсіп, жұмақтағы құс мекендейтін. Мен осы құсты далаға қоя берейін де, оның қайда ұшып кеткенін көрейінші. Сонау алыстағы ғажап елдің жолын көрсетсін маған». Сөйтіп, ол тордың қақпағын ашыпты да, құсты босатып жіберіпті. Құс он қадам ұшып барыпты да, жалаңаш тасты қақ жарып тұрған тікенек бұтаға қоныпты. Осы бұтаның жапырағының арасында ұясы бар екен оның. Мен де өз еліме, өзімді-өзім қамаған тордың терезесінен қарап жүрмін ғой, – деп аяқтады суретші әңгімесін. 

				– Елге неге қайтқыңыз келмейді сіздің?

				– Кеш қой. Кезінде туған жерімнен жанып тұрған жас жүрегімді алып кетіп едім. Енді еліме тек қаудыраған қу сүйегімді қайтаруға хақым бар ма менің?

				Парижден оралысымен-ақ, әлгі суретшінің туған-туысқандарын іздеп тауып алдым. Таңғалғаным сонша, оның шешесі тірі екен әлі. Суретшінің туған-туысқандары жиналып, өздерінің елден безген, туған жерін жат жерге айырбастап жіберген ұлы жайындағы әңгі-мемді күңіреніп, қайғы-қасіретпен тыңдады. Бірақ ұлына кешірім 

				еткен секілді боп көрінді маған. Олар оның тірі жүргеніне қуанды ма, қалай, әйтеуір, кенеттен шешесі:

				– Сендер аварша сөйлестіңдер ғой? – деп сұрады менен.

				– Жоқ. Біз тілмаш арқылы сөйлестік. Мен – орысша, ал сенің ұлың – французша.

				Ұлының өлгенін жаңа ғана естігендей боп, бетін қара орамалмен жауып ала қойды суретшінің шешесі. Үйдің шатырын тырсылдатып, далада жаңбыр жауып тұр. Біз Аварияда тұрмыз. Ал жердің екінші жағында, Парижде, Дағыстанның адасқан ұлы да, мүмкін, жаңбырға құлақ салып отырған шығар тап осы сәтте. Біраз үндемей отырғаннан кейін суретшінің шешесі айтты:

				–	Сен қателестің, Расұл. Менің ұлым баяғыда өліп қалған. Сенің көргенің – менің ұлым емес. Менің ұлым өзім үйреткен, авар анасы үйреткен тілді ұмытуға тиіс емес...

					1.	Шығармаға қандай оқиға арқау болған?

					2.	Оқиға қай жерде, қашан өткен?

					3.	Әңгіменің басты кейіпкері кім? Ол немен айналысады?

					4.	Суретшінің салған суретінде қандай аңыз бейнеленген? 

					5.	Сендер қандай аңызды білесіңдер? 

					1.	Автор суретші образын ашуда қандай көркемдегіш құралдарын пайда-ланғанын анықтайық.

					2.	«Ана тілін жақсы біліп тұрып, бөтенше жақсы сөйлесең, ол – сүйініш, ана тілін білмей тұрып, бөтенше жақсы сөйлесең, ол – күйініш» деген Халел Досмұхамедұлы пікірін шығарма мазмұнымен байланыстыра отырып талдайық.

					3.	Дәйектемелерімізді ұсына отырып, үлгі-кестесін толтырайық. 

				
					Атауы

				

				
					Жанры

				

				
					Негізгі идеясы, тәрбиелік мәні

				

				
					Менің түйген тұжырымым

				

					4.	Төмендегі сұрақтарға жауап бере отырып, суретшіге мінездеме берейік.

					5.	Егер сендер суретшінің орнында болсаңдар не істер едіңдер?

					1.	Суретшінің өзі салған екі суреті мен сезімдерінің арасында байланыс бар ма? Сурет пен әңгімеге ортақ тақырыптарды тауып жазайық.

					2.	Р.Ғамзатовтың өзіміз оқыған екі шығармасының арасында ортақ ойлар бар ма? Салыстырып көрейік.

								«Тұман – бұл мен», – дейді.

							

						

					

					
						
							...Еліме тек қаудыраған қу сүйегімді қайтаруға хақым бар ма? – дейді.

						

					

					
						
							Неге?

						

					

					
						
							Суретші ауылына қайтпайды.

					3.	Берілген мақал-мәтелдер мен Ғамзатов шығармаларында байланыс бар ма?

					• Тілін білмейтіндер емес, тілін білгісі келмейтіндер – мәңгүрт.

					• Тілі өлген ел – тірі өлген ел.

					• Тіл – өлшеусіз қазына, өрісі кең әлем. 

					• Тіл қоса алар жер мен көктің арасын, тіл айырар анасы мен баласын. 

					4.	Венн диаграммасы арқылы суретші бейнесі мен аңыздағы құстың бейне-сін салыстырайық.

					1.	Суретшінің ана тілі – авар тілін ұмытып, француз тілінде сөйлесуін қалай бағалар едіңдер? Кейіпкердің мұндай әрекетіне не себеп болды деп ойлайсыңдар? 

					2.	Әңгімедегі суретші сияқты адамдар бүгінгі біздің қоғамда да бар ма? Оларға қандай тілек немесе өтініш айтар едіңдер?

					3.	«Егер тілім ертең болса құрымақ,

						Мен дайынмын өлуге де бүгін-ақ» деген Р.Ғамзатовтың сөзі мен суретші анасының сөзін салыстырып, тілдің өз өміріміздегі орнына баға берейік.

					1.	Р.Ғамзатов «Менің Дағыстаным» атты бірінші кітабында: «...Мен үшін халықтардың тілдері аспандағы жұлдыздар сияқты. Барлық жұл-дыздарды бір қосып, аспанның қақ жартысын алып жататын жардай жалғыз жұлдыз жасаудың керегі жоқ. Ол үшін Күн бар. Біраз жұлдыздар да жарқырай берсін. Әр адамның өз жұлдызы болсын. Мен өз жұлды-зымды – өзімнің ана тілімді, авар тілін жақсы көремін. Кішкене тауда да көп алтын болуы мүмкін деген геологтерге қосыламын мен. Құдайым сенің балаларыңды ана тілінен айырсын деп қарғаған екен бір әйелді бір әйел», – дейді. Сынып ішінде осы пікірді талдап, «Мен өзімнің ана тілімді жақсы көремін» деген тақырыпта эссе жазайық. 

					2.	Дағыстандық суретші жігітке кеңес беру хатын жазайық.

					3.	Төменде берілген суреттер мен шығармадағы негізгі ойды байланыстырып шағын ойтолғау жазайық.

				«...Мен Расул өлеңдерін көптен аударып жүрмін. Алғашқы кезде тек өзім үшін ғана аударғанмын. «Ана тілі», «Тырналар», «Жүз қызға ғашық болдым мен» сияқты жырларды қызық үшін қазақшалағанмын. Мен оның дүрілдеп шыққан атағына да қызыққан жоқпын, өлеңдерінің қарапайым сүйкімділігіне қызықтым.

				Өз басым аудармаға құрметпен қараймын, оны үлкен өнер деп білемін. Жыр деген – ақынның перзенті. Оны өз перзентіңдей көрмесең, аударып әуреленудің де керегі жоқ. Қайта өз дүниеңнен гөрі оған көбірек жаның ашыса керек. Өйткені ол бейтаныс басқа жұртқа перзент болуға бара жатыр...

				Расул өлеңдерін аудару арқылы өзім де көп нәрсені көңілге түйгендеймін. Ша-мам келгенше әрлі жырды әлсіретпеуге тырыстым. Әрине, дәл өзіндей қайдан бол-сын. Бірақ ақындық намыс деген бар, үлкен суреткердің көлеңкесінде қалғым келмей, жарысып кеткен жерлерім де жоқ емес...1» 

				
					
						
							Кері байланыс: «Жетістік ағашы»

							Расул Ғамзатовтың «Ана тілі» өлеңі мен «Менің Дағыстаным» повесі тақырып-тары бойынша алған біліміміз бен іс-әрекетімізді қалай бағалаймыз? Жетістік ағашынан өзімізді тауып бояп, қоры-тынды тұжырымдарымызды жазайық.

					1 Жиенбаев С. Расул Ғамзатов жырлары. Кітапта: Тырналар. Алматы: Жазушы, 1981. 

				

				
					
						
							 

						

					

					
						
							[image: ]
						

						
							[image: ]
						

					

					
						
							[image: ]
						

						
							[image: ]
						

					

					
						[image: ]
					

					
						
							[image: ]
						

						
							[image: ]
						

					

					
						
							Артық болмас білгенің

							Дағыстан – Ресей Федерациясының құрамына кіретін автономиялық республика. Ол Солтүстік Кавказда орналасқан. 1921 жылы 20 қаңтарда құрылған. Астанасы – Махачкала. 

							Дағыстанда лезгин, ноғай, орыс, украин, еврей, авар және т.б. ұлттар тұрады. Ұлттардың ішінде ең көбі – аварлар. 

							Дағыстан әдебиеті авар, құмық, дарғын, лезгин, лак, тат, табасаран, ноғай және орыс тілдерінде дамыған. Солардың ішінде Дағыстан әдебиетін авар тілінде дамытқан ақындардың бірі – Расул Ғамзатов. Әкесі Ғамзат Цадаса да Дағыстанның халық ақыны (1877–1951). Оның шығармаларының озық үлгілері орыс тілі арқылы көптеген елдерге тараған.

